
Xalqın qəzeti!

Prezident İlham ƏLİYEV:
Azərbaycanın nəqliyyat və logistika infrastrukturu 
ECO-nun üzv dövlətləri üçün açıqdır. Son illərdə 
Azərbaycan özünün nəqliyyat infrastrukturuna 
milyardlarla ABŞ dolları həcmində sərmayə 
qoyub və Avrasiyanın Şərq–Qərb və Şimal–Cənub 
nəqliyyat dəhlizləri üzərində yerləşən nəqliyyat və 
logistika mərkəzlərindən birinə çevrilib.

Günün sözü

xalqqazeti.az

Prezident İlham Əliyev qardaş ölkənin investisiya, sənaye və ticarət nazirini qəbul edib

Azərbaycan Respublikasının Prezidenti İlham Əliyev noyabrın 14-də 
Özbəkistan Respublikasının investisiya, sənaye və ticarət naziri Laziz 
Kudratovu qəbul edib.

Dövlətimizin başçısı, ilk növbədə, 
Daşkənddə İqtisadi Əməkdaşlıq Təş-
kilatının 16-cı Zirvə toplantısının yük-
sək səviyyədə təşkil olunduğunu qeyd 
edərək, həmin tədbir çərçivəsində Öz-
bəkistan Prezidenti ilə görüşünü məm-
nunluqla xatırladı.

Dostluq və qardaşlıq münasibətləri-
mizin gündəliyinin çox geniş olduğunu 
və müxtəlif istiqamətləri əhatə etdiyini 
deyən Prezident İlham Əliyev iqtisadi, 
sənaye, o cümlədən sənaye kooperasi-
yası, kənd təsərrüfatı və digər sahələr-
də nəzərdə tutulan birgə layihələrin 
önəmini qeyd etdi.

Dövlətimizin başçısı Laziz Kudrato-
vun ölkəmizə səfəri zamanı qarşıdakı 
illərdə əməkdaşlığın gündəliyi və qar-
şıya qoyulan məqsədlərə nail olunması 

ilə bağlı səmərəli müzakirələrin aparıla-
cağına əminliyini bildirdi.

Laziz Kudratov, ilk növbədə, Özbə-
kistan Prezidentinin salamlarını və xoş 
arzularını dövlətimizin başçısına çatdır-
dı. 

Prezident İlham Əliyev salamlara 
görə minnətdarlığını bildirdi, onun da 
salamlarını Şavkat Mirziyoyevə çatdır-
mağı xahiş etdi.

Qonaq Azərbaycan və Özbəkistan 
prezidentləri arasında mövcud olan 
dostluq münasibətlərinin əməkdaşlığı-
mızın keyfiyyətcə yeni səviyyəyə qalx-
ması üçün möhkəm əsas yaratdığını 
bildirdi, hər iki dövlət başçısının qarşı-
lıqlı səfərlərinin və görüşlərinin strate-
ji əlaqələrimizin möhkəmləndirilməsi 
baxımından önəmini qeyd etdi.

Laziz Kudratov vurğuladı ki, Pre-
zident İlham Əliyevin müdrik və uzaq-
görən siyasəti nəticəsində ölkəmizin 
əldə etdiyi iqtisadi uğurlar və əhalinin 
rifah halının daha da yaxşılaşdırılması 
Özbəkistanda böyük sevinc doğurur. 
Qonaq, eyni zamanda, qeyd etdi ki, 
özbək xalqı Xankəndi şəhərində Vətən 
müharibəsində əldə edilən Zəfərin 
üçüncü ildönümünə həsr olunmuş hərbi 
paradı qürur hissi ilə izləyib. Azərbay-
can Prezidentinin qətiyyəti və möhkəm 
iradəsi, uğurlu siyasəti nəticəsində ta-
rixi ədalətin bərpa edilməsinin mümkün 
olduğunu vurğulayan Laziz Kudratov 
Şuşa və Füzuliyə səfərləri zamanı ora-
da gedən böyük yenidənqurma və bər-
pa işlərinin şahidi olduğunu dedi.

Görüşdə sənaye kooperasiyası, iqti-
sadi, ticari, nəqliyyat, logistika əlaqələ-
rinin dərinləşdirilməsi barədə fikir mü-
badiləsi aparıldı.

İrəvanın sülhdən yayınma tezisləri 
Ermənistanın Azərbaycana qarşı 

yeni müharibə və hərbi hücum 
niyyətində olmadığını nümayiş 
etdirmək imkanı var. İrəvan əvvəlki 
konstruktiv danışıqların ruhuna uyğun 
dialoq mühitinə üstünlük verməli 
və sülh müqaviləsi imzalamalıdır. 
Lakin buna razı deyil, ABŞ-ı və Qərb 
strukturlarını təminatçı qismində 
prosesə qoşmaq məramı güdür. 
İkincilərin isə Cənubi Qafqazla bağlı 
öz “planları” var. 

Bəli, Ermənistan öhdəliklərindən ya-
yınmaqdadır. Ölkənin baş naziri, xarici 
işlər naziri və başqa rəsmi şəxsləri bütün 
platformalarda anti-Azərbaycan ritorika-
sına üstünlük verirlər. Onların müharibə 
əleyhinə səsləndirdikləri fikirlər və digər 
vədlər vaxt udmaqdan başqa bir şey de-
yil. Vaxt udmaq isə silahlanaraq güclən-
mək üçündür. Əslində, Qərb dünyasının 
istədiyi də budur ki, güclü Ermənistan 
Azərbaycanla danışıqlar müstəvisində 
yeni şərtlər və reallıqlar ortaya qoyma-
ğı bacarsın. Bunu etsin ki, ölkə Cənubi 

Qafqazdan Rusiyanı sıxışdırmaq plan-
larında möhkəm dayansın. Möhkəm da-
yanmağın mükafatına gəldikdə, sirr deyil 
ki, bu, Azərbaycana qarşı ərazi iddiası və 
Qarabağ avantürizminin davamıdır. 

Hazırda erməni siyasi isteblişmenti 
Azərbaycanın guya Brüsseldə görüşlə 
bağlı təşəbbüsləri rədd etdiyi və Mos-
kva formatına üstünlük verdiyi fikrinin 
aktiv təbliğatını aparır. Mövcud xüsusda 
ölkəmizin Ermənistan ərazisinə hücum 
edəcəyi ilə bağlı iddialar da dövriyyəyə 
buraxılmaqdadır. Baxın, Qərb mediası 

da məsələyə köklənib. Təsadüfi deyil ki, 
İtaliyanın “İn Terris” analitik xəbər portalı 
Azərbaycan Prezidentinin xüsusi tap-
şırıqlar üzrə nümayəndəsi, səfir Elçin 
Əmirbəyova təxminən belə bir sual ün-
vanlayır: Azərbaycanın yaxın gələcəkdə 
Ermənistanı işğal etmək niyyəti varmı? 
Cənab Əmirbəyovun cavabını təqdim 
edirik: “Qətiyyən yox. Bu, son günlər yayı-
lan, mənşəyini tam dərk edə bilmədiyimiz 
saxta xəbərlərdir”. 

(ardı 3-cü səhifədə)

Avropanın enerji xəritəsini zənginləşdirən Cənub Qaz Dəhlizi Azərbaycan 
qazını “köhnə qitə”yə çatdıran etibarlı enerji marşrutudur. XXI əsrin nəhəng 
qaz ixracı marşrutunun idarəetməsini həyata keçirən “Cənub Qaz Dəhlizi” 
Qapalı Səhmdar Cəmiyyəti (SGC) 2023-cü ilin ilk yarısını 726 milyon 601 min 
ABŞ dolları xalis mənfəətlə başa vurub.

Bu barədə məlumat səhmdar cəmiy-
yətinin maliyyə hesabatında öz əksini 
tapıb. Hesabata əsasən, cari ilin ilk 6 
ayında “Cənub Qaz Dəhlizi”nin  əməliyyat 

gəlirləri 1 milyard 391 milyon 42 min dol-
lar, satışının maya dəyəri 245 milyon 119 
min dollar, ümumi-inzibati xərcləri 164 
milyon 254 min dollar, nəqletmə xərcləri 

69 milyon 165 min dollar, digər gəlirləri 
isə 27 milyon 944 min dollar təşkil edib. 
Eyni zamanda, hesabat dövründə SGC-
nin faiz gəlirləri 46 milyon 169 min dollar, 
asılı müəssisələrdən gəlirləri 34 milyon 
811 min dollar, maliyyə xərcləri 284 mil-
yon 79 min dollar, məzənnə fərqindən 
gəlirləri 2 milyon 746 min dollar, mənfəət 
vergisi ödəmələri isə 13 milyon 161 min 
dollar olub. 

(ardı 7-ci səhifədə)

Cənub Qaz Dəhlizinin iqtisadi səmərəsi artır

Laçın tarixən Qarabağın Qərbi Azərbaycan səmtdən giriş qapısı 
sayılıb. Rusiyada Romanovlar səltənətini kommunist düşərgəsinə 
çevirmiş bolşeviklər əzəli türk torpaqlarında özlərinin Ermənistan 
oyuncaq rejimini qurmaqla kifayətlənməyib 1923-cü ildə Qarabağın 
dağlıq hissəsində Azərbaycana tabe olan erməni muxtariyyəti 
yaradanda bu qapını da DQMV adlanan inzibati qurumun tərkibinə 
qatmaq istəmişdilər. 

(ardı 5-ci səhifədə)

Keşişlərin əlində alətə  
çevrilən dövlət – Ermənistan

“Mənim hesabatımın bütün məqsədi “artsax”ın simasını, onun mahiyyətini 
və şəxsiyyətini qoruyub saxlamaqdan ibarətdir”. Bunu “artsax” erməni 
eparxiyasının yeni başçısı yepiskop Vrtanes Abramyan bəyan edib. Əgər 
hərtəfəli və ciddi iş aparılmasa, bunun “çox çətin proqram olacağını” deyən 
Abramyan bu halda ermənilərin identikliyini itirəcəklərini bildirir, buna yol 
verməmək üçün “artsax eparxiyasının” buraxılmasının yolverilməz olduğunu 
önə çəkir.    

Azərbaycana qarşı geniş cəbhədə 
“xaç yürüşü”nü təşkil etməyə çalışan 
Ermənistanın kilsə dairələri bu məkrli 
niyyətlərini reallaşdırmaqdan ötrü yeni 
təxribatlara əl atmaqdadırlar. Yuxarıda 
qeyd etdiyimiz kimi, “artsax eparxiya-

sının” qorunub saxlanmasından danı-
şan yepiskop Abramyan bundan sonra 
onun funksiyasında dəyişiklik aparıla-
cağını bəyan edib.   

(ardı 4-cü səhifədə)

Borrel kimin dili ilə danışır? 
Avropa İttifaqı Cənubi Qafqazda  

yeni reallığı qəbul etməkdə sancı çəkir 
Azərbaycanın 2020-ci ildə 44 günlük müharibədə, 2023-cü ildə 23 

saatlıq antiterror tədbirində qazandığı qələbələri gözü götürməyənlərin 
sıraları getdikcə genişlənməkdədir. Sözdə sülh vasitəçiliyini yerinə yetirdiyi 
görüntüsünü yaradan Avropa İttifaqının, onun ardınca ABŞ-ın son vaxtlar bu 
sırada xüsusi canfəşanlığı  nəzərdən yayınmır.

Avropa İttifaqının (Aİ) xarici siyasət 
və təhlükəsizlik məsələləri üzrə ali ko-
missarı Jozep Borrellin son bəyanatı 
“köhnə dünya”nın ermənipərəst da-
irələrinin Azərbaycanın Cənubi Qafqaz-
da yaratdığı yeni reallığı qəbul etməkdə 
çətinlik çəkdiklərinin bariz təzahürüdür. 
Otuz illik işğal dövründə Azərbaycan 
dövlətinin və xalqının iradəsini sındır-
mağı bacarmayan həmin dairələr indi 
buna gecikmiş və nəticəsiz cəhdlər 
göstərməkdədir. Onların ali komissarla-
rı Borrellin dili ilə söylədikləri rəsmi Bakı 
üçün hansısa əhəmiyyət yükünə malik 
deyil. 

Jozep Borrellin bəyanatını Aİ-nin 
“mülki müşahidəçi” adı altında Ermə-
nistan ərazisinə göndərdikləri kəşfiyyat-
çı-desant fəaliyyətinin məntiqi davamı 
kimi qəbul etmək daha doğru olar. Bor-

rell Aİ Şurasının Brüsseldə keçirilmiş 
toplantısından sonra bəyan edib ki, on-
lar Ermənistana Avropa Sülh Fondun-
dan yardım edilməsi ilə bağlı imkanları 
araşdıracaqlar. Ardınca isə reallıqdan 
uzaq, qeyri-obyektiv, qərəzli açıqlama-
sında Azərbaycana Ermənistanın əra-
zi bütövlüyünün və suverenliyinin po-
zulmasının qəbuledilməz olması ilə 
bağlı xəbərdarlıq edib. Hətta bunun 
Bakı üçün yaxşı nəticələnməyəcəyini 
deməyə də özündə cəsarət tapıb. Siya-
si təhdid göz qabağındadır. 

Fransa başqa olmaqla, Aİ-yə üzv bir 
çox ölkələrin irqi, dini, etnik ayrı-seçki-
likdən əziyyət çəkdikləri bir yana, ermə-
ni separatizmini dəstəkləmələri, sadə-
cə, heyrət doğurur. 

(ardı 2-ci səhifədə)

Böyük qayıdışın Laçın qaranquşu

Azərbaycan–Özbəkistan:  
əməkdaşlığın ortaq hədəfləri

Borrel kimin dili ilə danışır? 
(əvvəli 1-ci səhifədə)
Əslində, Aİ-nin xarici siyasət qurumunun 

başçısının öz başlarına çarə qılmaq əvəzinə 
Cənubi Qafqazda separatizmi qızışdırmaq 
cəhdlərinin arxasında hansı ssenarinin gizlən-
diyi məlumdur. Ermənistanı silahlandırmağa 
girişən Fransanın bölgədə sönmüş müharibə 
ocağını yenidən alovlandırmaq planı da artıq 
gizli deyil. Okeanın o tayından Kanadanın 
ardınca ABŞ-ın da bu “beynəlmiləl missiya-
ya” qoşulmaq arzusu, Aİ-nin Sülh Fondunun 
Ermənistanda fəaliyyətə başlaması Qərbin 
Cənubi Qafqazda vəziyyəti gərginləşdirmək 
cəhdlərinin aşkar təzahürləridir. Deməli, Av-
ropanın bölgədə yarımçıq qalmış işləri var-
mış. Bu işləri tamamlamaq vəzifəsini boynuna 
götürənlərin başında məhz Makron Fransası-
nın durduğu hamıya gün kimi aydındır.

*** 
Azərbaycan XİN Avropa İttifaqının ali nü-

mayəndəsinin bəyanatına cavab verib. XİN-in 
şərhində deyilir ki,  Avropa İttifaqının xarici 
işlər və təhlükəsizlik siyasəti üzrə ali nü-
mayəndəsi Jozep Borrell tərəfindən Brüssel-
də Xarici Əlaqələr Şurasının iclasından sonra 
keçirilən mətbuat konfransında Azərbaycan 
əleyhinə səsləndirdiyi, regiondakı reallıqları 
qəsdən təhrif edən ittihamları tamamilə qey-
ri-adekvat və qəbuledilməzdir. Azərbaycan 
XİN-in yaydığı açıqlamada qeyd edilir ki,  
Aİ-nin 30 ilə yaxın müddətdə ölkəmizin su-

veren ərazilərinin Ermənistan tərəfindən hərbi 
təcavüzə məruz qalmasına biganə yanaşması, 
azərbaycanlılara qarşı etnik təmizləmə siyasə-
ti və insanlıq əleyhinə cinayətləri, 1 milyon-
dan çox azərbaycanlının məcburi köçkün və 
qaçqın vəziyyətinə düşməsi faktını qınamaq-
dan çəkinməsi fonunda, Ermənistana ifadə 
olunan dəstək və Azərbaycana qarşı təhdid 
dolu ifadələr bu qurumun qərəzli siyasətinin 
və ikili standartlarının bariz nümunəsidir.

Azərbaycan baş diplomatiya idarəsinin 
şərhində daha sonra deyilir ki, Ermənistanı 
beynəlxalq hüququn norma və prinsiplərinə 
uyğun hərəkət etməyə təşviq etmək üçün heç 
bir addım atmayan Aİ-nin nümayəndəsinin 
səsləndirdiyi ittihamlar Azərbaycanın ərazi bü-
tövlüyü və suverenliyinə qarşı təhdiddir: “Bir 
daha xatırladırıq ki, istər 44 günlük Vətən mü-
haribəsi, istərsə də cari ilin sentyabr ayında 24 
saatlıq antiterror tədbirləri ölkəmizin suveren 
ərazilərində həyata keçirilib. Azərbaycan bey-
nəlxalq hüququn norma və prinsipləri çərçivə-
sində legitim üsullarla öz suverenliyini bərpa 
edib. Aİ tərəfinin Ermənistanı silahlandırmaq 
və bununla bölgəmizdə sülh və sabitliyə mane 
olan məkrli hərbiləşmə siyasətini dəstəkləmək 
səyləri, bölgəmizdə yeni qarşıdurmalara sü-
rükləyən siyasətin təşviq olunmasıdır. Bunun 
məsuliyyəti eyni zamanda Aİ-nin üzərinə dü-
şür. Bu məqsədlə, digər sahələrlə yanaşı, hər-
bi potensialın gücləndirilməsini nəzərdə tutan 
Avropa Sülh Təşəbbüsündən istifadə edilməsi 

planları bölgədə gərginliyin artmasına xidmət 
edir”.

Azərbaycanla təhdid dili ilə danışmağın 
qəbuledilməz olduğunun vurğulandığı XİN-in 
açıqlamasında, eyni zamanda, hər hansı qey-
ri-dost hərəkətin müsbət nəticələnməyəcəyi 
ilə yanaşı, adekvat şəkildə cavablandırılacağı 
da xüsusi olaraq qeyd olunub.

Bəli, Aİ strukturlarının son vaxtlar aşkar 
ikili standartlı davranışı Qərbin Cənubi Qafqaz-
da sülhə və sabitliyə qarşı yönələn təxribatçı 
davranışlarından xəbər verir. Bakıya təhdid və 
xəbərdarlıqlar “seriyası” da bu niyyətlə edilir. 
Amma  Azərbaycanla təhdid dili ilə danışmaq 
olmaz. Çünki bunun acı aqibətini Hayastan son 
üç ildə azı üç dəfə dadıb. Deyəsən, indi onun 
arxalarında gizləndiyi Qərbin uğursuz missio-
nerləri də həmin faydasız yola düşməyə çalı-
şırlar. Cəhd etsinlər, amma adekvat cavablarını 
alacaqlarını da unutmasınlar.

Nə qədər paradoksal səslənsə də, Ermə-
nistan düşdüyü indiki durumunda da özgələrin 
ətəyindən yapışaraq, qonşusuna təzyiq göstər-
mək xəyalına düşüb. Bu, onun üçün heç də təzə 
yol deyil. Onlar iki əsr “xidmətində” durduqla-
rı Rusiyaya arxa çevirib, indi Avropadan imdad 
diləməklə məşğuldurlar. Bu fakt həm də onu 
deyir ki, bu toplum heç vaxt müstəqil yaşamağı 
ya bacarmayıb, ya da istəməyib.  

İ.HƏSƏNQALA  
XQ

XİN: Bizimlə təhdid dili ilə danışmaq qəbuledilməzdir
Noyabrın 13-də Avropa İttifaqının (Aİ) xarici işlər və təhlükəsizlik siyasəti 

üzrə ali nümayəndəsi Jozep Borrel tərəfindən Brüsseldə Xarici Əlaqələr 
Şurasının iclasından sonra keçirilən mətbuat konfransında Azərbaycan 
əleyhinə səsləndirilmiş, regiondakı reallıqları qəsdən təhrif edən ittihamlar 
tamamilə qeyri-adekvat və qəbuledilməzdir.

Bu barədə Xarici İşlər Nazirliyinin şər-
hində bildirilib.

Qeyd edilib ki, Avropa İttifaqının 30 ilə 
yaxın müddətdə ölkəmizin suveren əra-
zilərinin Ermənistan tərəfindən hərbi təca-
vüzə məruz qalmasına biganə yanaşma-
sı, azərbaycanlılara qarşı etnik təmizləmə 
siyasəti və insanlıq əleyhinə cinayətləri, 1 
milyondan çox azərbaycanlının məcburi 
köçkün və qaçqın vəziyyətinə düşməsi 
faktını qınamaqdan çəkinməsi fonun-
da, Ermənistana ifadə olunan dəstək və 
Azərbaycana qarşı təhdid dolu ifadələr bu 
qurumun qərəzli siyasətinin və ikili stan-
dartlarının bariz nümunəsidir. Aİ Xarici 
Fəaliyyət Xidmətinin bu və digər bölgələr-
də sərgilədiyi riyakar yanaşmalardan da 

göründüyü kimi, bu qurum yanlış addım-
ların qurbanına çevrilib.

Bununla yanaşı, Ermənistanı bey-
nəlxalq hüququn norma və prinsiplərinə 
uyğun hərəkət etməyə təşviq etmək üçün 
heç bir addım atmayan Aİ-nin nümayən-
dəsinin səsləndirdiyi ittihamlar Azərbay-
canın ərazi bütövlüyü və suverenliyinə 
qarşı təhdiddir.

“Bir daha xatırladırıq ki, istər 44 gün-
lük Vətən müharibəsi, istərsə də cari ilin 
sentyabrında 24 saatlıq antiterror tədbir-
ləri ölkəmizin suveren ərazilərində həyata 
keçirilib. Azərbaycan beynəlxalq hüququn 
norma və prinsipləri çərçivəsində legitim 
üsullarla öz suverenliyini bərpa edib. Aİ 
üzv ölkələri aqressiv separatizm meyil-

lərindən əziyyət çəkdiyi halda, Azərbay-
canın öz suveren ərazilərində mövcud 
təhdidlərə qarşı haqlı mübarizəsinə mü-
nasibətdə Aİ-nin xarici siyasət qurumunun 
ölkəmizin ərazisində separatizmi qızışdır-
ması cəhdləri ciddi narahatlıq mənbəyidir. 
Aİ tərəfinin Ermənistanı silahlandırmaq 
və bununla bölgəmizdə sülh və sabitliyə 
mane olan məkrli hərbiləşmə siyasəti-
ni dəstəkləmək səyləri, bölgəmizdə yeni 
qarşıdurmalara sürükləyən siyasətin təş-
viq olunmasıdır və bunun məsuliyyəti, 
eyni zamanda, Aİ-nin üzərinə düşür. Bu 
məqsədlə, digər sahələrlə yanaşı hərbi 
potensialın gücləndirilməsini nəzərdə tu-
tan Avropa Sülh Təşəbbüsündən istifadə 
edilməsi planları bölgədə gərginliyin art-
masına xidmət edir. Bir daha xatırladırıq 
ki, Azərbaycanla təhdid dili ilə danışmaq 
qəbuledilməzdir və hər hansı qeyri-dost 
hərəkət müsbət nəticələnməməklə yana-
şı, adekvat şəkildə cavablandırılacaqdır”, 
– deyə Xarici İşlər Nazirliyinin şərhində 
bildirilib.

ATƏT PA: Azərbaycan Qarabağ  
üzərində öz nəzarətini bərpa edib 

ATƏT Parlament Assambleyasının (PA) prezidenti Pia Kauma və Cənubi 
Qafqaz üzrə xüsusi nümayəndə Kari Henriksen Azərbaycanın Ermənistanla 
sülh sazişinin yekunlaşdırılması istiqamətindəki səylərini davam etdirməyə 
sadiqliyini alqışlayıb. Bu barədə ATƏT PA-nın bəyanatında bildirilib. 

Pia Kauma və Kari Henriksenin 
Azərbaycana səfərləri ilə bağlı təşkila-
tın yaydığı bəyanatda qeyd olunub ki, 
səfər çərçivəsində Azərbaycanın siyasi 
rəhbərliyi ilə Ermənistanla hərtərəfli tən-
zimləməyə nail olunması istiqamətində 
müzakirə aparılıb. Bəyanatda Qarabağın 
Azərbaycanın regionu olduğu vurğulanıb: 
“Azərbaycana bu gün başa çatan səfə-
ri çərçivəsində ATƏT PA prezidenti Pia 
Kauma (Finlandiya) və Cənubi Qafqaz 

üzrə xüsusi nümayəndə Kari Henriksen 
(Norveç) ölkənin siyasi liderliyi ilə sent-
yabrda Azərbaycan öz Qarabağ regionu 
üzərində nəzarətini bərpa etməsindən 
sonra Ermənistanla tam nizamlamaya 
nail olunmasına ehtiyac müzakirə edilib. 
Sülh sazişi və əlaqələrin normallaşma-
sının irəliyə aparılması üçün konstruktiv 
iştirak vacibdir”.

Bildirilir ki, indi Azərbaycan və Er-
mənistan arasında tam nizamlanmaya 

nail olmaq üçün sürət qazanmağın vax-
tıdır. Rəsmi Bakının indi davamlı sülhün 
bərqərar olması naminə əsl liderlik nüma-
yiş etdirmək imkanı var. 

Bəyanatda vurğulanıb ki, Azərbay-
canın ATƏT PA-da güclü iştirakı region-
da çoxtərəfli diplomatiya və dialoq üçün 
müsbət işarədir.

ATƏT rəsmiləri Azərbaycan tərəfi-
nin etnik ermənilərin geri qaytarılmasına 
kömək göstərilməsi ilə bağlı təşəbbü-
sünü alqışlayıblar. Nümayəndə heyəti, 
həmçinin ərazilərin minalardan təhlükə-
sizliyini təmin etmək, yenidənqurma və 
reinteqrasiya sahəsində irəliləmək üçün 
əhəmiyyətli səyləri yüksək qiymətləndi-
rib, beynəlxalq ictimaiyyəti Azərbaycan-
da təhlükəsizlik və humanitar vəziyyətin 
inkişafında iştirakını davam etdirməyə 
çağırıb. 

XQ

2024-cü ilin dövlət büdcəsi də sosialyönümlüdür

Noyabrın 14-də  Sahibə Qafarovanın sədrliyi ilə Milli Məclisin payız 
sessiyasında növbəti plenar iclası keçirilib. İclasda  Baş nazir Əli Əsədov və 
hökumət üzvləri iştirak ediblər.

Parlamentin Sədri iclası açaraq ölkə 
Prezidenti tərəfindən Milli Məclisə daxil ol-
muş yeni qanun layihəsini gündəliyə daxil 
etməyi təklif edib. Deputatlar iclasın gün-
dəliyini təsdiqlədikdən sonra “Azərbaycan 
Respublikasının 2024-cü il dövlət büdcəsi 
haqqında” qanun layihəsinin  müzakirələri 
davam etdirilib.

Müzakirələrdə Milli Məclisin komitə 
sədrləri və deputatlar çıxış ediblər. Qeyd 
edilib ki, 2024- cü ilin dövlət büdcəsinin 43 
faizini sosial xərclər təşkil edir.

“Azərbaycan Respublikasının 2024-
cü il dövlət büdcəsi haqqında” qanun la-
yihəsi birinci oxunuşda qəbul edildikdən 
sonra “Dövlət Sosial Müdafiə Fondunun 
2024-cü il büdcəsi haqqında” və “İşsizlik-
dən Sığorta Fondunun 2024-cü il büdcəsi 
haqqında” qanun layihələrinin təqdimatla-
rı və müzakirələri birlikdə aparılıb, səsver-
mə isə ayrı-ayrılıqda keçirilib.

“Dövlət Sosial Müdafiə Fondunun 
2024-cü il büdcəsi haqqında” qanun la-

yihəsi (birinci oxunuş) barədə məlumat 
verən Milli Məclisin Əmək və sosial si-
yasət komitəsinin sədri Musa Quliyev bil-
dirib ki,  müzakirəyə təqdim olunan qanun 
layihəsi  ölkə rəhbərinin sosial ədalət və 
sosial rifah prinsiplərinə xidmət edən ali 
niyyəti rəhbər tutularaq tərtib edilmişdir. 
O, qeyd edib ki, fondun 2024-cü il üçün 
gəlirləri və xərcləri bərabər olmaqla 6 mil-
yard  919,9 milyon  manat proqnozlaşdırı-
lıb. Bu, cari ilin büdcəsinə nisbətən 651,9 
milyon manat  çoxdur.

Orta aylıq əmək haqqının cari ilin 
sonuna 930 manat təşkil edəcəyinin 
proqnozlaşdırıldığını deyən komitə sədri 
bunun da gələn ildə pensiyaların orta he-
sabla 11 faiz artırılmasını təmin etməyə 
imkan yaradacağını vurğulayıb.

Sonra M.Quliyev “İşsizlikdən Sığorta 
Fondunun 2024-cü il büdcəsi haqqında” 
qanun layihəsi (birinci oxunuş) barədə 
məlumat verib. O, diqqətə çatdırıb ki, 
2024-cü ildə fondun gəlirləri və xərcləri 

bərabər olmaqla 238 milyon manat nəzər-
də tutulur ki, bu da cari ildən  20,3 milyon 
manat, yaxud 9,3 faiz çoxdur. İşsizlikdən 
Sığorta Fondunun gəlirlərinin 179,98 mil-
yon manatı, yaxud 75,6 faizi işsizlikdən  
sığorta haqları üzrə yığımın, 57,95 milyon 
manatı, yaxud  24,4 faizi isə cari ilin sonu-
na qədər istifadə olunmamış vəsait hesa-
bına formalaşacaq və bu yığımın 74,8 fa-
izi  qeyri-büdcə sektorunun payına düşür.

İclasda əmək və əhalinin sosial mü-
dafiəsi nazirinin müavini Anar Kərimov 
çıxış edərək, əhalinin sosial müdafiəsinin 
gücləndirilməsinin və sosial rifahının yax-
şılaşdırılmasının dövlət başçısı tərəfindən 
həyata keçirilən siyasətin əsas prioritetləri 
olduğunu deyib.

Sonra Milli Məclisin İqtisadi siyasət, 
sənaye və sahibkarlıq komitəsinin sədri 
Tahir Mirkişili “Azərbaycan Respublika-
sında 2024-cü il üçün yaşayış minimumu 
haqqında”  qanun layihəsi (birinci oxunuş) 
barədə məlumat verib. O, bildirib ki, 2024-
cü il üçün yaşayış minimumu ölkə üzrə 
246 manatdan 270 manata, əmək qabiliy-
yətli əhali üçün 261 manatdan 287 mana-
ta, pensiyaçılar üçün 199 manatdan 222 
manata, uşaqlar üçün isə 220 manatdan 
235 manata qədər artırılır.

“Azərbaycan Respublikasında 2024-
cü il üçün ehtiyac meyarının həddi 
haqqında” qanunun layihəsində bildirilir 
ki, gələn il üçün ehtiyac meyarının həddi 
24 manat artırılaraq 270 manat nəzərdə 
tutulur.

Komitə sədri T.Mirkişili Azərbaycan 
Respublikasının Vergi Məcəlləsində də-
yişiklik edilməsi haqqında qanun layihəsi 
barədə məlumat verib.

Müzakirəyə təqdim edilən qanun la-
yihələri səsə qoyularaq  birinci oxunuşda 
qəbul edilib.

Əliqismət BƏDƏLOV 
XQ

Azərbaycan–Pakistan hərbi məsləhətləşməsi

Azərbaycan Respublikasının müdafiə naziri, 
general-polkovnik Zakir Həsənovun rəhbərlik 
etdiyi nümayəndə heyətinin Birləşmiş Ərəb 
Əmirliklərinə səfəri davam edir.

Nazirliyin mət-
buat xidmətindən 
bildirilib ki, səfər çər-
çivəsində Müdafiə 
Nazirliyinin rəhbər 
heyəti Pakistan İs-
lam Respublikasının 
Aviasiya Komplek-
sinin sədri, aviasiya 
vitse-marşalı Nadim 
Axtar Xan ilə görü-
şüb.

Görüşdə Azər-
baycan ilə Pakistan 
arasında hərbi, hər-

bi-texniki və digər sahələr-
də əməkdaşlıq məsələləri 
müzakirə edilib.

XQ 

Ermənistanın sülhə hazır olması 
ciddi suallar doğurur 

Sülh sazişi ilə bağlı sənəd iki aydan artıqdır ki, gecikdirilir.

Bunu Azərbaycan Respublikası Prezi-
dentinin köməkçisi – Prezident Administ-
rasiyasının Xarici siyasət məsələləri şö-
bəsinin müdiri Hikmət Hacıyev "X" sosial 
şəbəkəsindəki hesabında bildirib.

"2023-cü il sentyabrın 11-də Azər-
baycan tərəfi Ermənistanın cavabının 
yaxın vaxtlarda təqdim olunacağı ümidi 
ilə ikitərəfli kanallar vasitəsilə sülh sazişi-
nin 5-ci düzəliş edilmiş variantını müva-
fiq izahatlarla birlikdə qarşı tərəfə təqdim 
edib. Bu ilin sonunadək sülh müqaviləsi 
imzalamağa hazır olduqları barədə ictima-

iyyətin bəyanatlarına baxmayaraq, Ermə-
nistan tərəfi sənədin öz variantının təqdim 
olunmasını iki aydan artıq gecikdirir. Azər-
baycan tərəfi dəfələrlə bəyan edib ki, indi 
bu, tarixi fürsətdir. Xüsusilə Azərbaycanın 
suverenliyini bərpa etdikdən sonra sülh 
müqaviləsinin imzalanmasına heç bir ma-
neə yoxdur. Ermənistanın buna nə dərə-
cədə hazır olması indi ciddi suallar doğu-
rur", – Hikmət Hacıyev qeyd edib.

XQ

İqtisadiyyat və energetika 
nazirlərinin üçtərəfli görüşü

Azərbaycan, Özbəkistan və Qazaxıstanın iqtisadiyyat və energetika 
nazirlərinin iştirakı ilə Mərkəzi Asiya ölkələrindən Azərbaycan ərazisindən 
Avropaya elektrik enerjisinin ixracı perspektivlərinin müzakirəsi ilə bağlı 
üçtərəfli görüş keçirilib. 

Nazirlikdə keçirilən üçtərəfli görüşdə 
Mərkəzi Asiya ölkələrindən Azərbaycan 
ərazisi vasitəsilə Avropaya elektrik enerji-
sinin ixracı perspektivləri müzakirə edilib. 
Tərəflər elektrik enerjisinin ixracı ilə bağlı 
birgə müəssisənin yaradılması və layihə-
nin iqtisadi əsaslandırılmasına hazırlıq 
üzrə razılıq əldə ediblər.  

Görüş çərçivəsində ortaq dəyərlərə 
və tarixə, sıx dostluq əlaqələrinə malik 
ölkələrimiz arasında çoxşaxəli münasi-
bətlərin inkişaf etdiyi qeyd edilib. Bu is-
tiqamətdə Azərbaycan, Özbəkistan və 
Qazaxıstan dövlət başçılarının mütəmadi 
görüşlərinin xüsusi rolu vurğulanıb. 

Qeyd edilib ki, üç ölkənin bərpaolu-
nan enerjinin inkişafı və ixracı ilə bağlı 
yürütdüyü siyasət Azərbaycana Mərkə-
zi Asiya ölkələrindən Avropaya elektrik 
enerjisinin təchizi üzrə körpü rolunu oy-
namağa imkan verir. Azərbaycan Gür-
cüstan, Rumıniya və Macarıstanla birgə 
4 Qvt elektrik enerjisinin ixracına imkan 
verəcək Xəzər dənizi-Qara dəniz-Avro-
pa enerji dəhlizinin yaradılması üzərində 
işləyir. Daha 1 Qvt “yaşıl enerji”nin Nax-
çıvan-Türkiyə-Avropa marşrutu ilə nəqli 
nəzərdə tutulub.

Görüşdə bildirilib ki, Qazaxıstan və 
Özbəkistanın bu dəhlizlərə çıxış əldə 

etməsi bu ölkələrin elektrik enerjisi ba-
zarlarının inkişafını, yaşıl hidrogen, am-
monyakın istehsalı və təchizatı üzrə 
əməkdaşlığı möhkəmlənləndirəcək, Orta 
Dəhliz çərçivəsində enerji təhlükəsizliyi 
və “yaşıl layihələr” üzrə tərəfdaşlığı güc-
ləndirəcək. 

Nazirlər ölkələrin bərpaolunan enerji 
üzrə potensialını qeyd edərək, alternativ 
mənbələrdən əldə edilmiş elektrik ener-
jisinin Avropaya ixracı ilə bağlı layihəyə 
qoşulmağa hazır olduqlarını bildiriblər. Bu 
kontekstdə Azərbaycanın enerji sistemi-
nin inteqrasiyasından sonra Qara dənizin 
dibi ilə yüksək gərginlikli elektrik enerjisi 
xəttinin çəkilməsi imkanlarının araşdırıl-
masına maraq ifadə olunub. 

Nazirlər “yaşıl enerji”nin ötürülməsi 
üzrə layihənin inkişafının iştirakçı ölkələ-
rin energetika sistemləri və iqtisadiyyatla-
rı arasında əlaqələri möhkəmləndirəcəyi-
ni, həmçinin milli energetika sənayelərinə 
yeni impuls verəcəyini vurğulayıblar.  

Görüşün nəticəsi olaraq birgə kom-
münike imzalanıb. İqtisadiyyat və ener-
getika nazirləri səviyyəsində növbəti gö-
rüşün Özbəkistanın Daşkənd şəhərində 
keçirilməsi gözlənilir.

XQ

YAP nümayəndə heyəti Şimali Kiprdə

Yeni Azərbaycan Partiyası (YAP) Sədrinin müavini – Mərkəzi Aparatın 
rəhbəri Tahir Budaqovun başçılıq etdiyi nümayəndə heyəti Şimali Kipr Türk 
Cümhuriyyətində səfərdədir.

Səfər çərçivəsində noyabrın 14-də 
"Boğaz şəhidliyi" ziyarət edilib, 1974-cü 
ildə həyata keçirilən "Barış" hərəkatında 
şəhidlik zirvəsinə yüksəlmiş qəhrəman 
Vətən övladlarının əziz xatirəsi dərin ehti-
ramla yad olunub.

Nümayəndə heyəti Şimali Kipr Türk 
Cümhuriyyətinin yaradılmasının 40-cı il-
dönümü münasibətilə keçirilən təntənəli 
Cümhuriyyət yürüşündə də iştirak edib.

Bundan sonra Şimali Kipr Türk Cüm-
huriyyətinin Baş naziri, Ulusal Birlik Par-
tiyasının (UBP) Sədri Ünal Üstünlə YAP 

nümayəndə heyəti və qardaş Türkiyənin 
hakim Ədalət və İnkişaf Partiyası (AK Parti) 
Sədrinin birinci müavini, Bursa millət vəkili 
Efkan Alanın rəhbərlik etdiyi AK Parti nü-
mayəndə heyəti arasında görüş keçirilib.

Yeni Azərbaycan Partiyasının mət-
buat xidmətindən bildirilib ki, görüşdə 
xalqlarımız və hakim partiyalar arasında 
əməkdaşlığın əhəmiyyətindən və pers-
pektivlərdən bəhs edilib.

XQ

(əvvəli 1-ci səhifədə)

Məlumdur ki, haqqında söz açılan 
məsələ digər ərazilərimizi Naxçıvanla 
birləşdirən quru yolunun ölkəmiz üçün 
prioritetliyi müstəvisində irəli sürülür. 
Əslində Ermənistan da bu əlaqənin 
olmasında maraqlı görünür. Baş nazir 
Nikol Paşinyan məqsədini “Dünyanın 
kəsişməsi” layihəsi şəklində qabardır. 
Lakin o da məlumdur ki, bu layihə və 
ona İrəvanın verəcəyi hansısa təminat 
Bakı üçün yetərli deyil. Ona görə də 
Azərbaycan Naxçıvana quru yolunun 
İran ərazisindən keçməsi üzərində 
dayanır. Heç şübhəsiz, belə bir du-
rum Ermənistanı əvvəllər olduğu kimi, 
yenə də təcriddə saxlayacaq. Paşin-
yan administrasiyasında aqibəti yaxşı 
görürlər və anlayırlar ki, obrazlı desək, 
qatar gedir. Naçar vəziyyətdə olan, 
ancaq iddialarından daşınmayan, 
öhdəliklərindən yayınan rəsmi İrəvan 
və bütövlükdə hakim erməni siyasi in-
dustriyası Azərbaycanın Ermənistanı 
işğal etmək iddiasına güc verməklə, 
məsələni gündəmdə saxlamaq istə-
yir. Əslində səfir Əmirbəyovun bildir-
diyi də budur: “Ermənistan regionda 
təcrid olunmuş vəziyyətdə qalacaq 
və bu, ermənilərin öz seçimi olacaq. 
Azərbaycanın Ermənistana qarşı heç 
bir ərazi iddiası yoxdur və bu, çox gü-
man ki, Ermənistan tərəfindən qəsdən 
yayılıb”.

Qeyd edək ki, E.Əmirbəyovun bu 
fikirləri Ermənistanda şantaj kimi də 
qəbul edilməkdədir. Axı, Azərbaycan 
Prezidentinin nümayəndəsi bildirib ki, 
“dəhliz termini sırf iqtisadi-nəqliyyat 
anlayışıdır”. Məsələnin belə qoyulu-
şu Ermənistana uyğun deyilsə, yol 
və ya kəsişmə kimi başqa ad seçirsə, 
deməli, Bakı bunu manipulyasiya kimi 
qiymətləndirmək hüququna malikdir. 
Həm də ona görə ki, ortada Ermənis-
tanın baş nazirinin imza atdığı 10 no-
yabr 2020-ci il tarixli üçtərəfli bəyanat 
var. O bəyanat ki, onun doqquzuncu 
bəndində çox aydın şəkildə Azərbay-
canın digər ərazilərini Naxçıvanla bir-
ləşdirəcək yola nəzarətin Rusiyanın 
Federal Təhlükəsizlik Xidməti tərə-
findən gerçəkləşdiriləcəyi göstərilib. 
Yəni, prinsipial məqam budur və buna 
görə ölkəmiz İrəvan tərəfindən irəli sü-
rülən “Dünya kəsişməsi” ilə razılaşma-
maq hüququnu özündə saxlayır. Digər 
tərəfdən, otuz il işğalçılıq siyasəti yü-
rüdən ölkənin təhlükəsizlik təminatına 

niyə etibar edilsin ki? Ermənistan ilk 
növbədə özünü əməli işi və səmimiy-
yəti ilə təsdiqləməlidir. Amma nə səmi-
miyyət var, nə də iş. 

Bəli, rəsmi İrəvan Naxçıvanla yol-
dakı təhlükəsizlik təminatı məsələsinə 
fərqli don geydirmək yolu tutur. Sanki 
Azərbaycan Rusiya ilə birləşib Ermə-
nistanı dalana dirəmək niyyətindədir. 
Ölkənin siyasi dairələri mövcud xüsus-
da Ukraynadakı müharibə səbəbindən 
Rusiyanın düşdüyü duruma fokusla-
nırlar. Onlar elə rəy yaradırlar ki, sanki 
Bakı inad etməklə Moskvanı acınacaq-
lı vəziyyətdən çıxarmağı hədəf seçib. 
Bu baxımdan Rusiyanın Türkiyə ilə 
quru əlaqəsi yaratmaq üçün dəhliz ax-
tardığı üzərində dayanılır və bildirilir ki, 
bu, Kremlə Qərbin sanksiyaları altında 
olan malları Türkiyə və Azərbaycanın 
dəstəyi ilə idxal etmək imkanı verəcək. 
Ən əsası isə guya Moskvanın “Zəngə-
zur dəhlizi”nin Ermənistanın nəzarəti 
altında olmasının qarşısını almaqdakı 
məqsədi İrəvanın Rusiyanın sanksiya-
dan yayınma şəbəkəsinin fəaliyyətinə 
müdaxilə ehtimalı ilə bağlıdır. Yəni, 
təxminən belə: Kreml sanksiyalardan 
yayına bilər, Ermənistan dəhlizə nə-
zarət etsə, bunun qarşısını alacaq. 
Göründüyü ki, İrəvanın siyasi dairələri 
ölkənin vacibliyini əsaslandırmaq üçün 
hər cür cəfəngiyata baş vurmaqdadır, 
özlərini Qərbə şirin satmaqdadırlar. 
Halbuki, üçtərəfli bəyanat imzalananda 
nə Ukrayna ilə müharibə var idi, nə də 
Moskva əleyhinə sanksiyalar...

***
Ermənistanın anti-sülh ritorikası ilə 

bağlı daha bir məqama diqqət yetirək. 
İstər Azərbaycan Prezidenti, istər-
sə də ölkəmizin Xarici İşlər Nazirliyi 
müntəzəm olaraq səkkiz  Azərbaycan 
kəndinin Ermənistanın işğalı altında ol-
masını qabardır. Görəsən, qabartma-
malıdır? Niyəsə, belə yanaşma İrəvan-
da ölkəmizin sülhdən yayınması kimi 
qiymətləndirilir. Halbuki Ermənistan 
üçtərəfli bəyanata uyğun olaraq hə-
min kəndləri də sözsüz-söhbətsiz geri 
qaytarmalıdır. Qaytarmır, əvəzində elə 

görüntü formalaşdırır ki, Azərbaycanın 
tələbi Ermənistana hərbi müdaxilə, 
güc tətbiqi üçün bəhanədir. Əlbəttə, 
səkkiz kəndin geri qaytarılmayacağı 
təqdirdə, güc tətbiqi mütləqdir. Necə 
ki, Qarabağda Azərbaycanın suveren 
hüquqlarının bərpası üçün antiterror 
tədbirlərinə gedildi, səkkiz kəndlə də 
bağlı eyni addımın atılması qanuna-
uyğundur və labüddür. Məsələni əldə 
bayraq etmək isə reallıqları nəzərə 
almamaq, mahiyyətdən uzaqlaşmaq 
və manipulyasiya cəhdidir. Hazırda 
bunlar Ermənistanın dövlət siyasətinin 
əsas elementi kimi çıxış etməkdədir. Aİ 
və bütövlükdə Qərb dünyası isə ölkəni  
silahlandırmaqla onun yaramaz dövlət 
siyasətinin davamlılığına siyasi sər-
mayə yatırmaqla məşğuldur. Deməli, 
Qərb Ermənistanı illüziya bataqlığına 
çəkməkdə israrlıdır. 

***
Azərbaycanla Ermənistan arasın-

da sülh müqaviləsinin imzalanmaması 
kontekstində erməni siyasi dairələrinin 
irəli sürdükləri başlıca tezislərdən biri 
də budur ki, Bakı guya hansısa müqa-
vilə ilə öhdəlik götürmək istəmir. Çün-
ki bu öhdəlik gələcəkdə Ermənistan 
ərazisini işğal etmək üçün maneçilik 

törədə bilər. Əslində eyni fikri İrəvana 
münasibətdə də işlətmək mümkündür. 
Nəzərə alaq ki, 44 günlük müharibə-
dən sonra Ermənistana barışıq əlini 
uzadan ölkəmiz olub. İrəvan isə daim 
sülhdən yayınma yolu tutub. Belə 
olan halda “Bakı nə üçün Brüssel və 
ya Vaşinqton formatındakı danışıqları 
bərpa etmir?” sualı ən azından qoyu-
luş baxımından yanlışdır. Çünki həmin 
formatın hazırda ermənipərəstlik klu-
buna çevrildiyi aşkardır. Belə demək 
mümkünsə, klubun nizamnaməsi isə 
bu il oktyabrın 5-də Qranadada rəsmi 
Parisin patronajlığı ilə keçirilmiş Avro-
pa Siyasi Birliyinin zirvə toplantısın-
da təsdiqləndi. Sənədə N.Paşinyan, 
Fransa Prezidenti Emmanuel Makron, 
Almaniya Kansleri Olaf Şolts, ən əsası 
isə Avropa İttifaqı Şurasının Preziden-
ti Şarl Mişel imza atdı. Qeyd edək ki, 
Azərbaycanın imzasının yer almadığı 
Qranada sənədlərində Ermənistanın 
Qarabağ avantürasının davamı üçün 
baza mövcuddur. Məsələnin qoyuluşu 
belədir: Qarabağ erməniləri yenidən 
bölgəyə qayıdacaq, onların hüquq və 
təhlükəsizliyi beynəlxalq təminatlar 
vasitəsilə həyata keçiriləcək, Qaraba-
ğa BMT sülhməramlıları yeridiləcək. 

Beləliklə, Azərbaycanın suveren dövlət 
kimi irəli sürdüyü hüquq və təhlükəsiz-
lik məsələləri heçə sayılacaq. Nəticə-
də Qarabağ erməniləri xüsusi statuslu 
təbəqə kimi qarşılanacaq, bu isə gələ-
cəkdə Ermənistanın bölgəyə ərazi id-
diası irəli sürməsinə etibarlı zəmin ya-
radacaq. Tam aydındır ki, Azərbaycan 
sülhün bu şərtini qəbul etməyəcək və 
hazırkı məqamda masaya əyləşməyin 
özü Brüssel formatı kimi təqdim edilən 
Qranada gündəliyinin sırınması ilə ra-
zılaşmaqdır. Bakı buna əsla getməz.  

***
Cənubi Qafqazda sülh gözləntisi 

müstəvisində Ermənistanın irəli sürdü-
yü manipulyasiyalardan biri də “Qərbi 
Azərbaycan” ifadəsidir. Məlum oldu-
ğu kimi, Azərbaycan Prezidenti, eləcə 
də dövlətimizin digər rəsmi şəxsləri 
dəfələrlə bildiriblər ki, Qərbi Azərbayca-
na qayıdış dinc məqsədli konsepsiya-
dır. Hətta cənab  İlham Əliyev bölgəyə 
tanklarla deyil, minik avtomobilləri ilə 
qayıtmaq məsələsindən söz açıb. Bu, 
nə deməkdir? O deməkdir ki, Ermənis-
tandakı dədə-baba yurdlarından zorla 
qovulan azərbaycanlıların həmin tor-
paqlarda yaşamaq hüququ təsdiqlən-
məlidir. Necə ki, Qarabağ erməniləri 
bölgədə yaşamaq haqqına malikdirlər, 
azərbaycanlılar da Ermənistanda möv-
cudluq hüququnu özlərində saxlama-
lıdırlar. Bu, heç bir halda ərazi iddiası 
şəklində interpretasiya edilməməlidir. 

Ancaq Ermənistan dövlətinin və 
siyasi dairələrinin baxışları üçün belə 
bəşəri məqamlar yaddır. Onlar hər şeyi 
özlərinin yarımçıq təfəkkürlərinə əsas-
lanaraq qiymətləndirirlər. Çünki təbiət-
lərinə işğalçılıq və qəsb elementləri 
hakimdir. Xarakterlərini heç cür dəyişə 
bilməyəcək qədər iflicdirlər və bu ifliclik 
dövlət siyasətinə də təsirini göstərib. 
Ən böyük həyasızlıq isə budur ki, azər-
baycanlıların Qərbi Azərbaycana qay-
tarılması məsələsini ərazi iddiası kimi 
qələmə verən erməni siyasilər 1990-cı 
illərdə gedən azərbaycanlıların guya 
Ermənistandan təzminat aldıqlarını 
iddia edirlər. Görəsən, hansı təzminat-
dan söhbət gedir? Yada salaq ki, hə-
min azərbaycanlıların hamısını məhv 
etmək kimi qorxunc daşnak planı olub. 
Yalnız Spitakdakı dəhşətli zəlzələ bu 
“niyyətin” gerçəkləşməsinə maneçilik 
yaradıb...

Ə.RÜSTƏMOV 
XQ

Ermənistan: Qərb dünyası üçün matah, yoxsa matax?
Avropanın bu ölkəni Azərbaycanla danışıqlarda güclü  
tərəfə çevirmək istəyi və ...balaca uşağın odla oynaması

Ermənistan Avropa, ümumən Qərb dünyası üçün əməlli-başlı mataha çevrilib. 
Erməniləri əzizləmə işinə avropalılar, daha doğrusu, “köhnə qitə”nin aparıcı təşkilatları 
möhkəm girişiblər. Yəni  əvvəl Fransa öndə idi, hazırda Avropa İttifaqı, Avropa Parlamenti, 
Avropa Şurası, ATƏT canıyananlıqla məşğuldur. Hələ digər xırda-mırda təşkilatları 
demirik. Onların hamısının adını sıralasaq, uzun bir siyahı alınar.

Bəli, hazırda dünya üzrə erməni təəs-
sübkeşliyinin fazası həddən artıq yük-
səkdir. Görünən budur ki, Ermənistan 
hakimiyyəti, eləcə də ermənipərəstlər 
dünyada çəkiyə malik qurumları özlə-
rinin avantürist niyyətlərinə alət etməyi 
bacarıblar. Amma məsələnin digər tərəfi 
də var. Əslində Ermənistanınmı, yoxsa 
Qərb dairələrininmi, hansının yekunda 
alətə çevriləcəyi maraqlıdır. 

Həmişə, bir qayda olaraq, Ermənis-
tan “istifadə edilib”. Ölkə prinsip etibarilə 
ancaq itirməklə məşğuldur. Milli ideoloji 
identifikliyin rəmzi kimi qiymətləndirilən 
Qarabağ əldən çıxıb. Başqa nə olsun? 
Sual ritorikdir. Çünki Ermənistan özünün 
olmayan hər şeyi itirməyə məhkumdur. 
Deməli, matahlığın mataxa çevrilməsi 
labüddür. Bəs, matax nədir? Yazının so-
nunda məsələyə aydınlıq gətirəcəyik.

***
Beləliklə, Avropa İttifaqı Avropa Sülh 

Fondu çərçivəsində Ermənistana hər-
bi yardımın göstərilməsi, eləcə də bu 
ölkənin vətəndaşları üçün viza rejiminin 
liberallaşdırılması imkanlarını nəzərdən 
keçirir. Bunu  Aİ-nin xarici işlər və təh-
lükəsizlik siyasəti üzrə ali nümayəndəsi 
Jozep Borrell Brüsseldə Aİ Şurasının 
xarici siyasət idarələrinin rəhbərləri sə-
viyyəsində keçirilmiş iclasdan sonrakı 
mətbuat konfransında deyib. 

***
Məlum olduğu kimi, Ermənistana 

hərbi yardım məsələsində Fransa daha 
çox “irəli gedib”. Ölkənin zirehli texnika-
larının bir qrupu artıq İrəvandadır. An-
caq görünən budur ki, Aİ məsələyə, belə 
demək mümkünsə, daha fundamental 
və sistemli yanaşmanın tərəfdarıdır. Bu 
istiqamətdə baza da var. Söhbət Azər-
baycan-Ermənistan şərti sərhədinin Er-
mənistan hissəsində fəaliyyət göstərən 
mülki missiyadan gedir. 

Qeyd edək ki, Aİ-nin sözügedən mis-
siyası ötən ilin yanvarından bölgədədir. 
Onun tərkibinin pensiyada olan alman və 
fransız polislərindən ibarət olduğu məlum-
dur. O da məlumdur ki, hələ lap əvvəldən 
missiyanı hərbiləşdirmək və sayını artır-
maqla əlaqədar fikirlər dolaşmaqdadır. 
Heç şübhəsiz, bu, bir tərəfdən Azərbay-
cana qarşı yönəlmiş addımdırsa, digər 

yandan məsələnin anti-Rusiya təmayülü 
var. Təsadüfi deyil ki, rəsmi Moskva Aİ-nin 
müşahidəçilərini bölgədə əlavə qıcıqlan-
dırıcılar kimi qiymətləndirmişdi. Əslində 
bu fikri işlədən Rusiyanın Xarici işlər na-
ziri Sergey Lavrovun yanıldığını söyləmək 
mümkünsüzdür. Çünki Ermənistan missi-
yaya güvənərək şərti sərhəddə çoxsaylı 
təxribatlar törədirdi. Lakin İrəvanın dav-
ranışları yekunda onun üçün sərfəli olma-
yan durum formalaşdırdı. 

Amma istənilən acınacaqlı vəziyyət 
Brüsselə Kremlin “dərin narahatlığına” 
məhəl qoymamağa və hazırda Qərbin 
Cənubi Qafqazda əsas tramplininə çev-
rilən Ermənistanda mövqelərini güclən-
dirməyə qətiyyən maneçilik törətmir. Mü-
vafiq olaraq, proses İrəvanın Moskvadan 
ardıcıl şəkildə uzaqlaşması ilə müşayiət 
olunur. Əslində J.Borrelin haqqında söz 
açdığı məsələ də Aİ-nin Ermənistan üzə-
rindən apardığı anti-Rusiya ritorikasının 
davamı kimi xarakterizə oluna bilər. Yəni, 
noyabrın 13-də Aİ Xarici İşlər Nazirləri 
Şurasının Brüsseldə keçirilmiş iclası-
nın gündəliyi təsadüfən tərtib edilməyib. 
Məlum olduğu kimi, gündəlikdə iki baş-
lıca məsələ yer alıb. Bunlardan biri Ru-
siya-Ukrayna müharibəsidirsə, ikincisi 
Azərbaycan və Ermənistanla bağlı son 
hadisələrdir. 

Aİ-yə üzv dövlətlərin XİN rəhbərlə-
ri ölkəmizin bu ilin sentyabrında həyata 
keçirdiyi lokal xarakterli antiterror təd-
birlərindən sonrakı mərhələdə bölgədə 
qərarlaşmış vəziyyəti, eləcə də İrəvan 
və Bakı arasında münasibətlərin normal-
laşdırılmasına yönələn səyləri müzakirə 
ediblər. Toplantının Aİ-nin rəsmi saytın-
da yerləşdirilmiş bəyanatında bildirilib ki, 
“Avropa İttifaqı Şurasının Prezidenti Şarl 
Mişel sabit və davamlı sülhə nail olmaq 
üçün Ermənistan və Azərbaycan liderlə-
ri ilə sıx təmasda olmaqda davam edir”. 
Bundan əvvəl isə tədbirdə haqqında söz 
açdığımız mülki müşahidə missiyasının 
genişləndirilməsi planlarından danışılıb.

Maraqlı məqamlardan biri də Ermə-
nistanın Təhlükəsizlik Şurasının katibi Ar-
men Qriqoryanın bildirdikləridir. O deyib 
ki, Brüsseldə Aİ nümayəndələri ilə danı-
şıqlardan sonra Ermənistan və bu qurum 
arasında təhlükəsizliklə bağlı yeni sənəd 

üzərində iş gedir. Deməli, Lavrovun böl-
gədə “əlavə qıcıqlandırıcılar” kimi qiy-
mətləndirdiyi məsələ daha geniş müstə-
viyə daşınmaqdadır. Belə bir durum isə 
istər-istəməz Aİ Şurasının Prezidenti 
Ş.Mişelin missiyasına zərbə vurur. Çünki 
onun təmsil olunduğu təşkilat artıq tərəfə 
çevrilir. Tərəfkeşlikdən söz düşmüşkən, 
əslində Aİ-nin istər ötən il, istərsə də bu 
il Azərbaycan-Ermənistan münasibətlə-
rinin tənzimlənməsi istiqamətindəki ilk 
baxışdan səmərəli təsir bağışlayan mis-
siyasından söz açılmır, sanki təşəbbüsdə 
sınma anı yaşanıb. 

***
Əminliklə söyləmək mümkündür ki, 

sınma anı bu ilin oktyabrında yaşandı. 
Məlum oldu ki, Ş.Mişelin missiyası ma-
hiyyətcə erməni maraqlarına gizli xidmət 
üzərində qurulub. Doğrudur, Ermənis-
tanın baş naziri Nikol Paşinyan ötən ilin 
oktyabrında Praqada, eləcə də bu ilin 
mayında Brüsseldə Azərbaycanın ərazi 
bütövlüyünü tanıdığını bəyan edib. Bu, 
ilk baxışdan konstruktiv hərəkət kimi qiy-
mətləndirilib. Lakin Aİ-nin məsələni yalnız 
bu nöqtəyə qədər gətirməyi düşündüyü 
aşkardır. Deməli, qarşılıqlı şəkildə ərazi 
bütövlükləri tanınacaq, amma Qarabağ 
məsələsi necə var, eləcə də saxlanıla-
caqdı. Yəni, mahiyyətcə ATƏT-in Minsk 
qrupunun manipulyasiyalarına bənzər 
davranışlar, davamlı danışıqlar və sair. 
Hər halda avropalıların ölkəmizin lokal 
xarakterli antiterror tədbirlərini hesabla-
madıqları aşkar idi. Elə bu tədbirlərdən 
sonra Aİ-nin və Ş.Mişelin, obrazlı ifadə 
etsək, mütərəqqilik kürkünə birə düşdü. 
Əslində oktyabrdakı Qranada sammiti və 
həmin toplantı çərçivəsində imzalanmış 
sənədlər də “qaşınmanın” nəticəsi idi. 
Haqqında söz açdığımız sınma anı da 
elə budur.

***
Bəli, Aİ Azərbaycan-Ermənistan sülh 

gündəliyinə yeni paradiqmalar gətir-
məyə çalışır. Nəzərə alaq ki, N.Paşinyan 
və erməni iqtidarının təmsilçiləri həmin 
məqamları açıqlayaraq Qranada sammi-
tindəki sənədləri ehkamlaşdırmaq yolu 
tuturlar. Doğrudur, Nikol bunu əvvəlcə 
açıqdan-açığa bildirirdi, hazırda niyyəti-
ni pərdələməkdədir. Məsələn, o, ölkənin 
ictimai televiziyasına müsahibəsində 
demişdi ki, Ermənistan üçün Qranadada 
imzalanmış sənədlərin hər hansı şəkildə 
korrektəsi yolverilməzdir. 

Yada salaq ki, Qarabağ ermənilərinin 
bölgəyə qayıdışına fokuslanmış həmin 

sənədlərdə onların hüquq və təhlükəsizli-
yi məsələsi xüsusi qoyulur və mövcud is-
tiqamətdə ayrıca beynəlxalq mexanizm-
lərin tətbiqi üzərində dayanılırdı. Faktiki 
olaraq Azərbaycanın konstitusyon əsas-
da təklif etdiyi hüquq və təhlükəsizlik me-
yarları heçə sayılırdı. Bu isə o demək idi 
ki, Paşinyanın Azərbaycanın ərazi bütöv-
lüyünü və suverenliyini tanıması ilə bağlı 
söylədikləri əhəmiyyətini itirmiş olur. 

***
Aİ-nin, eləcə də Fransanın Ermənis-

tana hərbi yardım ritorikası məhz belə 
bir şəraitdə meydana çıxmış məsələdir. 
Deməli, ara-sıra bölgədə sülh gözləntisi 
ilə bağlı söylənilənlər gözdən pərdə as-
maqdan başqa bir şey deyil. Ola bilər, 
avropalılar sülh üçün müharibə məntiqini 
əsas götürürlər. İndiki durumda rəsmi İrə-
van hesab edir ki, yüz nəfərin daxil oldu-
ğu Aİ-nin mülki missiyasının uğurlu fəa-
liyyəti Ermənistanın dövlət sərhədlərini 
daha etibarlı hala gətirib. Uğurlu fəaliyyət 
nədir, bilinmir. Ancaq heç kimə sirr deyil 
ki, bu missiya Ermənistanın təhlükəsiz-
liyindən daha çox, Aİ-nin geosiyasi ma-
raqlarına xidmət edir. Ona görə Brüssel 
hazırda onun daha da genişləndirilmə-
sini müzakirə edir. Üstəlik, qurum əsas 
məqsədinin Ermənistanda mövqelərini 
gücləndirmək olduğunu gizlətmir. “Biz 
indi gündəmdəki münaqişəni alovlandıra 
biləcək və eyni zamanda Ermənistanın 
müdafiəsini və müqavimətini gücləndir-
məyə kömək edə biləcək məsələləri həll 
etməyə çalışırıq”, - deyən Aİ-nin yüksək 
səviyyəli diplomatının keçən həftə “Azad-
lıq” radiosunun erməni xidmətinə bildir-
dikləri fikrimizin təsdiqidir. İndi məlum 
olur ki, nə üçün Almaniyanın Xarici işlər 
naziri Annalena Berbok İrəvana səfəri 
zamanı Ermənistanın sülhməramlı kimi 
təqdim olunan xüsusi təyinatlılarının təli-
mini izləmişdi. Prioritet nədirsə, nəzərdən 
keçirilən də odur...  

***
Qərbin niyyəti nədir? İstər Aİ-nin özü, 

istər Kanadadan sonra qurumun Ermə-
nistandakı mülki missiyasında təmsilçi-
lik niyyətini ortaya qoyan ABŞ istəyir ki, 
İrəvanın müdafiə qabiliyyətini və hərbi 
potensialını gücləndirməklə, onu Azər-
baycanla danışıqlar masası arxasında 
güclü tərəfə çevirsin. Paşinyan admi-
nistrasiyası üçün güclü olmaq həmin 
masada əlavə şərtlər irəli sürmək imka-
nıdır. Elə buna görə də Bakı-İrəvan sülh 
müqaviləsi yalnız üfiqdə közərməkdədir. 
Əslində, Qərb məqsədli şəkildə onun 
imzalanmasını, Cənubi Qafqazdakı və-
ziyyətin nizama salınmasını ləngidir. 
Əvəzində Fransa ilə yanaşı Aİ-nin digər 
ölkələrindən Ermənistana silah tədarükü 
ilə bağlı məqamlar ön plana çıxır. Onu 
da bildirək ki, Aİ-nin Ermənistanda hər-
bi-siyasi mövqelərinin gücləndirilməsi ilə 
paralel şəkildə İrəvanın Rusiyanın ha-
kim rol oynadığı Kollektiv Təhlükəsizlik 
Müqaviləsi Təşkilatı və MDB strukturla-
rını faktiki olaraq boykota məruz qoyma-
sı həyata keçirilir.

***
Sonda əvvəldə haqqında söz açdığı-

mız matax məsələsinə aydınlıq gətirək. 
Yada salaq ki, bu ifadəni Ermənistanın 
Qərb dünyası üçün mataha çevrilməsi, 
yəni əzizlənməsi kontekstində işlətdik. 
Matax erməni apostol kilsəsində Al-
lah naminə nəyinsə qurban verilməsi-
dir. Əlbəttə, qurbanvermə xoş niyyətlər 
üçün nəzərdə tutulmuş ayindir.  Oxşar 
məqamlar digər səmavi dinlərdə də icra 
olunmaqdadır. Ancaq  hazırda Qərbin 
hərəkətləri Ermənistanı mataxa, yəni 
qurbana çevirməkdən başqa bir şey deyil 
və burada hansısa xoş niyyətdən söhbət 
gedə bilməz. Necə deyərlər, Qərb od ve-
rir, İrəvan isə odla oynayır. Ermənistan 
sanki balaca uşaqdır. Balaca uşaqların 
isə odla oynaması hansı fəsadlar doğu-
rur, hər kəsə yaxşı məlumdur.

Ə.CAHANGİROĞLU 
XQ

İrəvanın sülhdən yayınma tezisləri 
Siyasi hakimiyyət və ekspert cameəsi nələri qabardır?



Suda boğulan saman çöpü də tapmır...
Ermənistan hökumətinin son aylarda Rusiyadan, o cümlədən Müstəqil Dövlətlər 

Birliyi və Kollektiv Təhlükəsizlik Müqaviləsi Təşkilatı kimi qurumlardan uzaqlaşmaq 
xətti götürdüyü artıq heç kim üçün sirr deyil. Nikol Paşinyanın 2018-ci ilin mayında 
hakimiyyəti uzurpasiya etməsindən sonra İrəvan-Moskva münasibətlərində vaxtaşırı 
soyuq küləklər əsirdi. Ancaq həm 2021-ci ilin mayında baş verən və “Qaragöl insidenti” 
kimi tanınan hadisələr, həm də həmin ilin noyabrın 16-da və 2022-ci ilin sentyabrında 
sərhədyanı zonada yaşanmış silahlı toqquşma zamanı KTMT-dən umduğu dəstəyi ala 
bilməməsi Ermənistanın üzvü olduğu hərbi-siyasi blokdan və Rusiyadan uzaqlaşmasına 
gətirib çıxardı. Nəticədə baş nazir Nikol Paşinyan KTMT-nin ali orqanı olan Kollektiv 
Təhlükəsizlik Şurasının 2022-ci ilin noyabrın 23-də İrəvanda keçirilən iclasının yekun 
sənədlərini imzalamaqdan imtina etdi.

Azərbaycanın sentyabrın 19-da Qarabağ 
iqtisadi rayonunun bütün ərazisində suve-
renliyinin bərpası məqsədilə başlatdığı və 
cəmi bir sutka davam etmiş lokal xarakterli 
antiterror tədbirlərinə Rusiyanın, rus sülh-
məramlılarının reaksiyası Ermənistanı əməl-
li-başlı narazı saldı. Təbii ki, Ermənistanın 
Rusiyadan və KTMT-dən narazılığı əsassız-
dır. Çünki Paşinyan hökumətinin üzvlərinin 
“Azərbaycan  təcavüz edir” deyə haray-həşir 
saldıqları hadisə əslində, ölkəmizin öz sər-
hədlərinə sahib çıxması idi. Ermənistan tərə-
finin həmin iddialarına ən tutarlı cavabı Pre-
zident İlham Əliyev vermişdi. Dövlətimizin 
başçısı 2021-ci il avqustun 16-da Kəlbəcər 
rayonuna səfəri zamanı etdiyi çıxışında bil-
dirmişdi ki, biz Kəlbəcər və Laçın istiqamə-
tində dövlət sərhədimizi möhkəmləndiririk: 
“Bu sərhəd 30 ilə yaxın müddət ərzində er-
mənilərin əlində idi və biz may ayında qar-
lar əriyəndən sonra bu sərhədlərə çıxmışıq, 
öz mövqelərimizi tutmuşuq, Zəngəzurda 
yerləşmişik və orada möhkəmlənirik. Bu, 
bizim torpağımızdır. Ermənistan tərəfindən 
səslənən fikirlər tamamilə əsassızdır. Biz öz 
torpağımızdayıq, Qaragöl də bizimdir, başqa 
yerlər də bizimdir. Biz gəlmişik. 30 il bu 
ərazi ermənilərin əlində idi. Əgər o sərhəd 
onların dediyi yerdən keçirdisə, durardılar 
o sərhəddə. Durardılar, deyərdilər ki, sərhəd 
budur. Nə oldu bəs? Biz gələndən sonra, du-
randan sonra dedilər ki, yox, biz düz yerdə 
durmamışıq. Biz düz yerdə durmuşuq, harada 
lazımdır, orada durmuşuq və əgər istəsək, ha-
rada lazım bilsək, orada da duracağıq. Bunu 
heç kim unutmasın”.

Lokal xarakterli antiterror tədbirləri isə 
beynəlxalq hüquqa uyğun aparılıb. Həmin 
tədbirlər zamanı mülki insanların yaşadıq-
ları ərazilərə və infrastruktur obyektlərinə 
zərbələr endirilməyib. Bundan əlavə, Azər-
baycan Qarabağ ermənilərinə reinteqrasi-
ya planı təqdim edib. Bu planı qəbul etmək 
istəməyənlər öz xoşları ilə, könüllü şəkildə 
çıxıb Ermənistana gediblər. Amma Qarabağ-

da qalan ermənilər də var. Onlara heç kim 
dəyib-dolaşmır. Ərazidə Beynəlxalq Qır-
mızı Xaç Komitəsinin əməkdaşları və Ru-
siya  sülhməramlıları qalmaqda və fəaliyyət 
göstərməkdədirlər. Əgər hansısa hadisə baş 
versəydi, həmin faktlar dərhal ictimailəşərdi.

İrəvanda onu da unutmamalıdırlar ki, 
Azərbaycan antiterror tədbirlərini dünya bir-
liyi tərəfindən tanınmış suveren ərazisində 
keçirib. Hətta, Ermənistanın baş naziri də Av-
ropa Siyasi Birliyinin 2022-ci ilin oktyabrın-
da Praqada keçirilən I sammitində 86,6 min 
kvadratkilometrdə Azərbaycanın ərazi bütöv-
lüyünü tanıdığını bəyan edib. Bu ilin mayın 
23-də İrəvanda mətbuat konfransı keçirərkən 
həmin əraziyə Qarabağın da daxil olduğu-
nu bəyan edib. Belə olan təqdirdə hayların 
Rusiyanın nəyə etiraz etməsini gözlədikləri, 
yaxud istədikləri anlaşılmır. Bu yerdə müdrik 
atalarımızın dediyi “pişiyin könlü samanlıq-
da idi, tazı da qovdu, saldı samanlığa” söz-
lərini xatırlatmaq, zənnimizcə, yerinə düşər. 
Məlum olur ki, mahiyyətcə Qərbpərəst olan, 
milyarder Corc Sorosun yardımı ilə “rəngli 
inqilab” edərək hakimiyyətə yiyələnmiş Ni-

kol Paşinyan Rusiya ilə ən azı siyasi əlaqələ-
rin səviyyəsini aşağı salmaq üçün bəhanə 
axtarırmış. İndi isə axtardığı bəhanələri tapıb.

Paşinyanın Rusiyadan uzaqlaşmaq yo-
lunda sonuncu addımı KTMT Kollektiv Təh-
lükəsizlik Şurasının noyabrın 23-də Minskdə 
keçiriləcək iclasında iştirakdan imtinasıdır. 
Dünən Belarus tərəfinin təşəbbüsü ilə Nikol 
Paşinyanla Prezident Aleksandr Lukaşenko 
arasında telefon danışığı baş tutub. “Baş na-
zir Paşinyan Belarus Prezidentinə sessiyada 

iştirak edə bilməyəcəyi barədə məlumat verib 
və ümid etdiyini bildirib ki, KTMT tərəfdaş-
ları bu qərarı başa düşəcəklər”, – deyə Ermə-
nistan hökumətinin açıqlamasında bildirilib.

Onu da deyək ki, N.Paşinyan oktyabrın 
13-də Bişkekdə keçirilən MDB Dövlət Baş-
çıları Şurasının iclasında iştirakdan da boyun 
qaçırmışdı. Bir sıra siyasi ekspertlər KTMT 
sammitində iştirakdan imtinanı Ermənistan 
hökumətinin Rusiyaya qarşı növbəti demarşı 
kimi qiymətləndirirlər.

Bütün bunlara paralel olaraq, Ermənis-
tanın Qərb dövlətləri və qurumları (Avropa 
İttifaqı, Avropa Parlamenti, Avropa Şurası və 
onun Parlament Assambleyası) ilə əlaqələ-
ri getdikcə möhkəmlənir. Ermənistan baş 
nazirinin, xarici işlər, müdafiə nazirlərinin, 
təhlükəsizlik şurası katibinin Qərb ölkələ-
rinə səfərləri intensivləşir. Həmçinin Qərb-
dən Ermənistana edilən səfərlərin sayında 
da nəzərəçarpacaq artım müşahidə olunur. 
Noyabrın 6-da Ermənistan silahlı qüvvələ-
rinin baş qərargah rəisi, general-leytenant 
Edvard Asryan Ştutqartda ABŞ-ın Avropa 
Komandanlığı komandanının müavini, ge-
neral-leytenant Stiven Başamla görüşmüşdü. 

Ermənistan müdafiə nazirliyindən bildiril-
mişdi ki, görüşdə Ermənistan-Amerika hərbi 
əməkdaşlığının inkişafı ilə bağlı məsələlər 
müzakirə olunub.

Yunanıstan, Kipr və Ermənistandan olan 
xüsusi təyinatlıların noyabrın 6-dan 10-dək 
birgə keçirdikləri hərbi təlimlər də İrəvanın 
Qərb ölkələri ilə hərbi əməkdaşlığı genişlən-
dirmək istiqamətində atdığı addımlardandır. 
Nəzərə alaq ki, Yunanıstan 1952-ci ildən 
NATO-nun üzvüdür. Kipr Respublikası isə 
alyansa üzv olmasa da, Avropanın bütün qu-
rumlarında təmsil olunur. O cümlədən Avro-
pa İttifaqının üzvüdür.

Yunanıstan Müdafiə Nazirliyinin Baş 
Qərargahının yaydığı məlumata görə, üç 
ölkənin xüsusi təyinatlılarının əməliyyat ha-
zırlığını təkmilləşdirmək məqsədi daşıyan 
təlimləri paytaxt Afina yaxınlığında yerləşən 
Attika vilayətində keçirilib. Qurumun saytın-
da yerləşdirilən məlumatda qeyd olunub ki, 
üçtərəfli birgə təlimlər Yunanıstan, Kipr və 
Ermənistanın baş qərargahının planları, həm-
çinin beynəlxalq əməkdaşlıq çərçivəsində 
baş tutub.

“Yunanıstan, Kipr və Ermənistan arasın-
da 2023-cü il üçün Birgə Fəaliyyət Planının 
(JAP) bir hissəsi olan birgə təlim iştirakçıları-
nın qarşılıqlı anlaşma səviyyəsinin artırılma-
sına və onlar arasında nou-hau mübadiləsinə, 
habelə onların əməliyyat imkanlarının güc-
ləndirilməsinə imkan verib”, – deyə məlu-
matda qeyd olunub. Təlimlərdə döyüş atışları 
icra edilib, snayperlərin texnika və taktikası, 
qapalı məkanlarda manevrlər, əməliyyatların 
planlaşdırılması işlənilib.

Qeyd edək ki, Ermənistan bundan öncə 
də Yunanıstan və Kiprlə hərbi əməkdaşlıq 
həyata keçirmişdi. Əlbəttə, hansısa ölkənin 
digəri ilə belə əməkdaşlığı inkişaf etdirmə-
si onun suveren hüququdur. Ancaq burada 
tərəflərdən birinin Azərbaycan ərazilərini 30 
ilə yaxın işğal altında saxlayan, bu gün də si-
lah arsenalını durmadan artıran Ermənistan, 
digərinin isə Azərbaycanın ən yaxın strateji 
müttəfiqi Türkiyə ilə ciddi problemlər ya-
şayan Yunanıstan olduğu diqqətdən yayın-
mamalıdır. Əgər Azərbaycan-Türkiyə hərbi 
əməkdaşlığı bölgədə sülhə, əmin-amanlığa 
xidmət edirsə, Ermənistan–Yunanıstan hərbi 
əməkdaşlığı hərbi təxribatların baş vermə-
sinə, dağıdıcılığa, işğalçı niyyətlərə yönəlib. 
Bu baxımdan Ermənistan–Yunanıstan–Kipr 
hərbi əməkdaşlığı bölgədə yeni gərginlik 
yaradan amildir. Ancaq Azərbaycan Ordusu-
nun hazırkı gücü, imkanları və döyüş əzmi 
istənilən təxribatların qarşısını almağa hər 
an hazırdır. Ordumuzun hazırda üç il əvvəl-

ki dövrlə müqayisədə daha güclü olduğunu 
Ali Baş Komandan İlham Əliyev də bildirib. 
Ermənistan, onun himayədarları və bölgədə 
yeni təxribat havasında olanlar bunu unut-
mamalıdırlar. İrəvanın özü kimi ölkələrlə 
keçirdiyi hərbi təlimlər isə “suda boğulan 
saman çöpündən yapışar” zərb-məsəlini xa-
tırladır. Ancaq artıq həmin çöplər də tükə-
nir...

Səxavət HƏMİD  
XQ

Üzeyir CƏFƏROV,  
ehtiyatda olan polkovnik

– Ermənistan Rusiyanın təsir da-
irəsindən uzaqlaşaraq bəzi ölkələrlə 
müəyyən hərbi təlimlər keçirməyə, 
yeni ittifaqlar qurmağa çalışır. Bu da 
İrəvanın qarşıdakı dövr üçün məqsəd-
lərindən irəli gəlir. Üçtərəfli hərbi tə-
limlərə də mövcud kontekstdə baxmaq 
lazımdır. Erməni hərbçilər Yunanıstan-
dan, yaxud Kiprdən müəyyən vərdiş-
lər, bilgilər əldə etmək üçün təlimlərə 
qatılıblar. Adi təlimlərdən biridir. Hər 
halda düşünürəm ki, bu təlimlər Ha-
yastan ordusunun döyüş qabiliyyətini 
əhəmiyyətli dərəcədə artırmağa kömək 
etməyəcək. Digər tərəfdən, təlimlərdə 
şəxsi heyətin sayının azlığı da diqqəti 
çəkir.

Qeyd etdiyim kimi, Ermənistan 
Rusiyanın və KTMT-nin təsir dairə-
sindən uzaqlaşmaq üçün son vaxtlar 
bəzi ölkələrlə nəzəri və praktiki təlim-
lərə qatılır. Təlimlərdə Yunanıstandan 
başqa hansısa digər NATO qüvvələ-
ri və ya ölkəsi iştirak etmir. Bundan 
əlavə, təlimlərdə xüsusi təyinatlılar 
iştirak etsələr də, atəş hazırlığı, snay-
per hazırlığı kimi mürəkkəb olmayan 
elementlər həyata keçirilir. Həmin 
elementləri adi quru qoşunları da gün-
dəlik təlimlər zamanı həyata keçirirlər. 
Bunun özü də təlimlərin aşağı səviyyə-
sini göstərən amillərdən biridir.

Ekspert rəyi

(əvvəli 1-ci səhifədə)

Dövlətə meydan  
oxuyan katolikoslar 

Bəli, erməni-qriqorian kilsəsi Ermə-
nistanın siyasətinə çox böyük təsirə ma-
likdir. Onun bu təsirini orta əsrlərdə Av-
ropa dövlətlərində kilsənin, kardinalların 
dövlətin siyasətini yönəltməsi ilə müqayisə 
etmək mümkündür. Sadəcə fərq ondadır ki, o 
 dövrdə kilsə hakimiyyətlə xalq arasında kör-
pü rolunu oynayırdı, erməni “din xadimləri” 
isə şovinizmin, faşizmin təbliğatı kimi zərər-
li fəaliyyətlə məşğuldurlar. Əgər Eçmiədzin 
Qarabağın işğalı dövründə yaradılmış “artsax 
eparxiyasının” qorunub saxlanması barədə 
qərar qəbul edirsə, bu, o deməkdir ki, rəsmi 
İrəvan Azərbaycana qarşı ərazi iddialarından 
əl çəkməyib. Yəni, erməni kilsəsi “fatihəsi 
oxunmuş” məlum münaqişəni uzunmüddətli 
formaya keçirmək təşəbbüsünü irəli sürür. 
Mahiyyət etibarilə kilsə Ermənistan dövləti-
nin Qarabağla bağlı siyasi xəttinə qarşı çıxır, 
bir növ ona meydan oxuyur. Bu kontekstdən 
yanaşanda ortaya maraqlı sual çıxır. Ermə-
nistan Azərbaycanla sülh müqaviləsini imza-
layandan sonra həmin kilsə “xadimləri” hansı 
mövqeyi tutacaqlar? Bəlkə ikitərəfli sülh di-
aloqunun sonunda erməni diplomatlar qriqo-
rian kilsəsinin təbəələri kimi sazişə imza ata 
bilmədiklərini bəhanə gətirəcəklər?

Şübhə doğurmayan həqiqət odur ki, 
“Eçmiədzin taxt-tacı”nın sahibləri iki əsrdir 
ki, imanla, xoş məramla bir araya sığmayan 
əməllərlə məşğuldur. Bu sıraya onların Alban 
kilsəsinin əmlakını oğurlamaları, milli-mənə-
vi irsini mənimsəmələri və gürcü kilsəsini 
“özəlləşdirməyə” çalışmaları da aiddir. XIX-
XX əsrlərdə “Hnçak”, “Daşnaksütyun” kimi 
terrorçu partiyalara yalnız ruhani dəstəyi de-
yil, həm də hərbi yardım göstərən məhz er-
məni kilsəsi olub. 

QEYD: Erməni-qriqorian kilsəsi “kö-
nüllü ianələr” hesabına bu terrorçu qrup-
ları hər cəhətdən maliyyələşdirirdi. Er-

məni terrorizminin “zirvəsi” sayılan ötən 
əsrin yetmişinci illərində kilsə ABŞ-da, 
necə deyərlər, “iş başında” həlak olmuş er-
məni terrorçularının “anım mərasimləri-
ni” həyata keçirirdi. Allahdan qorxmayan 
həmin apostol və katolikoslar dünyanın 
müxtəlif ölkələrində türk diplomatlarının 
qətllərinin sifarişçisi və sponsoru qismində 
çıxış edirdilər.      

Ermənistanda bu barədə ucadan danış-
mağı xoşlamırlar. Fakt ondan ibarətdir ki, 
sabiq sovetlər dönəmində Eçmiədzin qaçaq-
malçılığa qurşanan mərkəzlərdən biri olub. 
Xaricdəki zəngin dindaşlarından daxil olan 
yardım bağlamaları daha sonra bazarlarda sa-
tılırdı. Bu gün İrəvanda baş kilsənin gümbə-
zini bəzəyən nəhəng qızıl xaçın məhz SSRİ 
dövründə qaçaqmal yolu ilə gətirilmiş qızıl-
dan töküldüyü, həmin qızılın böyük qisminin 
isə mənimsənildiyi heç kəsə sirr deyil. 

“Müharibə “fitili”ni 
kilsə yandırdı

Erməni kilsəsinin Azərbaycana qarşı yeni 
təxribatlara start verdiyi göz önündədir. Er-
məni Apostol Kilsəsinin (EAK) erməni şovi-
nizminin və revanşizminin başında durduğu 
yaxşı məlumdur. Bu mənada onun növbəti 
dəfə “parlaq” anti-Azərbaycan istiqamətini 
nümayiş etdirməsi qətiyyən təəccüblü deyil. 
Qarabağın tamamilə Azərbaycanın tərkibinə 
qayıtmasına, marionet separatçı qurumun 
varlığına son qoyulmasına baxmayaraq, 
EAK bu təxribata əl atıb. Məlumatda həm-
çinin deyilir ki, Ali ruhani şura beynəlxalq 
platformalarda “Bakının erməni abidələrinə, 
ziyarətgahlarına və qəbiristanlıqlarına qəsd 
etdiyi barədə” ittihamlar səsləndirməyə çağı-
rıb. Məqsəd “Qarabağda erməni mədəni-ta-
rixi irsini qoruyub saxlamaq” imiş. Əslində, 
burada təəccüblü heç nə yoxdur. Ona görə ki, 
Azərbaycana qara yaxmaqdan ötrü erməni 
tərəfi bütün üsullardan istifadə edir. Bunun 
növbəti nümunəsi ötən həftə təhsil, elm, mə-
dəniyyət və idman naziri Janna Andreasyan 

tərəfindən Ermənistan parlamentinin daimi 
komissiyasının iclasında baş verdi. Janna bə-
yan etdi ki, İrəvan “Dağlıq Qarabağda (?) er-
məni mədəni-tarixi irsini qorumaq məqsədilə 
Azərbaycana beynəlxalq təzyiqin gücləndi-
rilməsinə” nail olacaq. 

2023-cü ilin mayında EAK rəsmi İrəvanı 
“məğlubiyyət düşüncəsindən imtina etməyə 
və ümummilli məsələlərlə bağlı müstəqil qə-
rarlar qəbul etməməyə” çağırdı. Yəni, kilsə 
Qarabağı geri qaytarmaqdan ötrü hökumətə 
“milləti səfərbər etməyi” tövsiyə edirdi. Bu-
nunla bağlı EAK-ın məlum müraciətində 
deyilirdi: “Bu taleyüklü məqamda xalqımıza 
və milli strukturlarımıza müraciət edərək, 
ümummilli maraqlarımız naminə bir yerdə və 
dözümlü olmağa, “artsaxın öz müqəddaratını 
təyinetmə hüququnu” reallaşdırmağa çağırı-
rıq”. Fikrimizcə, bunun əlavə şərhə ehtiyacı 
yoxdur.     

Xatırlatma: Ermənilərin Azərbaycan 
torpaqlarına köçürülməsinin əsas təşkilat-
çılarından biri olan A.S.Qriboyedov Rusiya 
imperatoruna yazırdı: “Əlahəzrət, olmaya 
mərkəzi rus torpaqlarında ermənilərin məs-
kunlaşmasına icazə verəsiniz. Onlar elə tay-
fadırlar ki, bir neçə on il yaşadıqdan sonra 
dünyaya hay-küy salacaqlar ki, bura bizim 
qədim dədə-baba torpaqlarımızdır”.

İbrət məqamı  
Bu məqamda tarixə qısa səyahət etməyi-

miz yerinə düşər. Vaxtilə Çar Rusiyası ermə-
ni kilsəsi ilə sövdələşməyə gedərək Cənubi 
Qafqazın dini-etnik mənzərəsində məqsədli 
şəkildə dəyişiklik yaratdı. Xüsusilə Azərbay-
canın tarixi torpaqlarında bilərəkdən gəlmə 
erməniləri məskunlaşdırdı. XIX əsrdə Çar 
Rusiyası, Fransa və İngiltərə regionda strateji 
planlarını həyata keçirmək üçün erməni kil-
səsindən vasitə kimi istifadə edirdi. “Böyük 
Ermənistan” xülyası ilə zəhərlənmiş erməni 
millətçiləri XIX əsrin sonlarında qriqorian 
kilsəsinin xeyir-duası ilə mütəşəkkil fəaliy-
yətə başladılar.

İndi, XXI əsrin çağdaş dünyasında istə-
nilən dinin əsas missiyasının sülhə, xoşgö-
rüyə çağırışın olduğunu tamamilə unutmuş 
EAK rəiyyətini qonşuları ilə qarşıdurmaya, 
sonda özləri üçün faciəyə çevriləcək revan-
şist cəhdlərə təhrik etməkdədir. Digər tərəf-
dən, beyinləri “miatsum” xəstə ideologiyası 
ilə zəhərlənmiş millətlə manipulyasiya et-
məkdən çəkinməyən erməni kilsəsi açıq-ay-
dın Ermənistanı Azərbaycanla yeni mühari-
bəyə sürükləyir. Bu zaman nə ötən əsrdə, nə 
də bu yüzillikdə başlarına gələnlərdən ibrət 
dərsi almağı ağlının ucundan da keçirmir. Nə 
etməli, din adına danışan bu dinsiz-imansız 
qurumun mayasında başqa dövlətlərin, ilk 
növbədə Azərbaycanın ərazisində separatiz-
mi və terrorizmi körüklənmək dayanır.     

QEYD: 1885-ci ildə yaradılmış “Arme-
nakan” adlı təşkilatın əsas məqsədi Vanda 
və onun ətrafında yaşayan müsəlman-türk 
əhalisinə qarşı terror və təxribatlar törətmək 
idi. 1886-cı ildə qurulan “Hnçak” (“Zəng”) 
təşkilatı Osmanlı dövlətinə qarşı terror va-

sitəsilə mübarizə aparacağını elan etdi. 1890-
cı ildə təsis edilən Daşnaksütyun Partiyası isə 
“Böyük Ermənistan” mifini reallaşdıracağını 
bildirərək Azərbaycana və Türkiyəyə qarşı 
çoxsaylı terror hadisələri törədib.

Nə yazıqlar ki, erməni kilsəsi özünün da-
ğıdıcı ideologiyasını bu gün də ermənilərin 
şüuruna yeritməklə məşğuldur. Bununla o, 
cəmiyyətdə reavnşist əhval-ruhiyyəni güc-
ləndirmək və bölgədə sülhün bərqərar olma-
sının qarşını almaq məqsədini daşıyır.  

Revanşist çağırışlar  
davam edir 

Azərbaycan yeri gələndə erməni-qriqo-
rian kilsənin ideoloji cəhətdən zərərli, təxri-
batçı fəaliyyətinə özünün narazılığını bildi-
rib. Bu sıraya ölkəmizdə fəaliyyət göstərən 
müxtəlif dini konfessiyaların Eçmiədzinə 
etirazlarını da aid etmək olar.  Qafqaz 
Müsəlmanları İdarəsinin sədri Şeyxülislam 
Allahşükür Paşazadə cari ilin sentyabrın 
12-də Yunanıstanın Azərbaycandakı səfiri 
Xristos Kapodistriası qəbul edərkən təəs-
süflə bildirib ki, Erməni Apostol Kilsəsi 
sülh deyil, yenidən müharibəni təbliğ edir, 
revanşizm ideyalarını körükləyir. Halbuki, 
sülhü tərənnüm etmək, xalqlar arasında qar-
şılıqlı anlaşma mühiti yaratmaq dini liderlə-
rin mənəvi borcudur. A.Paşazadə həmçinin 
keçən il Türk Dövlətləri Təşkilatına üzv 
ölkələrin müsəlman dini liderlərinin Şuşa-
da keçirilmiş 3-cü görüşündə çıxışı zamanı 
deyib: “Erməni Apostol Kilsəsi erməni re-
vanşizminin önündə gedir, qisas təbliğatı, 
beynəlxalq müstəvidə Azərbaycana qarşı 
qarayaxma kampaniyası aparır. On illər ər-
zində erməni separatçıların cinayətkar əməl-
lərinə mənəvi haqq qazandıran kilsə rəhbər-
liyinin Xankəndiyə səfərlər edərək revanşist 
bəyanatlar səsləndirməsi böyük təəssüf do-
ğurur. Həyata deyil, ölümə, dinc birgə ya-
şayışa deyil, işğala, zora xeyir-dua vermək 
dini dəyərlərlə bir araya sığmır. Onların er-
məni xalqına vəd etdikləri səadət əvəzinə, 
yeni faciələr gətirməkdədir. Buradan, azad 
Şuşadan erməni kilsəsinə, Eçmiədzinə səs-
lənirəm – revanşizmə, nifrət və təxribatlara 
son qoyun. Uca Yaradan qarşısında mənəvi 
borcunuzdan çıxış edərək ölümə, yeni müsi-
bət və faciələrə deyil, həyata çağırın! Yalan 
vədlər deyil, məhz həqiqətləri demək sizin 
erməni xalqı qarşısında ən böyük tarixi xid-
mətiniz olar”.

44 gün davam edən Vətən müharibəsinin 
gedişində də erməni katolikosu II Qaragen 
fitnəkar çağırışları ilə “yadda qaldı”. An-
caq, həmişə olduğu kimi, onun fitnə-fəsadı 
bu dəfə də iflasa uğradı. Çünki Azərbaycan 
haqqın və ədalətin tərəfində durmuşdu. Şərə, 
şeytana qulluq göstərən, din pərdəsi altında 
dinsizlik edən katolikos, apostol və keşişlərin 
isə gec-tez layiqli cəzalarını alacaqları qaçıl-
mazdır. Həm bu dünyada, həm də o dünyada.     

İmran BƏDİRXANLI 
XQ  

Keşişlərin əlində alətə çevrilən dövlət – Ermənistan
Şovinizm, faşizm erməni-qriqorian kilsəsinin xislətindədir

Gündüz İSMAYILOV, 
Dini Qurumlarla İş üzrə 
Dövlət Komitəsinin sədr müavini 

Ermənilər indiyə qədər Azərbaycanda, 
Anadoluda, eləcə də Güney Azərbaycan-
da dəfələrlə qətliamlar, vandalizm aktları 
törədiblər, qırğınlar həyata keçiriblər. Bu 
vəhşilikləri törədərkən həm arxalarında 
dayanan, həm də prosesləri idarə edən əsas 
qüvvələrdən biri erməni-qriqorian kilsə-
si olub. Beynəlxalq terrorizmdə “erməni 
terroru” deyilən bir anlayış var. “Erməni 
terrorizmi”nin tarixi XIX əsrin sonlarına 
qədər gedib çıxır. İlk erməni terror təş-
kilatları “Armenakan”,  “Hnçak”, daha 
sonra “Daşnaksütyun” Osmanlı dövründə 
Şərqi Anadoluda yaranıb. Ermənilərin bu 
cür təşkilatlanmasının arxasında, təbii ki, 
böyük imperialist qüvvələr dayanırdı. Bu 
prosesin ideoloji generatoru funksiyasını 
erməni-qriqorian kilsəsi yerinə yetirirdi. 
İstər Osmanlı Anadolusunda, istərsə də 
XX əsrin əvvəllərində, 1905, 1918- 1920-ci 
illərdə Şimali Azərbaycanda, Qarabağ-
da, Bakıda, Qubada, digər bölgələrdə, o 
cümlədən Qərbi və Güney Azərbaycanda 
türklərə və azərbaycanlılara qarşı həyata 
keçirilmiş soyqırımı aktlarının icrasında 
“ən böyük xidməti” məhz qriqorian kil-
səsi göstərib. Eyni aktların 1988-ci ildən 
başlayaraq Qərbi Azərbaycanda, o cüm-
lədən Qarabağda azərbaycanlılara qarşı 
törədilməsinin şahidi olduq. Hətta Sovet 
dövründə ermənilərin müxtəlif terror təş-
kilatlarının, həmin ASALA-nın törətdiyi 
aktların sifarişçisi erməni kilsəsi olub. Bir 
faktı qeyd edək: Bakıda fəaliyyət göstərən 
erməni-qriqorian kilsəsinin keşişi 1990-
cı ildə Azərbaycandan gedəndə Qazaxda 
Gürcüstanla sərhədimizi keçərkən Qırmızı 
körpünü partlatmağa cəhd etmişdi. Amma 
bu, baş tutmamış, qumbara keşişin əlində 
partlamış və özü xəsarət almışdı. Daha 
sonra, işğal illərində Qarabağda keçirdik-
ləri hərbi paradlarda, silahlı toqquşmalarda 
erməni keşişləri, kilsənin rəhbərliyi xalqı-
nı türklərə qarşı vandalizmə çağırırdılar. 
Təəssüf ki, erməni-qriqorian kilsəsi bu 
gün də öz ampluasındadır. Yenə də türk-
lərə, azərbaycanlılara qarşı nifrət, ədavət, 
kin-küdurət püskürür. Bu prosesdə Eçmiə-
dzinlə yanaşı, Türkiyədəki, Livandakı və 
Qüdsdəki erməni kilsələri də iştirak edirlər. 
Livanda yerləşən Kilikiya erməni kilsəsi, 
onun patriarxı I Aram xüsusi canfəşan-
lıq göstərir. Görünən odur ki, erməni dini 
mərkəzlərinin mahiyyətində, bütün dinlər-
də olduğu kimi sülh yox, şovinizm, faşizm 
elementləri dayanır. Bu, erməni-qriqorian 
kilsəsinin xislətinə çevrilib. Son üç ildə 
Qarabağda baş verənlərin nəticəsində sül-
hün onlar üçün də ən doğru seçim olduğu-
nu anlamalıydılar. Bunu anlamaq istəyən-
lərə mane olan məhz erməni kilsəsidir.          

Ekspert rəyi

Qarabağın yağı qapısı
O zaman məqsəd Ermənistana bitişik 

olacaq erməni muxtariyyətinin az sonra 
bu sovet respublikasına birləşdirilməsi 
üçün coğrafi arqument yaratmaq olmuş-
du. Azərbaycan Xalq Cümhuriyyətinin 
ərazi çevrəsinin müxtəlif xəyanətlərlə 
daraldılmasına qarşı dayanan milli qüv-
vələr belə bir amansız siyasi özbaşınalı-
ğa və inzibati zorakılığa qarşı çıxmışdılar. 
Beləliklə, respublikanın “Nərimanovçu 
rəhbərliyi”nin  səyləri ilə əhalisi bütünlük-
lə soydaşlarımızdan ibarət olan bu aralıq 
bölgədə eyni adlı inzibati mərkəzi olmaqla 
Laşıbn qəzası yaradılmışdı.

Sonrakı 70 illik kommunist diktatura-
sı dövründə erməni millətçiləri dəfələrlə 
DQMV-nin Ermənistana birləşdirilmə-
si avantürasını gerçəkləşdirməyə cəhd 
edəndə Laçın aralıq zonasının azərbay-
canlılardan ibarət rayon olması bu qəsd-
lərin qarşısının alınmasında əsas tutalğa-
lardan  olmuşdu. Yəni Ermənistanla heç 
bir ortaq sınırı olmayan erməni muxtariy-
yətinin qonşu respublikaya birləşdirilməsi 
aşkar bir anneksiya aktı kimi meydana 
gəldiyindən Azərbaycanın bu xəyanətkar-
lığa etirazı keçərli olmuşdu.

 DQMV yaradılanda Qarabağın qapısı 
Laçından əli boşa çıxan ermənilər sovet 
rejiminin süqutu prosesində bu şəhəri və 
rayonu işğalçılıq yolu ilə ələ keçirməyə 
və Xankəndiyə hərbi-siyasi körpü salma-
ğa nail oldular. 1918-ci ildə quldur And-
ranikin və daşnak hakimiyyətininn hərbi 
birləşmələrinin aşa bilmədiyi, Aşıq Ələs-
gərin “qüdrətdən səngərli-qalalı dağlar” 
adlandırdığı keçilməz bir ərazini Azərbay-
candan ərazi və əhalicə 3 dəfəyə yaxın 
kiçik olan Ermənistanın asanlıqla ələ ke-
çirib Qarabağı işğal edə bilməsinin qısa 
və aydın cavabı məlumdur: ölkəmizdəki 
qarışıqlıq və başsızlıq, bundan da artığı 
– səlibçi Qərb mərkəzlərinin din qardaşla-
rına hərtərəfli yardımı.

Nəticədə dövrümüzün qeyri-leqal xaç 
ordeni Qarabağın 30 il erməni işğalında 
qalmasını təmin etdi.

Ümummilli lider Heydər Əliyev haki-
miyyətə qayıtdıqdan sonra qısa müddət-
də milli birliyi gerçəkləşdirməsi, ölkəni 
iqtisadi dirçəliş və tərəqqi yoluna çıxar-

ması, vahid komandanlığa tabe milli ordu 
quruculuğuna nail olması Ermənistanın 
işğalçılıq siyasətindən əl çəkməyib uzun 
sürən sülh danışıqlarını dalana aparma-
sından sonra Azərbaycanın Qarabağı 
hərbi yolla azad etməsi üçün ciddi əsas-
lar yaratdı. Ulu öndərin bu xəttini inamla 
davam etdirib xalqımızın iqtisadi, hərbi, 
mənəvi potensialını vahid dəmir yumru-
ğa çevirən Prezident, Ali Baş Komandan  
İlham Əliyev işğalçı ölkənin yağmaçı hər-
bi birləşmələrinin darmadağın edilməsini, 
ərazilərimizin əsarətdən xilas olunmasını 
misilsiz bir qətiyyətlə gerçəkləşdirdi.

Sol cinahdan Laçının yaşayış 
məntəqələrinin ələ keçirilməsi, mərkəz-
dən Şuşanın azad edilməsi və Xankən-
dinin atəş altına düşməsi, sağ tərəfdən 
Murov yüksəkliklərinin aşılması düşmə-
nin təslim aktını imzalaması ilə nəticələn-
di. İşğalçı gücsüzlüyünü anlayıb Ağdam, 
Kəlbəcər və Laçının yerdə qalan hissə-
sini də döyüşsüz təhvil verməyə məcbur 
oldu. Laçının müstəsna strateji önəmini 
nəzərə alıb onun mərkəzini və sərhəd 
məntəqələrini məskunlaşdırmış düşmən 
ölkə onun boşaldılmasını 1 il ləngitdi. 

Qeyrət və hünər marafonu
2022-ci ilin sentyabrında bu yerlərdə 

nəzarəti ələ keçirən Azərbaycan Prezi-
dent İlham Əliyevin xüsusi nəzarəti altın-
da cəmi 8 aya Laçın şəhərini, Zabux və 
Sus kəndlərini erməni izlərindən tama-
milə təmizləyərək bu məntəqələrdə ən 
yüksək həyat təminatları yaratdı. Laçın 
şəhərində buradan didərgin salınmış hər 
ailənin həyətində hər cür şərati olan mən-
zillər tikildi və əsaslı təmir edildi. 2023-cü 
ilin 28 mayında – xalqımızın ən ali dövlət 
bayramı günündə ölkə başçısının iştirakı, 
xeyir-duası ilə laçınlıların ilk dəstəsi doğ-
ma şəhərə qovuşmaq səadətinə çatdı. 

Laçın şəhərinin dirçəldilməsi və məs-
kunlaşdırılması ilə bağlı ölkənin tikinti, 
xidmət və digər qurumlarının ötən bir ildə 

göstərdiyi fədakarlıq 44 günlük Vətən 
müharibəsindəki tarixi rəşadətin mülki 
cəbhədə davamı sayılır. Prezident İlham  
Əliyevin ən yüksək səviyyədə həyata 
keçirdiyi bu hünər və qeyrət aksiyası xə-
yanətkar qonşunun Qarabağa yönəlik 
niyyətlərinin qarşısında keçilməz sədd 
yaratmışdır. Laçının belə bir möhtəşəm 
quruculuqla dünyanın ən gözəl dağ 
şəhərlərindən birinə çevrilməsi Qarabağ 
və Şərqi Zəngəzurun qonşu ölkəyə baş 
qapısının düşmənçilik niyyətlərinə bir-
dəfəlik bağlanması deməkdir. Bütün bun-
lar ağıllı, uzaqgörən Vətən övladlarının 
1923-cü ildə Laçının Qarabağda əsassız 
olaraq qurulan erməni muxtariyyətinə 

daxil edilməsinin qarşısını almasının, nə-
hayət, zəmanəmizin faciəli gerçəklikləri 
baxımından (biz artıq 30 il bu amansızlıq-
ları dadmış, bu ədalətsizlik məngənəsin-
dən sıyrılıb çıxmışıq) Zəfər yürüşümüzün 
tamamlanmasıdır.

Bu söylədiklərimiz isə nə mövzuya 
yorucu girişdir, nə də çağdaş tarix kita-
bımızın hamıya məlum ağrılı və şərəfli 
səhifələrinin təkrarlanmasıdır. Bu duy-
ğu-düşüncələr – “Xalq qəzeti” üçün geniş 
yazı, Xalq TV üçün əhatəli süjet  hazırla-

maq üçün Laçına xüsusi tapşırıqla ezam 
olunan qrupumuzun yol boyu söhbət və 
təxmin etdiyi iş planının, necə deyərlər, 
özülünü təşkil edən zəruri bir mətn par-
çası kimi ərsəyə gəldi. Yəni Laçın adlı bir 
bölgə tariximizə necə daxil olub, onun ba-
şına ötən bir əsrdə nələr gəlib və ən əsa-
sı, dünən olduğundan da artıq dərəcədə 
bu gün bu yağı qapısı  xalqımız üçün han-
sı önəm daşıyır. 

Önəm isə müstəsnadır, təxirəsalın-
mazdır, ümummilli mahiyyətdədir. La-
çın düşmənə gözdağı olacaq dərəcədə 

dirçəldildiyi kimi, onun xayalına gətirə 
bilmədiyi səviyyədə də alınmaz olmalı-
dır. Azərbaycan artıq buna nail olub. Bu 
dağlar “qüdrətdən səngərli-qalalı” olduğu 
kimi, ona əbədi sahibliyimizlə də bir daha 
aşılmaz, yenidən tapdağadüşməz olmalı-
dır. Laçını xalqımıza qaytarmış müzəffər 
Komandan, ümumxalq sevgisi qazanmış 
lider İlham Əliyev ilk sakinləri doğma evlə-
rinə qayıtmaları münasibətilə təbrik edən-
də elə belə də dedi: “Biz bundan sonra bu 
yerlərdə əbədi yaşayacağıq”.

Köhnə yurdun yeni tarixi
Bəli, biz artıq Laçına qayıtmışıq, onun 

yüzlərlə ağ sarayını – evini, tikilisini ucalt-
mışıq. Bütün ölkə, onun yetərli imkanları 
Laçının sonadək bərpa edilməsinə, ge-
nişlənməsinə, daha möhtəşəm olmasına 
yönəlib. Qrupumuz bu əzəmətli gerçəyi I 
Qarabağ savaşında azad edilib Arazqıra-
ğında abad bir məntəqəyə çevrilmiş Ho-
radizdən Zəngilanın  girişində Qarabağ 
və Şərqi Zəngəzurun yaxın gələcəyinin 
pilot məntəqəsi kimi ərsəyə gəlmiş Ağalı 
qəsəbəsinədək olan, təxminən, 90 kilo-
metrlik məsafənin hər addımında gördü 
və yəqin etdi. 

Erməni vandalların yer üzündən sil-
dikləri, işğaldan əvvəl Zəngəzur dəhli-
zinin Azərbaycan səmtdə davamı olan 
dəmiryol xətti ən yüksək səviyyədə yeni-

dən çəkilib. Bu magistrala paralel olaraq, 
dəhlizin avtomobil xətti də tamamlanmaq 
üzrədir. Ara məsafədə hələlik “daşıyıcı 
arteriya” sayılan çınqıllı yolda ayrı-ayrı 
şirkətlərə məxsus iri maşınlar fasiləsiz 
olaraq Laçının bərpa edilən məntəqələ-
rinə material, avadanlıq daşıyır. Xidmət 
qurumlarının maşınları əhalinin zəruri eh-
tiyaclarını cavablandıran malları Laçına 
çatdırmağa can atır.

 Bir sözlə, ölkənin quruculuq nəbzi bu 
yollarda, Şərqi Zəngəzur və Qarabağın 
quruculuq işləri aparılan məntəqələrində 
döyünür. Ən yüksək sürət və Zəfərimizə 
layiq keyfiyyət bu misilsiz prosesin ana 
xəttini təşkil edir. Hələlik minik maşınları 
üçün aşağı sürətlə keçilən çınqıllı yolu 
aşıb Ağalıda bir balaca dincimizi alanda 
burada bizim kimi nəfəsini dərən sürü-
cülərlə ayaqüstü söhbət etdik. 

Ölkənin müxtəlif idarə və müəssisələri-
ni təmsil edən bir insanlar aylardan bəri bu 
yollarda keçən günlərindən heç bir yorğun-
luq hiss etdirmədən, yüksək əhvalla söz 
açdılar. Onların dedikləri belə bir ümumi 
qənaəti ifadə edirdi: “Oğullarımız qan tö-
küb, can verib cənnət torpaqlarımızı düş-
mən tapdağından azad ediblər, qeyrətimizi 
ləkədən təmizləyiblər. Hər birimizin borcu 
bu qeyrətlə torpaqlarımızdan düşmənin 
murdar izlərini silmək, yurd həsrətli soy-
daşlarımızı öz yurdlarına qaytarmaqdır”.

Ağalıdan Qubadlı səmtə dönüb, yolu-
muzun davamında Laçın ərazisinə yaxın-
laşdıqca bölgə ilə ölkənin təminat mərkəz-
ləri arasında nəqliyyat körpüsü salmış 
maşınlarla daha çox rastlaşırdıq. Həkəri 
çayının kənarı ilə hər iki tərəfdən qayalıq-
larla əhatə olunmuş, yenidən qurulmaqda 
olan ensiz yolda mənzilə tez çatmağa can 
atan yük maşınlarına yol vermək üçün 
tez-tez kənara çəkilməli olurduq. 

Ağ libaslı Laçın

Adı tarix kitablarına, şairlərin şeirlə-
rinə düşmüş Hoçazdağın gündoğar səm-
tində Laçın qayasının və ona bitişik qövs-
vari yüksəklikərin yamaclarında pillə-pillə 
ucalan Laçının 1 ildə belə bir təntənəli 
dirçəlişi qarşımızda möcüzəli bir mənzərə 
ilə cilvələnirdi. Şəhərin mərkəzini soru-
şub dolama yolla orta hissədən yuxarıya 
doğru qaldıq. Bu yerdə ağ örtüklü iri köşk 
dərhal diqqətimizi cəlb etdi. 

Bu yer telekanllarda yayımlanmış 
və qəzetimizdə də dərc olunmuş şəkil-
lərdən bizə bəlli olan ünvan – Prezident 
İlham Əliyevin bu il avqustun 26-da La-
çın Şəhər Günündə şəhər sakinləri ilə 
görüşdüyü məkan idi. Bu həmin yerdir ki, 
Laçının xilaskarı, şəhəri ən yüksək tələb-
lərlə ucaltdıran dövlət başçısı həmin gün 
bir daha dünyaya bəyan etdi: “Laçının iş-
ğala məruz qalması böyük faciə idi, həm 
laçınlılar üçün, həm bütün Azərbaycan 
xalqı üçün. Hər bir kəndin, şəhərin işğa-
la məruz qalması böyük faciə idi, amma 
Laçının işğalı strateji nöqteyi-nəzərindən 
böyük bir sınaq idi, böyük bir fəlakət idi. 
Çünki beləliklə, Ermənistanla keçmiş 
Dağlıq Qarabağ Muxtar Vilayəti arasında 
coğrafi əlaqə yaradılırdı və bizim sonrakı 
itkilərimizin başlanğıcı məhz Şuşa və La-
çının itirilməsi idi. Bu gün biz həm Şuşa-

da, həm Laçında toy-bayram edirik, həm 
də sakinlər qayıdıb, həyat qayıdıb. Hər bir 
laçınlı, hər bir keçmiş məcburi köçkün bu 
gün qürur hissi ilə yaşayır. Hər bir azər-
baycanlı, Azərbaycanın hər bir yerində 
bütün Azərbaycan vətəndaşları, dünya 
azərbaycanlıları qürur hissi ilə yaşayırlar 
ki, biz tarixi Zəfər çalaraq bütün dünyaya 
Azərbaycan xalqının gücünü, iradəsini 
göstərdik və öz doğma torpağımıza qan 
tökərək qayıtmışıq”. 

Bax, bu öyünclü gerçəyin çağdaş ta-
riximizə həkk edildiyi ünvanda – Laçın 
şəhərinin sığındığı mərkəzi yüksəkliyin 
orta hissəsində açıq səma altında amfi-
teatra bənzəyən bu yerdən sağa və sola, 
aşağı və yuxarıya şəhərin ümumi mən-
zərəsi ovuc içi kimi görünür. Maşından 
düşüb taxta məhəccərlə əhatələnmiş bu 
təbii eyvandan foto və video çəkilişlər 

aparmağa başladıq.
Doğrudan da, qarşımızda açılan mən-

zərə bənzərsizliyi ilə bizi heyran qoyurdu. 
Ağ rəngə boyanmış, kirəmidi damlarla 
örtülmüş, biri digərinə bənzəməyən fərdi 
evlərin, müxtəlif sosial-mədəni obyektlə-
rin və ofislərin təzə-tər, ürəkaçan görkə-
mi burada keçmişin heç bir qəlbağrıdan 
nişanəsinin qalmadığından xəbər verir. 
Bəli düşmən bu yerlərdən rüsvaycasına 
qovulduğu kimi, onun murdar izləri də son 

zərrəsinədək silinib atılmaqdadır.
Biz öz aramızda bu öyünclü təəssüra-

tımızı bölüşdüyümüz anlarda qonşuluq-
dakı son tamamlama işləri aparılan xüsusi 
arxitekturalı bina tərəfdən bir nəfər qrupu-
muza yaxınlaşıb kimliyimizlə maraqlan-
dı. Mərkəzi mediadan xüsusi tapşırıqla 
gəldiyimizi bildirdik. Həmin adam özünü 
təqdim edib bildirdi ki, şəhərdə irimiqyaslı 
abadlıq-bərpa işləri aparan “Bakı Abadlıq 
Xidməti” MMC-nin nəzdində yaradılmış 
“Laçın Abadlıq Xidməti” İdarəsinin rəis 
müavini Elnur Abdullayevdir. Öz ayağı ilə 
gəlib çıxmış bu arzuedilən adamla müsa-
hib olmaq fürsətini qaçırmadıq. Amma ilk 
sualı o verdi: “Xüsusi tapşırığınız nədən 
ibarətdir?”. 

Bildirdik ki, laçınlıların köhnə yurda 
yeni sakin kimi qayıtdıqları şəhərdə öz-
lərini necə hiss etmələri, uzun ayrılıq-
dan sonra müvəqqəti məskunlaşdıqları 
yerlərdən qayıdıb yeni tipli bir şəhərdə 
yaşayışa necə uyğunlaşmaları, psixoloji 
adaptasiya mərhələsini necə keçmələri, 
qarşıdan gələn qış qayğıları barədə geniş 
yazı və videosüjet hazırlamalıyıq.

Məmnunluq, şükranlıq
Elnur Abdullayev şəhərdə aparıl-

mış xüsusi bərpa-quruculuq işlərinin 
nəticələrinin hərtərəfli rahatlığa və 
ümumi məmnunluğa xidmət etdiyin-
dən söz açdı:

– Laçınlılar Böyük Qayıdışa dair I 
Dövlət Proqramı”na əsasən həyata ke-
çirilən tədbirlərdən, dövlət qayğısından  
hədsiz razıdırlar. Hazırda Laçın şəhəri, 
Zabux və Sus kəndlərində 712 tikilidə iş-
lər davam etdirilir. Bunlardan 9-u çoxmən-
zilli binadır. Aparılan abadlıq tədbirləri 
çərçivəsində qeyri-yaşayış obyektləri və 
kommunikasiyalarla bağlı da genişhəcmli 
işlər görülüb. Şəhərdə 75 qeyri-yaşayış 

obyekti, həmçinin kommunikasiya xətlə-
rinin hamısı – təbii qaz, su, işıq və rabitə 
xətləri tamamilə yenidən çəkilib. Bundan 
əlavə, ümumi kanalizasiya sisteminin 
inşası başa çatdırılıb. Şəhər bütünlük-
lə işıqlandırma sistemi ilə təchiz edilib. 
Ümumilikdə şəhər infrastrukturu ilə bağlı 
işlərin 80 faizi tamamlanıb.

Laçında görülən işlər çərçivəsində bu-
raya köçürülən ailələrin əsas məşğuliyyəti 
və əmək fəaliyyəti də diqqət mərkəzində-
dir. Bu istiqamətdə bəzi sahələr üzrə işlər 
yekunlaşmaq üzrədir. Belə ki, rayonun 
Zerti kəndi ərazisində yaradılan aqro-
parkda 50-yə yaxın fabrik və müəssisənin 
yaradılması nəzərdə tutulub. “Bakı Abad-
lıq Xidməti” tərəfindən inşa olunan bu sə-
naye müəssisələrində laçınlı ailələr daimi 
işlə təmin olunacaqlar. Artıq aqroparkda 
mebel və yun emalı müəssisəsi daxil ol-

maqla, 5 fabrik fəaliyyətə başlayıb. 50-yə 
yaxın müəssisənin istismara verilməsi ilə 
1200–1300 nəfər Laçın şəhər sakini işlə 
təmin olunacaq. Hazırda fəaliyyətə başla-
yan müəssisələrdə 430 nəfər Laçın sakini 
işləyir.

 Zerti Aqro və Sənaye Parkında yer-
ləşən “Zootopia” qoyun və keçi saxlama 
məntəqəsi, “Fəyaz bağı” istixanaları, 
“Gusto” ət kəsimxanası, “Həkəri" balıqçı-
lıq təsərrüfatı, “Aydınoğlu” mebel fabriki 
fəaliyyət göstərəcək. Laçın dağlıq ərazi-
də yerləşdiyi üçün burada havaların tez 
soyuması nəzərə alınaraq, əhalinin qış 
istilik ehtiyatı artıq təmin edilib. Üstəlik, 
Laçın şəhəri noyabrın 8-dən etibarən təbii 
qazla təmin olunub. İndi “mavi yanacağın” 
evlərə giriş və çıxış xətləri quraşdırılır. Sa-
kinlərin istifadəsinə verilən evlərə kombi 
istilik sisteminin quraşdırılması da nəzər-
də tutulub. Evlərdə və binalardan istilik 
sistemləri əvvəlcədən çəkilib, otaqlarda 
qızdırıcılar quraşdırılıb.

Qeyd edək ki, Laçın şəhərinə indiyə-
dək 315 ailə, yəni 1205 nəfər köçüb. Bu ay 
Laçına daha 75 ailənin qayıtması gözləni-
lir. Zabux kəndinə 94 nəfərlik 21 ailə geri 
dönüb. Ümumilikdə Laçın rayon ərazisinə 

336 ailə, yəni 1299 nəfər köçürülüb. Bütün 
evlərdə bərpa və əsaslı təmir işləri yüksək 
keyfiyyətlə aparılır və bu zaman sakinlərin 
arzu və istəkləri də nəzərə alınır. 

Reza Deqatinin hədiyyəsi
Müsahibimizin bu ümumi məlumatın-

dan sonra nisbətən yuxarıda yolun kəna-
rında 5–6 metr enində və hündürlüyündə, 
kubvarı, dörd tərəfində müxtəlif millətlər-
dən və irqlərdən olan uşaq şəkillərinin 
əks olunduğu nəhəng fotokompozisiya ilə 
maraqlandıq. 

Elnur Abdullayev bildirdi: 
 – Bu uşaqlar məşhur mühacir soyda-

şımız Reza Deqatinin dünyanın müxtəlif 
yerlərində lentə aldığı uşaqların fotoları-
dır. Onların arasında Laçına köçmüş ilk 
uşaların fotoları da yer alıb. Bizim uşaq-
ların şəkilləri ayrıca pannolarda şəhərin 
müxtəlif yerlərini də bəzəyir. Müəllif on-
lara “Laçınlı uşaqların məmnunluğu” adı 
verib. Bu şəkillər Azərbaycanın  başına 
gəlmiş bəlaları inkaredilməz görüntülərlə 
dünyaya yayan  Reza bəyin laçınlılara hə-
diyyəsidir. O bu töhfəsi ilə müxtəlif taleli 
uşaqların timsalında dünyanın gələcəyi-
ni Laçına, bu şəhərin sabahını dünyaya 
təqdim edir. Təkcə siz deyilsiniz, şəhərə 
gələn qonaqlar hamısı bu orijinal təbliğat 
əsəri ilə maraqlanır və çox duyğulanırlar. 
Şübhəsiz, tezliklə Laçın da ölkənin fəal 
turizm marşrutuna qoşulacaq və təkcə bu 
görüntü ötən 31 ildə müsibətli günlər ya-
şamış, bugünkü xoşbəxtliyinə can atmış 
laçınlıların sülh, əmin-amanlıq, qardaşlıq 
çağırışlarını dünyaya yayacaq.

Tahir AYDINOĞLU, 
ƏLİ NƏCƏFXANLI, 

Səbuhi MƏMMƏDOV 
XQ

Bakı–Laçın–Bakı 

Müxbirlərimiz Laçından qayıdıblar

Böyük qayıdışın Laçın qaranquşu
Birinci yazı

BAXIŞ BUCAĞI

Fransanın Azərbaycan barədə dezinformasiyası 
“Fransanın Azərbaycanla Ermənistan arasında münasibətlərə dair qərəzli, 

ermənipərəst mövqeyi Azərbaycan ictimaiyyətində və ölkəmizin jurnalist 
cameəsində narazılıq və narahatlıq doğurmaqdadır. 

Bu narazılığın müxtəlif media materialla-
rında, eləcə də ayrı-ayrı vətəndaşlara məxsus 
sosial şəbəkə profillərində ifadəsini tapma-
sı təbiidir. Təəssüf ki, dünyanın bəzi media 
orqanları məsələyə xüsusi rəng qatmaqda, 
cəmiyyətimizin Fransanın birtərəfli və qərəzli 
mövqeyindən haqlı etirazlarına qeyri-adek-
vat məzmun qazandırmaqda və mövcud xü-
susda Azərbaycan dövlətini hədəfə almaqda, 
bütövlükdə respublikamız əleyhinə mənfi 
beynəlxalq rəy formalaşdırmaqdadırlar. Fran-
sanın dezinformasiya ilə mübarizə qrupunun 
yaydığı son məlumatın Qərb mediasında tiraj-
lanması da bu cür xoşagəlməz niyyətin göstə-
ricisidir”. Bu fikirlər Azərbaycan Mətbuat Şu-
rasının yaydığı bəyanatda əksini tapıb.

Bəyanatda, həmçinin bildirilib ki, “Reu-

ters” agentliyinin xəbərinə görə, Fransanın 
dezinformasiya ilə mübarizə qrupu 2024-cü 
ildə Parisdə keçirilməsi nəzərdə tutulan Olim-
piya Oyunlarının boykot edilməsi istiqamətin-
də fəaliyyət göstərənlər arasında bir azərbay-
canlının olduğunu müəyyənləşdirib: “Hazırda 
dünyada Fransanın qlobal miqyasda apardığı 
siyasətdən narazılığın artdığı şəraitində bu 
təşkilatın qərəzli şəkildə yalnız Azərbaycana 
köklənməsi anlaşılan deyil və son dərəcə bəsit 
yanaşmanın göstəricisidir”.

Hər bir şəxsin sosial şəbəkədə öz fikirlə-
rini sərbəst şəkildə ifadə etmək hüququnun 
olduğunun, hazırkı qloballaşma dövründə so-
sial şəbəkələrdə xalq və millət məsələlərinin 
deyil, fərd anlayışının, o cümlədən istifadə-
çilərin öz düşüncə və baxışlarını yaymasının 

aktuallığının vurğulandığı bəyanatda sıravi 
bir sosial şəbəkə istifadəçisinin bölüşdüyü fi-
kirlərin Azərbaycan dövləti ilə əlaqələndiril-
məsinə cəhd qeyri-peşəkar və bəsit yanaşma 
kimi qiymətləndirilib: “Onu da bildirməliyik 
ki, Azərbaycana münasibətdə qərəzli və çir-
kin kampaniya aparan Fransa mediasının 
davamlı və ardıcıl xarakter daşıyan yarıtmaz 
xəttinin təkanverici qüvvəsinin məhz Fransa 
dövləti olması artıq hamıya aydındır. Ölkənin 
nüfuzlu media orqanları belə təlimatları Yeli-
sey sarayından aldıqlarını gizlətmirlər”. 

Bəyanatda eyni zamanda Azərbaycan Mət-
buat Şurasının belə mənfi təmayülləri qətiyyətlə 
pislədiyi vurğulanıb, dünya mediası Azərbay-
can əleyhinə aparılan təbliğat kampaniyasında 
iştirakdan uzaq durmağa, həssaslıq nümayi-
şinə, ölkəmizlə bağlı dezinformasiya yayımın-
dan, dəqiqləşdirilməmiş, təsdiqini tapmamış 
məsələləri işıqlandırmaqdan çəkinməyə, əsl 
həqiqətlərə diqqət yetirməyə çağırılıb. 

Roma Papasından daha artıq katoliklik
Nikol Paşinyanın anti-KTMT və anti-Rusiya xətti bu deyimi aktuallaşdırmaqdadır

Ermənistanın baş naziri Nikol Paşinyan, demək olar, hər 
ötən gün ölkəsinin anti-Rusiya təmayülünə yeni və daha tünd 
rəng çalarları əlavə etməkdədir. Onun Kollektiv Təhlükəsizlik 
Müqaviləsi Təşkilatının noyabrın 23-də Belarusun paytaxtı 
Minskdə keçiriləcək sammitində iştirakdan imtinası bunu 
söyləməyə əsas verməkdədir. 

Qeyd edək ki, məsələ Ermənistanın par-
lament müxalifəti və ictimai-siyasi dairələ-
rində geniş müzakirə predmetinə çevrilmək-
dədir. Bu barədə söz açmazdan əvvəl bildirək 
ki, N.Paşinyan KTMT-nin Belarusdakı sam-
mitində iştirakdan imtina qərarını evsahibi, 
Prezident Aleksandr Lukaşenko ilə telefon 
danışığı zamanı açıqlayıb və bildirib ki, qu-
rumdakı həmkarlarının onu anlayışla qarşıla-
yacağına ümid bəsləyir. 

***
Əlbəttə, məsələ heç də onda deyil ki, Ni-

kolun qərarına anlayış göstərilməsi ilə bağlı 
məntiq mənasızdır. Maraqlı olan məsələnin 
Lukaşenko-Paşinyan telefon danışığı müstə-
visində açıqlanmasıdır. Nəzərə alsaq ki, te-
lefon danışığı Belarus tərəfinin təşəbbüsü ilə 
gerçəkləşib, çox güman, Paşinyanı Minskə 
dəvət edən də elə Lukaşenko özü olub. Gö-
ründüyü kimi, Belarus Prezidentinin xoşmə-
ramlı jesti erməni baş nazir tərəfindən, loru 
dildə desək, qulaqardına vurulub. 

***
Onu da bildirək ki, KTMT Ermənistanın 

anti-Rusiya xəttində xüsusi halqanı təşkil et-
məkdədir. Məlum olduğu kimi, 2022-ci ilin 
noyabrında İrəvan qurumun dövlət başçıla-
rının yüksək səviyyəli toplantısına evsahib-
liyini gerçəkləşdirmişdi. N.Paşinyan həmin 
tədbirdə KTMT-ni Azərbaycan əleyhinə qal-
dırmağa çalışmışdı. Rusiya Prezidenti Vla-
dimir Putinin də qatıldığı toplantıda erməni 
baş nazir bütün diplomatik etiketə zidd şəkil-
də təşkilatı Bakıya münasibətdə siyasi qərar 

çıxarmağa çağırmış, həmin ilin sentyabrında 
Azərbaycan-Ermənistan şərti sərhədində baş 
vermiş hərbi toqquşmanın ölkəsinə təcavüz 
kimi qiymətləndirilməsinə çalışmışdı. Əlbət-
tə, niyyətini gerçəkləşdirməyi bacarmamış, 
nəticə etibarilə KTMT-nin yekun sənədi İrə-
vanın onun mətninə etirazı səbəbindən qəbul 
edilməmişdi. 

***
Sonrakı zaman kəsiyində də Ermənista-

nın anti-KTMT fəaliyyəti getdikcə güclən-
mişdi. Məsələn, Paşinyan administrasiyası 
qurumun bu il  Ermənistanda nəzərdə tutu-
lan təlimlərini keçirməkdən, kifayət qədər, 
nümayişkəranə şəkildə imtina etmişdi. Ni-
kol həmin vaxt bildirmişdi ki, belə təlimlər 
ziyanlıdır, çünki onun təşkilini Azərbaycan 
və Türkiyə təhlükə kimi qiymətləndirəcək 
və müvafiq əks addımlar atacaq ki, nəticədə 
Ermənistan zərər görəcək. Yəqin erməni iq-
tidarının Paşinyanın şəxsində KTMT-ni ələ 
saldığının fərqinə vardınız.  

***
Ancaq Nikol və komandasının KTMT 

müstəvisindəki anti-Rusiya köklənişi yalnız 
sadaladıqlarımızla bitmir. Azərbaycanın bu 
il sentyabrın 19-da başlatdığı və cəmi 23 
saat 43 dəqiqə davam etmiş lokal xarakterli 
antiterror tədbirlərinin uğurla yekunlaşma-
sından, ölkəmiz suverenliyinə qovuşmasın-
dan sonra da erməni iqtidarı KTMT-ni qı-
namışdı. Belə təəssürat yaranmışdı ki, sanki 
qurum Qarabağ avantürasına dəstək verməli 
imiş, ancaq bu, baş vermədiyindən, Ermə-

nistan onu özü üçün lazımsız sayır. 
***

Ümumən, rəsmi İrəvanın anti-KTMT və 
anti-Rusiya təmayülü haqqında bir çox di-
gər məsələlərdən də söz açmaq mümkündür. 
Onların hamısının üzərində dayanmadan Er-
mənistan daxilində Paşinyanın Belarusdakı 
sammitə qatılmamaq qərarına mənfi reaksi-
yalara diqqət yetirmək istərdik. Bəli, erməni 
politoloqlar Nikolun hərəkətini demarş kimi 
qiymətləndirməkdə haqlıdırlar. Görünür, 
Qərbdən gələn direktivlər imkan vermir ki, 
Paşinyan formal da olsa, Rusiyanın orbitin-
də görünsün. Nəzərə alaq ki, o, MDB Dövlət 
Başçıları Şurasının ötən ay Bişkekdə düzən-
lənmiş zirvə toplantısına da qatılmamışdı. 
Yeri gəlmişkən, erməni baş nazir həmin ay 
Avropa Siyasi Birliyinin Qranadada baş tut-
muş sammitinə böyük həvəslə yollanmışdı. 
Necə də yollanmasın, axı həmin tədbirin təş-
kilatçısı Fransa idi...

***
“Əgər bu, müstəsna hal olsaydı, izahat-

lar və əsaslandırmalar tapmaq mümkün idi. 
Amma uzun müddətdir ki, Ermənistan haki-
miyyəti yüksək vəzifəli şəxslər səviyyəsində 
belə tədbirlərdə iştirak etmir. Ona görə də 
bunu demarşdan başqa bir şey adlandırmaq 
olmaz”, - deyə “Ermənistan” parlament frak-
siyasının üzvü Armen Rustamyan bildirib. 
Onun sözlərinə görə, hakimiyyət öz təh-
lükəsizlik imkanlarını artırmağa çalışsaydı, 
məsələ anlayışla qarşılanardı və müxalifət 
iqtidarın hərəkətlərini alqışlayardı: “Lakin 
burada söhbət düşərgə dəyişməsindən gedir. 
Bu isə Ermənistan üçün çox ağır nəticələrə 
səbəb ola bilər. Çünki biz düşərgəni Qərblə 
Rusiya qarşıdurması kontekstində dəyişirik... 
Bu cür ardıcıl addımlar ona gətirib çıxaracaq 
ki, Rusiya ilə Qərb arasında qarşıdurma Er-
mənistan ərazisinə keçəcək. Bütün fəlakətlər 
də onda yaşanacaq”.

Qeyd edək ki, Ermənistanda A.Rustam-
yanın baxışlarının bölüşənlər kifayət qədər 
çoxdur. Onların fikrincə, ölkə hətta prinsip-
cə Qərbpərəst mövqe tutsa da, bu, heç bir 
halda birbaşa anti-Rusiya məntiqində özünü 
göstərməməlidir. Ancaq göstərir və hazır-
kı durumda İrəvan sanki Roma Papasından 
daha artıq katolik olmağa girişir. Yəni, özü-
nü anti-Rusiya cəbhəsinin əsas qüvvəsi kimi 
göstərir və bir növ Ukraynanın yerinə iddialı 
təsiri bağışlayır. Ukraynadakı durum göz qa-
bağındadır. Belə nəticəyə gəlmək mümkün-
dür ki, Paşinyan və komandasının hərəkətləri 
Ermənistanı da qlobal qarşıdurma qurbanı 
aqibətinə doğru aparmaqdadır.

R.ƏVƏZ 
XQ

ATƏT PA-nın prezidenti ilə DTX-də görüş
Noyabrın 14-də Dövlət Təhlükəsizliyi Xidmətinin 

(DTX) rəisi, Əsir və itkin düşmüş, girov götürülmüş 
vətəndaşlarla əlaqədar Dövlət Komissiyasının sədri Əli 
Nağıyev ATƏT Parlament Assambleyasının prezidenti 
xanım Pia Kaumanın rəhbərlik etdiyi nümayəndə heyəti 
ilə görüşüb.

Qarşılıqlı fikir mübadiləsi 
şəraitində keçən görüşdə Qara-
bağda aparılmış hərbi əməliy-
yatlardan sonra Cənubi Qafqaz 
regionunda hökm sürən hazırkı 
durum, Qarabağ ərazisində in-
sanların təhlükəsiz şəkildə yaşa-
masının təmin edilməsi, həmin 
bölgənin yüksək həddə mina-
larla çirkləndirilməsinin doğur-
duğu fəsadlar və münaqişə nəti-
cəsində itkin düşmüş, əsir-girov 
götürülmüş şəxslərin taleyinin 
qeyri-müəyyənliyi əsas müza-
kirə mövzusu olub.

Komissiya sədri Əli Nağıyev 
hazırda dövlətimizin işğaldan 
azad edilmiş torpaqlarda geniş-
miqyaslı yenidənqurma işlərini 
apardığını, lakin sözügedən əra-
zilərin əhəmiyyətli hissəsinin 
Ermənistan tərəfindən minalan-
masının və dəfələrlə danışıqların 
mövzusu olmasına baxmayaraq, 
Azərbaycan tərəfinə mina xə-
ritələrinin verilməməsinin və ya 
minaların yerlərinin qeyri-dəqiq 
təqdim olunmasının bərpa-quru-
culuq prosesinin sürətlə reallaş-

dırılmasına ciddi maneə törət-
diyini qeyd edib. Mina terroru 
qurbanlarının hər ötən gün daha 
da artdığı nəzərə alınaraq digər 
beynəlxalq təşkilatlarla yanaşı, 
ATƏT-in də Ermənistana dəqiq 
mina xəritələrini verməsi üçün 
təzyiq göstərməsinin zəruriliyi 
vurğulanıb.

Ermənistanın Azərbayca-
na qarşı həyata keçirdiyi hərbi 
təcavüz və etnik təmizləmə si-
yasəti nəticəsində  4000-ə yaxın 
vətəndaşımızın itkin düşməsi 
məsələsinə toxunan Əli Nağı-
yev bildirib ki, torpaqlarımızın 
işğaldan azad olunması onların 
axtarışını asanlaşdırsa da, lakin 
bununla belə xeyli sayda soyda-
şımızın taleyinə aydınlıq gətir-
mək hələ də mümkün olmayıb. 
Ermənistan bu istiqamətdə də 
qeyri-konstruktivlik nümayiş 
etdirərək azərbaycanlıların küt-
ləvi basdırıldığı məzarlıqların 
yerlərinin tapılması sahəsində 
əməkdaşlıq etməkdən müxtəlif 
bəhanələrlə boyun qaçırır.

Dövlət Komissiyasının sədri 

Əli Nağıyev bütün bunlara bax-
mayaraq, Azərbaycanın bölgə-
də davamlı sülhün və sabitliyin 
bərqərar olması üçün səylərini 
əsirgəmədiyini, daima qonşuluq 
və dinc yanaşı yaşama prinsip-
lərini üstün tutaraq Qarabağda 
yaşayan erməni əsilli şəxslə-
rin təhlükəsizliyinə hərtərəfli 
təminat və zəmanət verdiyini, 
Ermənistanla münasibətlərin 
normallaşdırılmasının və sülh 
müqaviləsinin imzalanmasının 
vacib olduğunu deyib.

Söhbət zamanı regionda 
dayanıqlı sülhün yaranmasına 
əlverişli imkanın mövcud ol-
duğu bir vaxtda bəzi dövlətlə-
rin bölgədə vəziyyəti yenidən 

gərginləşdirmək məqsədilə Er-
mənistanı silahlandırmasının 
qəbuledilməzliyi, belə halların 
yenidən müharibənın alovlan-
masına səbəb olacağı qonağın 
diqqətinə çatdırılıb.

ATƏT Parlament Assamb-
leyasının prezidenti xanım Pia 
Kauma isə öz növbəsində təmsil 
etdiyi təşkilatın Azərbaycanla 
Ermənistan arasında etimad qu-
ruculuğu prosesinə lazımi dəstək 
verə biləcəyini və bölgənin gələ-
cək təhlükəsizliyi ilə bağlı öz 
mövqeyini bildirib.

Görüşdə qarşılıqlı maraq do-
ğuran digər məsələlər də müza-
kirə olunub.

XQ

Qarabağ Zəfəri Azərbaycanı 
dünyada şərəfləndirdi 

Azərbaycanın Qırğızıstandakı fövqəladə və səlahiyyətli səfiri Lətif Qəndilov bu ölkənin 
nüfuzlu agentliyi olan vb.kg-yə eksklüziv müsahibə verib. Müsahibəni təqdim edirik.

Qarabağ Zəfəri   bütün Azərbay-
can xalqının və təbii ki, Prezident  
İlham Əliyevin Qələbəsidir.  Azərbaycan  
Prezident İlham Əliyevin  rəhbərliyi ilə 
işğal olunmuş torpaqlarını azad edərək 
işğala son qoydu.

Ölkədə sabitlik hökm sürür, azərbay-
canlıların həmrəylik səviyyəsi həmişə-
kindən yüksəkdir, iqtisadi inkişaf göz qa-
bağındadır. Azərbaycanın iqtisadiyyatı 
özünü təmin etmək gücündədir. Bunun 
üçün öz resurslarımız və səmərəli idarə-
çiliyimiz olan ölkə dünyanın ən nüfuzlu 
dövlətlərindən birinə çevrilib”, – deyə səfir 
Lətif Qəndilov əlavə edib.

– Son illər Qırğızıstan–Azərbaycan 
əlaqələri də sürətlə inkişaf edir ki, siz 
və mən, cənab səfir, əlbəttə, bir az son-
ra bu haqda danışacağıq. İndi, o cüm-
lədən ölkəmizdə İlham Əliyevin idarə-
çilik fenomeni haqqında çox danışılır. 
Müasir dünyada o, məşhur siyasət-
çilərdən biridir. Xalqın ona Prezident 
kimi etimadının reytinqi ardıcıl olaraq 
ən yüksək səviyyədə qalır. O, ölkədə 
və dünyada bu qədər yüksək etimadı 
necə qazanıb? 

– Qeyd edim ki, Prezident İlham  
Əliyevə etimadın reytinqi durmadan artır. 
Və bu təəccüblü deyil. Səbəb odur ki, ölkə 
başçısı bütün seçki vədlərini tam şəkildə 
yerinə yetirib. Genişmiqyaslı regional la-
yihələr həyata keçirib. Nəticədə dövlətin 
gəlirləri artır, yeni iş yerləri açılır, sosial 
problemlər öz həllini tapır. Vətəndaşların 
rifahı liderimizin əsas prioritetinə çevrilib 
və bildiyimiz kimi, yalnız ölkədə ardıcıl 
olaraq aparılan iqtisadi islahatların balan-
sı belə rifahın möhkəm təminatı ola bilər.

Son 20 ildə əldə olunan irəliləyiş göz 
qabağındadır. Ölkəmiz güclənib, dünya 
birliyində öz layiqli yerini tutub, dövlətimiz 
regionda və dünyada yüksək hörmət qa-
zanıb. İndi Azərbaycan yeni tendensiya-
lar müəyyən edən faktiki və qeyd-şərtsiz 
liderdir. Bu illər ərzində Azərbaycan niyə 
uğur qazanıb? Çünki bizim milli maraqla-
rımız başqa dövlətlərin və dünya birliyinin 
maraqları ilə ziddiyyət təşkil etmirdi. 

Bu, çox incə, hətta deyərdim ki, milli 
praqmatizmin, ölkə idarəçiliyinin yüksək 
səmərəliliyinin qlobal dünya siyasəti ilə 
unikal birləşməsidir. Fikrimcə, Prezident 
İlham Əliyevin və bir zamanlar Ümum-
milli liderimiz Heydər Əliyevin siyasətinin 
böyüklüyü məhz belə bir vəhdətə əməl 
etmək bacarığındadır. Hər bir ölkənin li-
derləri bu fenomenal idarəetmə tərzini 
bacarsalar, dünyanın irəliləyəcəyi aydın 
görünür. Lakin belə nailiyyətləri yalnız qey-
ri-adi və böyük şəxsiyyətlər qazanır. İlham 
Əliyev ölkənin davamlı inkişafının dünya 
iqtisadiyyatının maraqları ilə vəhdətdə, 
xüsusilə Qərblə Şərqin, Şimalla Cənubun 
birləşdirilməsində nümunə göstərir.

Azərbaycanın çox çətin iqtisadi  
dövrlər yaşadığı bir vaxtda Heydər  
Əliyev tarixi İpək Yolunun bərpası və Avro-
pa–Qafqaz–Asiya (TRASEKA) Avro–Asi-
ya nəqliyyat dəhlizinin tikintisi kimi iddialı 
qlobal planlar cızmağa başladı. Prezident 
İlham Əliyev isə faktiki olaraq Bakı–Tbili-
si–Qars dəmir yolunu çəkməklə bu ideya-
nı həyata keçirdi. Bu gün Azərbaycan bu 
dəmir yolunun ötürücülük qabiliyyətini ildə 
5 milyon tona, gələcəkdə isə 10-15 mil-
yon tona çatdırmaq üçün onun inkişafına 
əlavə investisiyalar yatırmaq niyyətində-
dir. Bu, həqiqətən Şərq–Qərb, Şimal–Cə-
nub Orta Transxəzər birləşdirici nəqliyyat 
dəhlizidir. 

Təbii ki, İlham Əliyevin dövlət başçısı 
kimi fəaliyyətinin ilkin mərhələsində siyasi 
davamlılıq xəttini əsas götürdüyünü vur-
ğulamaya bilmərəm. O, ölkəni idarə etmək 
bacarığını layiqli davamçısı  olduğu Heydər 
Əliyevin idarəçilik yanaşmalarını davam et-
dirmiş və onlara yeni çalarlar gətirmişdir.

Dövlət başçısı bu  illər ərzində səmərəli 
və balanslaşdırılmış idarəetmə üçün sar-
sılmaz zəmin yarada, milli səviyyədə sa-
bitliyi və təhlükəsizliyi qoruyub möhkəm-
ləndirə bildi, həmçinin milli iqtisadiyyatın 
keyfiyyətcə yüksəlişini təmin etdi. Ölkə 
irimiqyaslı neft-qaz layihələrini həyata 
keçirməyə nail oldu. Konkret misallar ara-
sında Bakı–Tbilisi–Ceyhan, Bakı–Tbilisi–
Ərzurum qaz kəməri, Bakı–Tbilisi–Qars 
dəmir yolu xətti, Trans–Anadolu (TANAP) 
və Trans–Adriatik (TAP) kimi əsas ixrac 
neft kəmərlərini göstərə bilərəm. Enerji 
resurslarının Avropaya tədarükü üçün qaz 
kəmərlərinin inşası ölkənin qlobal iqtisadi 
sistemə yenidən inteqrasiyasına və böyük 
nəqliyyat-logistika mərkəzinə çevrilmə-
sinə imkan yaratdı. Ona görə əminliklə 
deyə bilərik ki, İlham Əliyevin fərqləndirici 
xüsusiyyəti onun mütərəqqi ideyaları inam 
postulatına çevirmək bacarığıdır.

Xüsusilə vurğulamaq istərdim ki, bizim 
bütün yollarımız, boru kəmərlərimiz heç 
bir ölkənin maraqlarına zidd deyil, qlobal 
nəqliyyat şəbəkəsini tamamlayır, enerji 
təhlükəsizliyini artırır. Yaxşı olar ki, bəzi 
regionlar digər regionların imkanlarından 
yararlana bilsinlər ki, bu da sülhün və sa-

bitliyin qorunmasına kömək edir. Bu, ölkə-
mizin milli maraqları ilə dünya düzəninin 
maraqlarının vəhdətidir.

– Cənab səfir, Qarabağdakı hazırkı 
vəziyyət haqqında nə deyə bilərsiniz? 
Qarabağ məsələsi artıq, həll olunub-
mu?

– Bəli,  Azərbaycan Ermənistanın 
uzunmüddətli işğalına son qoyub. İndi 
Azərbaycan bayrağı işğaldan azad olun-
muş bütün ərazilərdə dalğalanır. Bu, hamı 
üçün tarixi hadisədir. Prezident İlham Əli-
yevin Xankəndidə Azərbaycan bayrağının 
qaldırılması mərasimində dediyi kimi, 20 
il əvvəl prezident kimi fəaliyyətə başla-
yarkən, bayrağımızı Azərbaycanın işğal 
olunmuş bütün torpaqlarında dalğalan-
dırmağı qarşısına vəzifə qoymuşdu. Bu 
onun bütün həyatının məqsədinə çevrildi. 
Və Prezident İlham Əliyevin dəqiq qeyd 
etdiyi kimi, “Ölkə günü-gündən bu müqəd-
dəs məqsədə doğru irəliləyir, hər bir sakin 
öz zəhməti ilə onun nailiyyətini daha da 
yaxınlaşdırırdı”.

Niyə? Çünki xalqın öz rəhbərinə son-
suz inamı və etimadı var idi. Azərbaycan 
uzun illərdir ki, beynəlxalq aləmdə öz iddi-
asını addım-addım sübuta yetirir və ərazi 
bütövlüyünü sülh yolu ilə müdafiə edirdi. 
Ermənistanın təcavüzkar əməlləri nəticə-
sində ərazimizin 20 faizi işğal edilmişdi, 
bir milyon vətəndaşımız öz yurd-yuvası-
nı tərk etmək məcburiyyətində qalmışdı. 
Təkcə 1988-ci ildə 250 min soydaşımız  
Ermənistandan bir neçə saat ərzində 
vəhşicəsinə qovulmuş, döyülərək, şikəst 
edilərək, ayaqyalın, dağlardan keçərək 
Azərbaycana pənah gətirmişdi.

Ermənistan 30 ildir ki, işğal etdiyi əra-
zilərdə qeyri-qanuni fəaliyyətlə məşğul 
idi. Demoqrafik vəziyyəti dəyişmək üçün 
dünyanın digər ölkələrindən ermənilərin 
köçürülməsi siyasəti həyata keçirirdi. Ölkə 
Azərbaycan xalqının zəngin mədəni irsini, 
o cümlədən dini abidələri məqsədyönlü 
şəkildə məhv edib. Ermənilər təbii sərvət-
lərimizi qeyri-qanuni yolla çıxarıb, həmçinin 
nəzarətsiz ərazilərdən narkotik vasitələrin 
yetişdirilməsi üçün istifadə ediblər.

Bu müddət ərzində Azərbaycan İs-
lam Əməkdaşlıq Təşkilatı və Qoşulmama 
Hərəkatı kimi beynəlxalq təşkilatların plat-
formalarından geniş və bacarıqla istifadə 
edib. 2012-2013-cü illərdə Azərbaycan 
postsovet məkanında ilk dəfə olaraq BMT 
Təhlükəsizlik Şurasının qeyri-daimi üzvü 
olub. Bu, Qarabağla bağlı bütün həqiqətlə-
ri - orada aparılan işğal, deportasiya, etnik 
təmizləmə ilə bağlı həqiqətləri dünya icti-
maiyyətinin diqqətinə çatdırmaq üçün edi-
lib. Bizim mübarizəmiz yalnız beynəlxalq 
hüquqa və onun prinsiplərinə əsaslanırdı. 
Prezidentimiz bütün beynəlxalq səviyyələr-
də, platformalarda Qarabağ həqiqətlərini 
çatdırdı. İlham Əliyevin 44 günlük müharibə 
dövründəki fəaliyyəti diplomatiya nəzəriy-
yəsinə daxil ediləcək. Dövlətimizin başçısı 
özü təkcə dünyanın mətbuat orqanlarının 
bütün hiyləgər suallarını qətiyyətlə və usta-
lıqla cavablandırırdı.

İlham Əliyevin müdrik neft strategiyası 
sayəsində ölkəmizin gəlirlərini hərbi quru-
culuğa yönəltmək, 35 il strateji səbr nüma-
yiş etdirməklə, işğal olunmuş torpaqları 
azad edə biləcək ordu yaratmaq mümkün 
olub. Təkcə onu demək kifayətdir ki, son 
20 ildə ölkə iqtisadiyyatına 310 milyard 
ABŞ dolları sərmayə qoyulub.

Azərbaycan xalqı isə BMT Təhlükəsiz-
lik Şurasının dörd qətnaməsinin heç biri-
nin yerinə yetirilmədiyini görəndə BMT Ni-
zamnaməsinin 51-ci bəndinin icrasını öz 
üzərinə götürdü və ədaləti təmin edə bildi. 
Tarixdə əbədi qalacaq Qələbə qazanıldı. 
Azərbaycan xalqı Ali Baş Komandanı ilə 
həmişə fəxr edəcək.

Eyni zamanda, biz Qarabağın erməni 
sakinlərinin çıxarılması barədə heç vaxt 
söz açmamışıq. Əksinə, biz bunu etməyə 
hazırlaşmayacağımızı dəfələrlə bəyan 
etmişik. Ayrılmaq qərarı onların seçimi 
idi. Azərbaycan hələ də 1991-ci ilə qədər 
orada yaşayan hər kəsi, eləcə də onların 
nəslini geri almağa hazırdır. Gəlsinlər ya-
şasınlar, biz onlara tam təhlükəsizliyə zə-
manət veririk.

Biz azərbaycanlılar üçün tolerantlıq 
həyat tərzidir. Necə deyərlər, Allah bağış-
ladı, biz də bağışlayacağıq, təbii ki, vəh-
şiliklərinə görə cavab verməli olan hərbi 
cinayətkarlar istisna olmaqla. Heç bir 
cinayət cəzasız qalmamalıdır, əks halda 
pislik təkrarlana bilər.

Və əgər Ermənistanla sülh müqaviləsi 
imzalansa, o zaman Azərbaycan onunla 
iqtisadi əlaqələr qurmağa hazırdır. Er-
mənistan yalnız iqtisadi əməkdaşlıqdan 
və yükdaşımalardan faydalanacaq. Əgər 
Ermənistan tərəfi bu cür təmaslara razı 
deyilsə, o zaman bizim İranla bu ölkənin 
ərazisindən keçməklə Naxçıvana doğru 
magistral yol açmaq barədə artıq razılaş-
mamız var. Gələcəkdə isə bu ərazidən 
dəmir yolunun çəkilməsi nəzərdə tutulur.

XQ 



Cənub Qaz Dəhlizinin 
iqtisadi səmərəsi artır

(əvvəli 1-ci səhifədə)

Hesabatda, həmçinin qeyd olunur 
ki, 2023-cü il iyulun 1-nə qurumun ak-
tivləri 14 milyard 704  milyon 831 min 
dollar, o cümlədən öhdəlikləri 8 milyard 
274  milyon 476 min dollar, balans ka-
pitalı isə 6 milyard 430 milyon 355 min 
dollar təşkil edib. 

 Xatırladaq ki, “Cənub Qaz Dəhlizi” 
Qapalı Səhmdar Cəmiyyəti Azərbaycan 
Prezidenti İlham Əliyevin “Şahdəniz 
qaz-kondensat yatağının istismarının 
II mərhələsi və “Cənub Qaz Dəhlizi”-
nin yaradılmasına dair digər layihələrlə 
bağlı bəzi tədbirlər haqqında” 25 fevral 
2014-cü il tarixli sərəncamı ilə “Şah-
dəniz” qaz-kondensat yatağının tam 
miqyaslı istismarı, Cənubi Qafqaz Boru 
Kəmərinin (CQBK) genişləndirilməsi, 
Trans-Anadolu Qaz Boru Kəməri (TA-
NAP) və Trans-Adriatik Boru Kəməri 
(TAP) layihələrində dövlətin iştirak pay-
larının birləşdirilməsi, idarə edilməsi 
və maliyyələşdirilməsi məqsədilə təşkil 
olunub. Qurumun nizamnamə kapitalı 
2 milyard 415,8 milyon ABŞ dollarıdır. 
Şirkətin səhmlərinin 51 faizi Azərbay-
can Respublikasının İqtisadiyyat Nazir-
liyinə, 49 faizi isə Dövlət Neft Şirkətinə 
(SOCAR) məxsusdur.

“Cənub Qaz Dəhlizi”nin əsas 
məqsədi “Şahdəniz” qaz-kondensat 
yatağının istismarının ikinci mərhələ-
si çərçivəsində hasil edilən təbii qazın 
genişləndirilmiş Cənubi Qafqaz Boru 
Kəməri, TANAP və TAP vasitəsilə Tür-
kiyəyə və Cənubi Avropaya ixracını tə-
min etməkdir.

Qeyd edək ki, 2011-ci ildə Avropa 
Komissiyası və Azərbaycan Xəzərdən 
Avropaya birbaşa qaz nəql edən mar-
şrutların yaradılmasını dəstəkləyən 
Birgə Bəyanat imzalayıblar. Sözüge-
dən sənəd TANAP və TAP-la bağlı hö-

kumətlərarası sazişlərlə birlikdə uzun-
müddətli qaz satış müqavilələri üçün 
zəmin yaradıb. Bir il sonra isə Azər-
baycan və Türkiyənin dövlət başçıları 
Trans-Anadolu Qaz Boru Kəməri ilə 
bağlı müqaviləyə imza atıblar. 

Cənub Qaz Dəhlizinin təməli 2014-
cü il sentyabrın 20-də Bakıda Azərbay-
can Prezidenti İlham Əliyevin iştirakı ilə 
qoyulub. “Şahdəniz” qaz-kondensat ya-
tağının tammiqyaslı işlənilməsi, Cənubi 
Qafqaz Boru Kəmərinin genişləndiril-
məsi, Trans-Anadolu Boru Kəməri və 
Trans-Adriatik Boru Kəməri layihələri 
Cənub Qaz Dəhlizinin əsas seqmentlə-
ri sayılır. XXI əsrin nəhəng enerji dəhli-
zinin açılışı isə 2018-ci il mayın 29-da  
Bakıda baş tutub. 

Cənub Qaz Dəhlizinin ilk seqmenti 
olan “Şahdəniz-2” layihəsi Azərbaycan 
qazını Avropa və Türkiyəyə çatdıran 
nəhəng enerji layihəsidir. Sözügedən 
layihə “Şahdəniz” yatağının birinci iş-
lənmə mərhələsi çərçivəsində hasil olu-
nan illik 10 milyard kubmetrdən əlavə 
daha 16 milyard kubmetr qaz hasilatını 
nəzərdə tutur. 2006-cı ilin sonlarında 
istismara verilmiş “Şahdəniz” yatağının 
ilkin balans ehtiyatı 1 trilyon kubmetr-
dən artıq təbii qaz və 2 milyard barel-
dən artıq kondensat həcmində qiymət-
ləndirilib. “Şahdəniz-2” layihəsi Avropa 
bazarlarının “mavi yanacaq”la təchiza-
tına, bir sıra ölkələrin enerji təhlükəsiz-
liyinə mühüm töhfələr verir. 

Cənub Qaz Dəhlizinin yaradılması, 
ilk növbədə, 2006-cı ilin sonlarında is-
tifadəyə verilmiş Cənubi Qafqaz Boru 
Kəmərinin genişləndirilməsi zərurətini 
yaradıb. Bu məqsədlə marşrutun Azər-
baycan ərazisindən keçən hissəsində 
yeni boru kəməri inşa olunub. Bununla 
da, illik ötürmə qabiliyyəti 7,4 milyard 
kubmetr təşkil edən Cənubi Qafqaz 

Boru Kəmərinin gücü 24 milyard kub-
metrə çatdırılıb. Gələcəkdə isə lazım 
gəldiyi təqdirdə kəmərin illik ötürmə qa-
biliyyəti 34 milyard kubmetrə çatdırıla 
bilər.

 “Şahdəniz” qazını Türkiyənin də-
rinliklərinə nəqlini həyata keçirən  TA-
NAP-ın təməlqoyma mərasimi 2015-ci 
il martın 17-də Türkiyənin Qars şəhə-
rində keçirilib. Bununla da, boru kəmə-
rinin inşasına start verilib. 12 iyun 
2018-ci il tarixində isə Əskişəhərdə 
Cənub Qaz Dəhlizinin mühüm hissəsi 
olan Trans-Anadolu Boru Kəmərinin 
açılışı olub. Həmin ayın 30-da ilk kom-
mersiya qazının bu kəmərlə Türkiyəyə 
nəqlinə başlanılıb. Noyabrın 30-da isə 
TANAP-ın Avropa ilə birləşən hissəsi-
nin açılış mərasimi keçirilib. Uzunluğu 
1850 kilometr olan TANAP-ın illik ötür-
mə gücü hazırda 16,2 milyard kubmetr 
təşkil edir. Azərbaycanın zəngin qaz 
ehtiyatları, eləcə də Avropada “mavi 
yanacağa” tələbatın artması ilə əlaqə-
dar gələcəkdə sözügedən kəmərin illik 
ötürmə qabiliyyətinin 30,7 milyard kub-
metrədək artırılması gözlənilir.

 Cənub Qaz Dəhlizinin son seqmenti 
olan Trans-Adriatik Boru Kəməri Xəzər 
regionunun qazını Avropaya  nəql et-
mək məqsədilə inşa edilib. Adıçəkilən 
kəmərin təməlqoyma mərasimi 2016-
cı il mayın 17-də Yunanıstanın Saloni-
ki şəhərində keçirilib və tikinti işlərinə 
başlanılıb. Qeyd edək ki, uzunluğu 
880,8 kilometr olan kəmərin 551,5 kilo-
metri Yunanıstan, 215,9 kilometri Alba-
niya, 105 kilometri Adriatik dənizi, 8,4 
kilometri isə İtaliya ərazisindən keçir. 
Hazırda kəmərlə il ərzində 10 milyard 
kubmetr qaz nəql olunur. Lakin yaxın 
illərdə Avropaya qaz tədarükünün art-
ması ilə əlaqədar olaraq bu həcmin 20 
milyard kubmetrədək artırılması nəzər-
də tutulur. 

TAP kəməri 2020-ci il noyabrın 15-
də istismara verilib və kommersiya 
fəaliyyətinə başlamağa hazır vəziy-
yətə gətirilib. Həmin il dekabrın 31-də 
isə Azərbaycan kommersiya qazının 
TAP vasitəsilə Avropaya tədarükünə 
başlanılıb. Bununla da, ölkəmiz Avro-
panın bazarının mühüm qaz tədarük-
çülərindən birinə çevrilib. Yeri gəlmiş-
kən, 2021-ci ildə 8,2 milyard kubmetr, 
2022-ci ildə isə 11,4 milyard kubmetr 
təbii qaz Azərbaycandan Trans-Adriatik 
Boru Kəməri ilə Avropaya daxil olub.

Mirbağır YAQUBZADƏ  

Son 20 ildə ölkəmizdə həyata keçirilən aqrar islahatlar nəticəsində ərzaq 
təhlükəsizliyi prioritet elan edilib, sektorun dayanıqlı inkişafı üçün etibarlı 
zəmin yaradılıb. Bunun sayəsində mühüm növ kənd təsərrüfatı məhsullarının 
istehsalı artıb, əsas ərzaq məhsulları ilə özünütəminetmə səviyyəsi xeyli 
yüksəlib, istehsal həcmi real ifadədə 2 dəfədən çox yüksəlib. Ötən müddətdə 
qeyri-neft sektorunda yaradılan əlavə dəyərin orta hesabla 10 faizi aqrar 
sahədə gerçəkləşdirilib. 

Dövlət dəstəyi ərzaq 
bolluğuna təminat yaradır 

Ərzaq təhlükəsizliyinin təmin olun-
ması məqsədilə reallaşdırılan tədbirlər 
nəticəsində cari ilin ötən dövründə kənd 
təsərrüfatı üzrə inkişaf dinamikası qeydə 
alınıb, yanvar-sentyabr aylarında sözü-
gedən sahədə 3 faiz artım əldə edilib. Bu 
dövrdə bitkiçilik sahəsində 2003-cü illə 
müqayisədə meyvə və giləmeyvə isteh-
salı 2,2 dəfə, kartof, tərəvəz və bostan 
məhsullarının istehsalı 1,6 dəfə yüksəlib. 
Eyni zamanda, 2003-cü ildən sonra ət və 
süd məhsulları istehsalında artım sürət-
lənib. Başqa sözlə, əhalinin tələbatının 
daha yüksək olduğu ət və ət məhsulları 
üzrə özünütəminetmə səviyyəsi 2022-ci 
ildə 86 faizə, süd və süd məhsulları üzrə 
isə 83,3 faizə çatdırılıb.  

Bütün bu rəqəmlər aqrar sahəyə döv-
lət dəstəyi mexanizminin təkmilləşdiril-
məsi və çoxşaxəli dəstək sisteminin yara-
dılması, kənd təsərrüfatı istehsalçılarına 
verilən birbaşa subsidiyaların əhatə da-
irəsinin genişləndirilməsi ilə əldə olunub. 
Başqa sözlə, kənd təsərrüfatında müsbət 
dinamika yanacaq və motor yağlarına, 
mineral gübrələrin, pestisidlərin satışına, 
toxum və tinglərin istehsalına və satışına, 
buğda və çəltik əkinlərinə, təkrar əkinlərə, 
pambıq və şəkər çuğunduru satışına görə 
subsidiyaların verilməsi ilə başlanılıb.

Yeri gəlmişkən, son illərdə aqrar isla-
hatların daha da sürətlənməsi üçün    bir 
sıra texnika və texnoloji avadanlıqlar idxal 
rüsumundan azad olunub, satışı subsidi-
yalaşdırılıb. Məsələn, fermer tərəfindən 
texnikanın ilkin dəyərinin 20 faizi ödənil-
dikdə büdcə vəsaiti hesabına idxal dəyə-
rinin 40 faizi həcmində güzəşt edilir. Bu-
nunla yanaşı, müasir suvarma sistemləri 
dəsti və avadanlığının, soyuducu anbar 
və avadanlıqlarının alışına dövlət büdcə-
si hesabına 40 faiz güzəşt tətbiq olunur.

Ötən müddətdə istehsalı yüksək iqti-
sadi səmərəliliyə malik olan meyvə bağla-
rının genişləndirilməsini stimullaşdırmaq 
üçün dövlət tərəfindən intensiv bağların 
salınmasına lazımi dəstək göstərilib, 
böyük məbləğdə birdəfəlik subsidiyalar 
verilib. Bu tədbirlər nəticəsində sitrus, o 
cümlədən çəyirdəkli meyvələrin və  narın 
ixracı dəfələrlə yüksəlib. Məsələn, 2022-
ci ilin yanvar-sentyabr ayı ilə müqayisədə 
cari ilin müvafiq dövründə sitrus meyvələ-
rinin ixracı 10 dəfədən çox, nar ixracı isə 
3 dəfə artıb. 

Yuxarıda sadalananlarla yanaşı, 
torpaq-iqlim potensialından və su eh-
tiyatlarından daha səmərəli istifadəni 
stimullaşdırmaq, ərzaqlıq buğda ilə özü-
nütəminetmə səviyyəsini yüksəltmək 
üçün Azərbaycan Prezidentinin 2022-ci 
il iyulun 9-da imzaladığı “Ərzaqlıq buğda 
ilə özünütəminetmə səviyyəsinin yüksəl-
dilməsinə dair bir sıra tədbirlər haqqın-
da” Fərmanla respublikada yeni dəstək 
mexanizmi yaradılıb. Bu mexanizmə 
görə, artıq bu ildən pivot suvarma tətbiq 
edilməklə istehsal olunaraq Dövlət Eh-
tiyatları Agentliyinə və un dəyirmanları-
na təhvil verilən ərzaqlıq buğdaya görə 
məhsul subsidiyasının da ödənilməsinə 
başlanılıb. 

Beləliklə, aqrar sahəyə ayrılan sub-
sidiyaların və güzəştlərin həcmi 2007-
2022-ci illər ərzində 10 dəfəyə yaxın ar-
taraq 450 milyon manat olub. Nəticədə, 
texnika parkının yenilənməsi və aqrotex-
niki xidmətlərə əlçatanlığın, toxum, gübrə 
və pestisid kimi istehsal vasitələri ilə tə-
minat səviyyəsi yüksəlib, kənd təsərrüfat 
sahəsinin infrastruktur və təchizat bazası 
genişlənib.

Aqrar sahədə diqqətdə saxlanılan 
tədbirlərdən biri də dövlət dəstəyi ilə aq-
rar sığorta mexanizminin yaradılmasıdır. 
Bu mexanizmin tətbiqi ilə  hesablanan 
sığorta haqqının 50 faizinin dövlət tərəfin-
dən ödənilməsi nəzərdə tutulub. Belə bir 
aqrar sığorta mexanizminin işə salınması 
sayəsində əkin sahələri çoxsaylı risklər-
dən, o cümlədən təbiət hadisələrindən–
dolu, donvurma (şaxtavurma), leysan 
yağışları, subasma, qasırğa, fırtına və s. 
hallardan sığortalanıb, əhatə dairəsi isə 
ildən-ilə genişlənib.

Kənd Təsərrüfatı Nazirliyinin məluma-
tına görə, son 20 ildə səmərəli idarəçiliyin 
təmin edilməsi və innovasiyaların geniş 
yayılmasının dəstəklənməsi prinsipləri 
əsasında çevik inkişaf mexanizmləri for-
malaşdırılıb, institusional quruculuq yeni 
səviyyəyə yüksəlib, idarəetmə strukturları 
təkmilləşdirilib. Aqrar sahədə göstərilən 
xidmətlərin səmərəliliyinin və keyfiyyə-
tinin artırılması məqsədilə Azərbaycan 
Prezidentinin müvafiq fərmanına əsasən, 
2020-ci ildən dövlət tərəfindən göstərilən 
baytarlıq xidmətləri özəlləşdirilib, 1600-
dən çox dövlət baytarlıq işçisi özəl baytar 
kimi fəaliyyətə başlayıb. Bununla da, xü-
susi təhlükəli heyvan xəstəliklərinə qarşı 
peyvəndləmənin büdcə hesabına ma-
liyyələşdirilməsi dövlət sifarişi əsasında 
özəl baytarlarla müqavilə bağlamaq yolu 
ilə reallaşdırılıb.

Bu gün aqrar sahədə həyata keçi-
rilən institusional islahatlar çərçivəsində 
respublikada yeni yaradılan dövlət aqrar 
inkişaf mərkəzlərində kənd təsərrüfatı 
məhsullarının istehsalçılarına və emal-
çılarına “vahid pəncərə”, operativlik və 
şəffaflıq prinsipləri əsasında aqroservis, 
aqrokimyəvi, informasiya-məsləhət kimi 
70-dən artıq xidmət göstərilir.

Bütün bunlarla bərabər, aqrar sahədə 
idarəetmənin təkmilləşdirilməsi və insti-
tusional islahatların sürətləndirilməsi ilə 
bağlı son illərdə həyata keçirilən mühüm 
tədbirlər sırasında aqroparkların yaradıl-
ması da xüsusi yer tutur. Azərbaycan Pre-
zidentinin müvafiq fərmanı ilə dövlət-özəl 
tərəfdaşlığı mexanizmləri əsasında ölkə-
mizdə kənd təsərrüfatı məhsullarının is-
tehsalı, ilkin emalı və satışının mütərəqqi 
forması kimi aqroparkların yaradılması 
getdikcə vüsət alır. Aqrar sahədə bu tip 
müəssisələrin formalaşdırılması və fəa-
liyyəti çərçivəsində aqrobiznes sahələ-
rinə investisiya qoyuluşları həm müvafiq 
infrastrukturun yaradılmasına dövlət tərə-
findən investisiyaların qoyulması, həm də 
güzəştli kreditlərin verilməsi ilə stimullaş-
dırılır.

Vaqif BAYRAMOV  
XQ

İQTİSADİYYAT

10 ayda ÜDM 100 milyard 
manata çatıb

2023-cü ilin yanvar–oktyabr aylarında 
ölkəmizdə 100,9 milyard manatlıq və ya 
əvvəlki ilin eyni dövrü ilə müqayisədə 
0,5 faiz çox ümumi daxili məhsul (ÜDM) 
istehsal olunub. 

Dövlət Statistika Komitəsinin mə-
lumatına görə, hesabat dövründə iqti-
sadiyyatın neft-qaz sektorunda əlavə 
dəyər 2,3 faiz azalıb, qeyri neft-qaz 
sektorunda isə 3,1 faiz artıb.

ÜDM istehsalının 41,3 faizi sənaye, 
9,9 faizi ticarət, nəqliyyat vasitələrinin 
təmiri, 6,2 faizi kənd təsərrüfatı, meşə 
təsərrüfatı və balıqçılıq, 6,2 faizi nəq-
liyyat və anbar təsərrüfatı, 5 faizi tikinti, 
2,3 faizi turistlərin yerləşdirilməsi və icti-
mai iaşə, 1,7 faizi informasiya və rabitə 
sahələrinin, 18 faizi digər sahələrin pa-

yına düşüb. İlin 10 ayında məhsula və 
idxala xalis vergilər ÜDM-in 9,4 faizini 
təşkil edib. Hesabat dövründə əhalinin 
hər nəfərinə düşən ÜDM 9 min 938,7 
manata bərabər olub.

XQ

İnflyasiya: üzü enişə
2023-cü ilin 9 ayında Azərbaycanda inflyasiya 10,9 faiz təşkil edib. Bunu 

Milli Məclisin bazar ertəsi keçirilən iclasında dövlət büdcəsinin müzakirəsi 
zamanı iqtisadiyyat naziri Mikayıl Cabbarov deyib. 

Nazir bildirib ki, qeyri-neft 
sektorunun bütün sahələrində 
artım qeydə alınıb. Onun söz-
lərinə görə, bu ilin ötən dövrün-
də  qeyri-neft sektorunun ixra-
cı 11 faiz artaraq 2,7 milyard 
manata çatıb. Bunun da nəti-
cəsində xarici ticarət profisiti 
qeydə alınıb.

Yeri gəlmişkən, Azərbay-
can Respublikasının 2024-cü 
il dövlət büdcəsinin gəlirləri 
34 milyard 173 milyon manat, 
xərcləri 36 milyard 763 milyon 
manat (o cümlədən, mərkəzləş-
dirilmiş gəlirləri 33 milyard 399 
milyon 895 min manat, yerli gə-
lirləri 773 milyon 105 min manat, 
mərkəzləşdirilmiş xərcləri 35 mil-

yard 980 milyon 547 min manat, 
yerli xərcləri isə 782 milyon 453 
min manat) məbləğində nəzərdə 
tutulur.

XQ

Böyük Britaniya Azərbaycan 
iqtisadiyyatının ən böyük investorudur

Böyük Britaniyanın Biznes və 
Ticarət Departamentinin Azərbaycan 
üzrə direktoru, Şərqi Avropa və 
Mərkəzi Asiyada energetika üzrə 
aparıcı mütəxəssisi Coel Con Derbişir 
Beynəlxalq Ticarət Həftəsi çərçivəsində 
keçirilən vebinarda son otuz ildə 
ölkəsinin Azərbaycanda ən böyük fərdi 
investor olduğunu bildirib. 

O, 1995–2022-ci illər ərzində Böyük 
Britaniyanın respublikamıza yatırdığı  
iinvestisiyaların 84 milyard dollar təşkil 
etdiyini vurğulayıb. Coel Con Derbişir 
1994-cü ildə Azərbaycan hökumətinin BP 
şirkəti ilə məşhur “Əsrin müqaviləsi”ni im-
zaladığını və bununla Azərbaycanla Bö-
yük Britaniya arasında möhkəm ikitərəfli 
investisiya tərəfdaşlığının təməlinin qo-
yulduğunu qeyd edib.

Direktor sözlərinə həmçinin, 2022-ci 
ildə iki ölkə arasında ticarətin həcminin 
1,2 milyard funt sterlinq olduğunu və 
Azərbaycanda 400-ə yaxın Böyük Brita-
niya şirkətinin aktiv fəaliyyət göstərdiyini 
əlavə edib.

Coel Con Derbişir çıxışının sonunda  
Azərbaycanın Avropa, Mərkəzi Asiya və 
Yaxın Şərqdən keçən ticarət yollarının kə-

sişməsində yerləşdiyini, əsrlər boyu ölkə-
mizin Şərqdən Qərbə uzanan məşhur 
İpək Yolunun bir hissəsi olduğunu, ha-
zırda coğrafi mövqe baxımından  Xəzər 
dənizindan keçən və Çinlə Avropanı bir-
ləşdirən Orta Dəhlizin inkişafı üçün geniş 
imkanlar açdığını vurğulayıb.

XQ

Ölkə Prezidenti İlham Əliyevin müvafiq 
tapşırıqlarına əsasən “Azərişıq” Açıq Səhmdar 
Cəmiyyəti Laçın rayonunun bir neçə kəndində 
yenidənqurma işləri həyata keçirir.
Bu barədə XQ-yə qurumdan məlumat verilib. 

Bildirilir ki, hazırda rayonun Cağazur, Qorçu və Qa-
ragöl istiqamətində elektrik şəbəkələri yenilənir. Bu-
nunla yanaşı, Laçın şəhəri daxilində yeraltı xətlərin 
çəkilişi davam edir. Eyni zamanda, rayonun Şəlvə, 
Qaragöl, Zağazur və Minkənd istiqamətinə çəkilən 
35 kilovoltluq hava xətti də tamamlanmaq üzrədir.

Qeyd edək ki, “Azərişıq” elektrik təsərrüfatının 
yenidən qrurulması ilə bağlı işləri ölkənin bütün re-
gionlarında paralel olaraq davam etdirir.

XQ

Laçının 
kəndləri də  
nura  
boyanır

Doğma yurd yerlərinə qayıdan ailələrin dərya boyda sevinci... 
Dünən sübh tezdən, daha dəqiq desək, saat 5.45 radələrində qəzetimizin 

gənc fotomüxbiri ilə Qaradağ rayonunda bir neçə il əvvəl qaçqın ailələri üçün 
inşa olunmuş  “Qobu-park-3” yaşayış kompleksində idik. Hava işıqlanmamışdı, 
Alatoran idi. Amma ətrafda xeyli adam vardı. Bunlar Laçın rayonundan olan 
keçmiş məcburi köçkün ailələri idi. 

Bu ailələri ilk dəfə dəfə idi ki, görür-
düm. Çox həyəcanlı idilər. Onları  başa 
düşmək olardı. Axı, həyatlarında olduqca 
əlamətdar bir hadisə baş verirdi. Otuz bir 
il həsrətində olduqları doğma Laçına qa-
yıdırdılar...   

Uzun illərdir ki, jurnalistika sahəsində 
çalışıram. Etiraf edirəm ki, belə təsirli hə-
yati səhnələr ilə az rastlaşmışam. Özü-
mü bu insanların hər birinin yerində hiss 
edirdim. Bu arada baş redaktor Əflatun 
Amaşov zəng etdi. Bir daha dönə-dönə 
tapşırdı ki, laçınlı ailələrlə yaxından tanış 
olub, onların arzu və düşüncələrini müt-
ləq dinləyib qələmə alaq.

Biz vaxt itirmədən bir-bir laçınlılara 
yaxınlaşır, onların ürək sözlərini dinlə-
yirdik. Əvvəlcə burada hamının xüsusi 
hörmətlə yanaşdığı ağsaqqal Rüstəm 
Rüstəmovla tanış olduq. Dağ cüssəli 
kişi sözün əsl mənasında kövrəlmişdi:

– Laçını tərk edəndə hələ 50 yaşım 
yox idi, amma indi 77 yaşımda qayıdı-
ram. Keçirdiyim hissləri sözlə təsvir et-
məyə acizəm. İnanın, bütün gecəni diri 
gözlü açmışam. Bəlkə qəlbimdə min dəfə 
cənab Prezidentə, onun ailəsinə dualar 
etmişəm. 

Rüstəm kişinin səsi birdən qırıldı. 
Onu qəhər boğmuşdu. Bu, sevincdən 
doğan göz yaşları idi. 

Burada üçrəngli bayrağımıza sarı-
lan məktəbli oğlan hamının diqqətini 
özünə cəlb etmişdi. Telekamerala-
rın çoxu onun üzərinə tuşlanmışdı. 
Amma, uşaq özünü itirmir və qürurla 
deyirdi: 

– Biz laçınlıyıq, doğma yurda gedirik, 
orada mənim atam, babamgil yaşayıb. 
Biz indi o gözəl torpaqlarda, Vətəndə ya-
şayacağıq. 

Uşaqdan soruşdum:
– Laçın haqqında sənə ilk dəfə kim 

danışıb?

Yeniyetmə həmsöhbətim ötkəm 
səslə belə cavab verdi:

– Atam! Mən artıq orada olmuşam. 
Atamla bir yerdə getmişdik. Həqiqətən, 
oralar çox gözəldir.  

Sonra İmarət Rüstəmova adlı ağ-
birçək ana ilə də həmsöhbət olduq. 
Ana ürəkdolusu alqış edirdi:

– Allah şəhidlərimizə rəhmət etsin, 
qazilərimizə can sağlığı, səbr versin. 

Ağbirçək sonra kövrək səslə dedi 
ki, o, bütün şəhid analarının əllərindən 
öpməyə, qarşılarında diz çökməyə 
 hazırdır:

– Biz o şəhidlərin, qazilərin qanı, canı 
bahasına qayıdırıq evimizə. Allah xalqı-
mızı qorusun! 

Gülay Tağıyeva adlı laçınlı xanımın 
da ürək  sözləri çox təsirli idi:  

– Düzdür, Azərbaycanın hər bir guşə-
si gözəldir, əzizdir. Amma, Laçın bizim 

üçün daha əzizdir, doğulduğumuz tor-
paqdır, Vətəndir!

Azərbaycan Respublikası Qaçqın-
ların və Məcburi Köçkünlərin İşləri 
üzrə Dövlət Komitəsinin (QMKİDK) nü-
mayəndəsi də burada idi. Bizim şifahi 
sorğumuza əsasən bildirdi ki, bu gün 

“Qobu-park-3” yaşayış kompleksində  
məskunlaşan 10 ailə – 40 laçınlı məcburi 
köçkünün təhlükəsiz və ləyaqətlə doğma 
yurdlarına qayıtmaları üçün şərait yara-
dılıb. Onlar dövlətimiz tərəfindən bərpa 
edilən və ya yenidən inşa edilən evlərdə 
yaşayacaqlar. Orada onlar üçün hər cür 
şərait yaradılıb. Bununla da Laçın şəhə-

rində 325 ailə, yəni 1245 nəfərin daimi 
məskunlaşması təmin edilib.

Artıq səhər 6.30-dur. Yola düşəcək 
ailələrin məişət əşyaları xüsusi yük ma-
şınları yola salındı. Sonra isə ailələr ra-
hat avtobuslara əyləşməyə başladılar. 
Bir neçə dəqiqədən sonra ətrafdakıların 
alqış sədaları altında köç karvanı yola 
düşdü. Onları təcili yardım maşınları və 
həkim briqadası müşayiət edirdi.

Yuxarıda həmsöhbət olduğumuz QM-
KİDK-nin nümayəndəsi KİV mənsubları-
na müjdə verdi ki, yaxın günlər ərzində 
“Qobu-park-3”-də məskunlaşan digər 
ailələr də öz doğma ocalqarına yola sa-
lınacaqlar.  

Fotomüxbir həmkarımı axtarıb ta-
paraq ona dedim:

– Elşən, təcili redaksiyaya qayıdıb 
materialları qəzetin “Xalq TV”-nin “you-
tube” kanalına, saytına yerləşdirmək la-
zımdır. Yəqin ki. qəzet üçün də reportaj 

yazmalı olacağıq! 
Beləcə, Qobudan Bakıya qayıtdıq. 

Yolda hazırlayacağım reportajın sərlöv-
həsini düşünürdüm. Fikirləşdim ki, sər-
lövhə belə olsa yaxşı olar:

“Bakıdan Laçına köç karvanı...”

***
Dünən daha 40 nəfər laçınlının yurd 

həsrəti bitib. 31 ildən sonra yenidən Laçı-
na qədəm qoyan ailələr sevinc göz yaş-
ları ilə öz doğma yurduna qovuşub. Onlar 

şəhərdə böyük coşqu ilə qarşılanıblar. 
Daha da gözəlləşən və abadlaşan 

Laçına qovuşan sakinlər hərtərəfli dövlət 
qayğısı ilə əhatə olunduqlarına görə Pre-
zident, Müzəffər Ali Baş Komandan İlham 
Əliyevə, Birinci vitse-prezident Mehriban 
xanım Əliyevaya, torpaqlarımızı işğaldan 
qurtaran rəşadətli Azərbaycan Ordu-
suna, qəhrəman əsgər və zabitlərimizə 

minnətdarlıqlarını bildirib, bu yolda can-
larından keçən şəhidlərimizi böyük ehti-
ramla yad ediblər.

Laçına qədəm qoyan ailələr qarşı-
landıqdan sonra Qaçqınların və Məcburi 
Köçkünlərin İşləri üzrə Dövlət Komitəsi-
nin, Şərqi Zəngəzur İqtisadi rayonuna 
daxil olan Laçın rayonunda Azərbaycan 
Prezidentinin xüsusi nümayəndəliyinin 
və “Bakı Abadlıq Xidməti” MMC-nin nü-
mayəndələrinin iştirakı ilə açarların təq-

dim edilməsi mərasimi olub.
Ailələr evlərinin açarlarını sevinc hissi 

ilə təhvil alıblar.
Bununla da Laçın şəhərində 325 ailə-

nin, yəni 1245 nəfərin daimi məskunlaş-
ması təmin edilib.

Kəmalə ABDİNOVA,  
Elşən AĞALAR (foto) 

XQ

Bakıdan Laçına köç karvanı...

Qoca Qitənin “başı əsir” və şüuru “dumanlanır”. Əsrlərdir insan haqlarının 
beşiyi sayılan Avropanın demokratiya “sütunları titrəyir”. 

Artıq kütlə Avropada heç dövlət və 
hökumət başçılarını da dinləmir. Qitənin 
ən inkişaf etmiş ölkələrində belə irqçilik 
yeni səviyyəyə yüksəlir. Bunu Avropa 
İttifaqının Komissiyasının yaydığı son 
bəyanatı da təsdiqləyir Sənəddə bildirilir: 
“Avropa yəhudiləri bu gün yenidən qorxu 
içində yaşayırlar”. 

Avropa ölkələrini birləşdirən bir 
 təşkilatın rəsmi mövqeyi belədirsə, 
deməli vəziyyət son dərəcə ciddidir. La-
kin tarixi rakursda duruma nəzər salsaq, 
qeyri-adi və ya təəccüblü bir məqam yox-
dur. Çünki qitənin tarixində buna bənzər 
mövqelər həmişə olmuşdur. Son 35 ildə 
müstəqilliyini əldə etmiş ölkələrə qarşı 
özünü göstərən ikili standart siyasətinə 
məruz qalmış xalqlar təcrübələrində av-
ropalıların real kimliyini yaxşı anlamışlar. 
Əlahəzrət faktlar “danışsın”!

“Qara Əzrail” və  
kütləvi qətllər

“Antisemitizm” yəhudilərə qarşı nifrət 
və ayrı-seçkiliyi (diskriminasiya) ifadə 
edir. Alimlər bu hərəkatın böyük ölçüdə 
Avropada qədimdən yarandığını yazırlar. 
Qədim Yunanıstan və Roma İmperiya-
sının siyasi mərkəzlərində antisemitizm 
əlamətləri mövcud olmuşdur. Ancaq orta 
əsrlərdə xüsusi amansız məzmun almış-
dır.

Bəli, orta əsrlərdə Avropanın iri döv-
lətləri olan Fransa, Almaniya, İngiltərə, 
Portuqaliya, İspaniya və başqalarında 
yəhudilərə “qara ölüm” gətirənlər kimi 
baxmışlar. Bunun kökündə xristianlıq da-
yanırdı. O dövrdə avropalılar hesab edir-
dilər ki, İsa peyğəmbərin ölümündə bütün 
yəhudi xalqı günahkardır. Dəlil kimi Pon-
tiy Pilatın “qanlı lənətləməsi”ni – “mən bu 
insanın (İsa peyğəmbər nəzərdə tutulur-
du – red.) ölümündə günahkar deyiləm, 
özünüz buna əmin olacaqsınız”, deyib 

əllərini yumasını gətirirdilər.
Buna inanan avropalılar 1095-ci ildə 

yəhudilərə qarşı səlib yürüşü etmişlər. 

Bu, Fransa və Reyn əyalətində güclü ol-
muşdur. Nəticədə bir neçə yəhudi icması 
doğranmışdır.

XIV əsrdə isə antisemitizm Avropada 
daha absurd məzmun və istiqamət almış-
dır. O dövrdə yəhudiləri vəba xəstəliyini 
törətməkdə ittiham etmişlər. Buna “qara 
ölüm” adı verilmişdir. Belə çıxır ki, “qara 
ölümü” “qara Əzrail” kimi təsəvvür edilən 
yəhudilər yaratmışlar! 

1348–1350-ci illərdə qərbi və mərkə-
zi Avropada çoxlu sayda yəhudi icma-
sı məhv edilmişdir. Bu işdə Strasburq 
(indi Avropanın insan haqlarını qoruyan 
mərkəzidir) fərqlənmişdir. Almaniyada 
isə o zaman 300-ə yaxın yəhudi icması-
nın varlığına son qoyulmuşdur. Bundan 
başqa, İngiltərə, Fransa və Almaniyanın 

müxtəlif əyalətlərindən minlərlə yəhudi 
deportasiya olunmuşdur. 

Yəhudiləri “qara ölüm”də günahlan-
dıranların özləri daha qara əməllər törət-
mişlər. Çünki minlərlə günahsız insanı 
kütləvi qətlə yetirməyin başqa adı yox-
dur! Proses XX əsrdə Avropada özünün 
yeni mərhələsinə qədəm qoymuşdur.

Avropada antisemitizm
XX əsrdə faşist Almaniyası zamanı 

dünya tarixinə “Holokost soyqırımı” adlı 
bir hadisə yazıldı. Bir neçə onilliklər son-
ra rəsmi Berlin bu soyqırımı etiraf etdi 
və yəhudi xalqından üzr istədi, müəyyən 
kompensasiyalar ödədi! Almanlar antise-
mitizmi rəsmən boyunlarına aldılar! 

Ancaq belə görünür ki, Avropa siya-
si dairələri və cəmiyyətləri hələ də bu 
mərəzdən qurtulmamışlar. Hətta Fran-
sa prezidenti Emmanuel Makron belə 
narahatdır. Niyə “hətta”? Çünki Fransa 
Afrikada çoxlu sayda soyqırım törətmiş-
dir və belə yarıtmaz əməllərə alışıqdır. 
Buna baxmayaraq, E.Makron fransız 
cəmiyyətinə antisemitzmlə bağlı müra-
ciət etmişdir. O, Fransada yəhudilərə 

qarşı antisemit əhval-ruhiyyəni “dəhşətli 
hal” adlandırmışdır. Adi insanlar küçəyə 
çıxa bilmirlər. Onlar uşaqlarını məktəbə 
aparmaqdan çəkinirlər. Fransa preziden-
ti hesab edir ki, “bu cür Fransa Fransa 
deyildir”!

Almaniyada da oxşar vəziyyətdir. 
Ölkənin federal komissarı Feliks Klayn 
“The Guardian” qəzetinə müsahibəsin-
də “keçmişin dəhşətli anları qayıdır” kimi 

ifadə işlətmişdir. Onun sözlərinə görə, 
Almaniyada antisemitizm məzmunlu ci-
nayətlər 29 faiz artmışdır! F.Klayn həyə-
canla deyir: “insanlar şoka düşmüşlər...”

Kansler Olaf Şolts isə “bizim Holo-
kosta görə məsuliyyətimiz, bizim tarixi-
miz...” deyə yeni bir antisemitizmin vüsət 
almasından narahatlığını bildirir. 

Fransa və Almaniya rəsmilərinin 
həyəcanının əsaslı olduğunu sosioloji 
sorğular da təsdiqləyir. Almaniyanın ARD 
qrupu bu ilin oktyabrında keçirdiyi sorğu 
nəticəsində müəyyənləşdirib ki, ölkədə 
antisemitizm 2018-ci ildəki 40 faizdən 
2019-cu ildə 59 faizə yüksəlmişdir! “Av-
ropbarometr”in apardığı sorğuda isə yə-
hudilərin 89 faizi qorxu keçirdiyini dilə gə-
tirmişlər. Onların 38 faizi Avropa İttifaqını 
tərk etmək niyyətini bildirmişlər. Dünya 
mediası Böyük Britaniyada da oxşar və-
ziyyətin yarandığından bəhs edir.   

İrqçilik dalanı
Əslində, Avropanın inkişaf emiş 

ölkələrində insan haqlarına qarşı bu 
dərəcədə ifrat münasibətin olması bizi 
təəccübləndirmir. Ortada həm keçmiş 
tarix, həm də Ermənistanın Azərbayca-

na təcavüzünə “demokrat və liberallar”ın 
münasibəti var. 30 illik işğal dövründə 
Fransa və Almaniya azərbaycanlıların 
adi insan haqlarının qorunması istiqamə-
tində kiçik addım belə atmadılar. Onların 
leksikonunda, ümummiyyətlə, “azərbay-
canlı qaçqınların hüququ” ifadəsinə rast 
gəlinmədi. İllərlə Azərbaycan rəhbərliyi 
müxtəlif beynəlxalq təşkiatlarda Azər-
baycan və azərbaycanlıların təbii haqq 

və hüquqlarından danışdılar, lakin avro-
palı riyakarlar və ikiüzlülər sanki kar və 
kor oldular. Yenə də ancaq “ermənilə-
rin hüququ”, “ermənilərin təhlükəsizliyi” 
deyərək bağırıb durdular! “Azərbaycanlı 
qaçqın və məcburi köçkün” ifadəsi dilə 
belə gəlmədi. Ona görə  yeni holokostlar 
ola bilər! Antisemitizmin hazırkı  Avropa-
ya təzahürü nədir ki..?

Bizlər heç zaman irqçi olmadıq, olma-
rıq da. Nə tariximiz, nə dövlət tərbiyəmiz, 
nə mədəniyyətimiz, nə də dinimiz buna 
yol vermir! Bundan sonra da irqçi olma-
yacağıq! Bununla yanaşı, biz islamofobi-
yanı qınadığımız kimi, antisemitizmi də 
qəbul etmirik! Azərbaycan müxtəlif irqlə-
rin, dini konfessiyaların və etnosların dinc 
birgəyaşam modelini dəstəkləyən dövlət 
və cəmiyyətdir! 

İrqçi olmadığımızdan bəşəriyyətin sü-
rükləndiyi dalanda nəfəsimiz daralmır...
Biz yenə də insanlığın, sülhün, barışın, 
dinc və yanaşı yaşamanın qələbəsi üçün 
çalışacağıq!

Füzuli QURBANOV,  
XQ-nin analitiki, 

fəlsəfə elmləri doktoru

BEYNƏLXALQ  HƏYAT

Avropada antisemitizm:  
köhnə və yeni dalğa

Tarixi yaradanlar: 
Məmməd Əmin Rəsulzadə 

“Altun Kitab” nəşriyyat evinin “Tarixi yaradanlar” 
silsilə nəşrlər toplusuna yeni bir kitab da əlavə edildi. Geniş 
oxucu auditoriyasına təqdim edilən və elmi-publisistik dildə 
qələmə alınan yeni kitab Azərbaycan Cümhuriyyətinin banisi  
Məmməd Əmin Rəsulzadəyə həsr edilib. 

Bütün böyük və tarixi şəxsiyyətlər 
kimi, onunla da bağlı fərqli mülahizələr 
və cavabını gözləyən çoxsaylı suallar or-
taya çıxmış, marksist-leninçi ideoloqlar 
davamlı olaraq haqqında qeyri-müəyyən 
fikirlər yaratmağa çalışmışlar. Amma  nə 
onun tarix qarşısındakı xidmətlərini giz-
lətməyə, nə də şəxsiyyətinin miqyasını 
kiçiltməyə gücləri çatmamışdır. Hətta 70 
il dünyanı vahimələr içərisində yaşadan 
“nəhəng” sovet rejimi adını kitab-dəftər-
dən silməyi bacarsa da, tarixin səhifələrin-
dən silə bilməmişdir. Bu gün ancaq nisgilli 
bir təəssüf hissləri ilə qeyd etmək olur ki,  
böyük istiqlal mücahidinin vəfatını Anka-
ra radiosu 1955-ci ilin 7 martında dərin 
bir hüznlə dünyaya yayanda Türkiyədə 
və Avropada yaşayan Qafqaz mühacirləri, 
eləcə də türk-müsəlman dünyası böyük bir 
üzüntü yaşayanda, yalnız doğma Vətəni 
Can Azərbaycandan, bir az da dəqiq desək, 
Sovet Azərbaycanından səs çıxmamışdı... 

Bu və bu kimi onlarca sualların niyə-
sini də  Qulu Məhərrəmlinin  “Məmməd 
Əmin Rəsulzadə” kitabında tapmaq olar. 
Qeyd edək ki, Azərbaycan elmi ictimaiy-
yətinin, çoxsaylı tamaşaçı və oxucuların 
yaxşı tanıdığı jurnalist və tədqiqatçı, fi-
lologiya elmləri doktoru, professor Qulu 
Məhərrəmli bir çox elmi araşdırmaların və 
dərs vəsaitlərinin müəllifidir. Onun geniş 

oxucu auditoriyası üçün nəzərdə tutulan 
yeni kitabında istiqlal mücahidi Məmməd 
Əmin Rəsulzadənin həyatı və şəxsiyyəti ilə 
bağlı bir-birindən maraqlı faktlar, yeni mə-
lumat və mülahizələr yer alır. Əminik ki, 
tarixi faktlar və sənədlər əsasında qələmə 
alınan bu kitab Azərbaycan Cümhuriyyəti-
nin banisini oxuculara daha yaxından tanı-
dacaq və sevdirəcək.

XQ

Qısa filmlərin böyük auditoriyası
Noyabrın 10-dan Nizami Kino Mərkəzində XIV Bakı Beynəlxalq 

Qısa Filmlər Festivalı keçirilir. Gənc Kinematoqrafçılar Mərkəzinin 
təsis etdiyi festivalın rəsmi tərəfdaşı Azərbaycan Respublikası 
Mədəniyyət Nazirliyi, Azərbaycan Respublikası Kino Agentliyidir. 
Festivalın dəstəkçiləri Nizami Kino Mərkəzi, “Azərbaycanfilm” 
kinostudiyası, Dövlət Film Fondu, “British Counsil”,  Azərbaycan 
Prodüserlər Gildiyası, Yunus Əmrə İnstitutudur.

Bakı Beynəlxalq Qısa Filmlər 
Festivalının direktoru Fehruz Şa-
mıyev XQ-nə festivalda yer alan 
filmlər haqqında məlumat verdi. 
O, Azərbaycanın Vətən mühari-
bəsində qazandığı zəfərin çəkilən 
filmlərdə öz əksini tapacağını dedi: 
– “Həmişə düşünmüşəm ki, hər il 
bu festivalı keçirəndə bizimçün 
daha rahat olacaq. Amma heç də 
belə deyilmiş. Hər dəfə bu həyə-
canı yenidən yaşayırıq. Amma bu 
gərginliyin içində bir qələbə me-
sajı gizlənir. Təkcə vətənpərvərlik 
mövzusunda yox, həm də müəllif 
kinosunda qələbənin təsirləri hiss 
olunur. Biz öz filmlərimizi dün-
yaya ürək açıqlığı ilə çıxara bilə-
cəyik. İnanırıq ki, bu festival kino 
sənayesinin inkişafına, az da olsa, 
təkan verəcək”. 

Beynəlxalq Qısa Filmlər Fes-
tivalına 78 ölkədən 704 film gön-
dərilib. Mütəxəssislərdən ibarət 
Seçim Komissiyası bu filmlərin 
arasından Beynəlxalq, “Asiya is-
tedadları” və Yerli müsabiqədə 
həmçinin, “Cinemobil”də yarışan 
ekran əsərlərini müəyyənləşdirib-
lər. Beynəlxalq müsabiqədə 32 
ölkəni təmsil edən 42 film, “Asi-
ya istedadları”nda 17 film, Yerli 
müsabiqədə isə 26 film festivalın 
əsas mükafatı sayılan “Qızıl Nar” 
uğrunda mübarizəyə qoşulub. 

Bu il müsabiqənin filmlərini 
“Qızıl Pəri” mükafatçısı, nüfuzlu 
kinofestivallarda mükafatlar qaza-

nan Yavər Rzayev, Berlinali müka-
fatçısı, Moskva, Avrasiya, Varşava 
Film Festivallarının baş mükafat-
çısı, rejissor-prodüser Fərhad Şə-
rifov, tanınmış ssenarist Rulof Yan 
Minnebu qiymətləndirəcəklər. 
“Asiya istedadları”nın münsiflər 
heyətində Baykonur Beynəlxalq 
Film Festivalının proqram direk-
toru, kinotənqidçi Ercan Cumabə-
yov, Azərbaycan yazıçısı, ssenarist 
Şərif Ağayar, bir sıra beynəlxalq 
kinofestivalların qalibi, rejissor, 
ssenarist Ramin Fərzaneh var. Yer-
li müsabiqədə yarışanları əməkdar 
incəsənət xadimi Mehriban Ələk-
bərzadə, Azərbaycan Jurnalistlər 
Birliyinin rəhbəri, “Ayna”-“Zer-
kalo” qəzetlərinin təsisçisi və 
baş redaktoru Elçin Şıxlı, müasir 
Azərbaycan kinosunun tanınmış 
rejissorlarından Nadir Mehdiyev 
qiymətləndirir. Festivalda yer alan 
yerli və xarici qısa filmlər hər 
gün saat 11:00-dan Nizami Kino 
Mərkəzində nümayiş olunur. 

Festivalın müsabiqədənkənar 
maraqlı bölmələri də var. “British 
Council”la əməkdaşlığın nəticəsi 
olaraq festival çərçivəsində İn-
giltərə Kino və Televiziya Sənətlə-
ri Akademiyası tərəfindən verilən 
dünyanın ən məşhur mükafatı 
– BAFTA namizədlərinin xüsusi 
nümayişi olub. Nümayişdə proq-
ram çərçivəsində göstərilən “Ba-
ziqaqa” filminin rejissoru Co İnqa-
bir Moyis də iştirak edib. Festivalın 

“Dili bizim” bölümündə dünyanın 
müxtəlif ölkələrində yaşayan həm-
yerlilərimizin Azərbaycan dilində 
çəkdikləri filmlər göstərilir. Azər-
baycan kinosunun 125 illiyinə həsr 
olunan “Retrospektiv”də müxtəlif 
dövrlərə aid beş qısa film – Zaur 
Məhərrəmovun “ Bakı eyvanları”, 
Nicat Feyzullayevin “Yaşa, qızıl 
balıq”, Həsən Seyidbəylinin “Ca-
zibə qüvvəsi”, Arif Məhərrəmo-
vun “Münəccimin şagirdi”, Rüfət 
Əsədovun “Vahimə” ekran əsərləri 
göstərilir. Festival müddətində qra-
fik dizayner Rəsul Həsənin “Kino-
da süni intellekt texnologiyasının 
tətbiqi” adlı mühazirəsi dinlənilib. 

Beynəlxalq Qısa Filmlər Fes-
tivalına gələn Böyük Britaniya-
nın Azərbaycandakı  səfiri Ferqus 
Auld XQ-nə qısametrajlı filmlərin 
əhəmiyyətindən danışıb: “Mən 
qısametrajlı filmləri çox sevirəm. 
Bu festivalda Britaniya filmlərinin 
nümayişini təşkil etdiyinə görə, 
“British Council”-a minnətdaram. 
Dörd gözəl və müxtəlif qısamet-
rajlı filmi bu festivalda görəcə-
yik. Azərbaycan dilini öyrənərkən 
Azərbaycan filmlərinə baxmağı 

sevirdim”. 
Festival çərçivəsində Azər-

baycan kinosunun 125 illiyi mü-
nasibətilə “Azərbaycan kinema-
toqrafiyasında xidmətlərinə görə” 
Azərbaycan Film Fondunun direk-
toru, kinorejissor Cəmil Quliyev, 
dublyaj sahəsində xidmətlərinə 
görə Əməkdar artist Nəcibə Hü-
seynova, müəllif kinosunun inki-
şafındakı xidmətlərinə görə Əmək-
dar incəsənət xadimi, kinorejissor 
Elçin Musaoğlu “Qızıl nar” müka-
fatı ilə təltif ediliblər. 

Daha sonra festivala təqdim 
olunan yerli və xarici filmlərin kol-
lajından ibarət videoçarxlar, eyni 
zamanda Britaniya Film və Tele-
viziya Sənətləri Akademiyasının 
“Bafta” mükafatına, bu il ən yaxşı 
qısametrajlı bədii film nominasi-
yasında “Oskar” mükafatına layiq 
görülmüş “İrlandsayağı vida” filmi 
nümayiş olunub.

Festival qaliblərinin mükafat-
landırılma mərasimi bu gün saat 
19:00-da Nizami Kino Mərkəzində 
keçiriləcək.

R.QURBANLI  
XQ

IX Bakı Beynəlxalq Kitab Sərgisi başa çatır
Paytaxtımız növbəti beynəlxalq kitab bayramına evsahibliyi edir. 

2009-cu ildə əsası qoyulan Bakı Beynəlxalq Kitab Sərgisinin açılış 
mərasimində elm adamları, səfirlər, millət vəkilləri, ölkənin tanınmış 
mədəniyyət xadimləri, eləcə də kitabsevərlər iştirak ediblər. 

Açılış mərasimindəki çıxışında 
Mədəniyyət naziri Adil Kərimli  9-cu 
Kitab Sərgisinin Ümummilli lider 
Heydər Əliyevin 100 illik yubileyinə 
həsr olunduğunu deyib: “Ulu öndər 
hər zaman kitaba, kitab sənayesinin 
inkişafına böyük diqqət göstərirdi. 
Dahi siyasətçi nəşriyyat işinin inki-
şafına hər zaman qayğı ilə yanaşırdı. 
Prezident İlham Əliyev tərəfindən 
ölkəmizdə ədəbiyyat sahəsinə, ki-
tab sənayesinə, bütövlükdə nəşriyyat 
sahəsinə ciddi dəstək verilir. Kağız 
idxalının və istehsalının ƏDV-dən 
azad olunması, eləcə də hər il bir çox 
ölkələrdə Azərbaycanın kitab mədə-
niyyətinin təbliğinə şərait yaradılması 
da bu diqqətin təzahürüdür”.

Tədbirdə çıxış edənlər – 
AMEA-nın prezidenti akademik İsa  
Həbibbəyli, millət vəkilləri, akademik 

Nizami Cəfərov, Fazil Mustafa, om-
budsman Səbinə Əliyeva,  Azərbay-
can Yazıçılar Birliyinin sədr müavini, 
Mətbuat Şurasının sədri Rəşad Məcid 
sərginin əhəmiyyətindən danışıblar. 
Rusiya Federasiyasının ölkəmizdə-
ki səfiri Mixail Yevdokimov Bakı 
Beynəlxalq Kitab Sərgisini Cənubi 
Qafqazın ən böyük ədəbi tədbiri 
kimi dəyərləndirib: “Bu il ilk dəfə 
sərgidə fəxri qonaq kimi iştirak edi-
rik. Bunun üçün Azərbaycan Mədə-
niyyət Nazirliyinə təşəkkür edirik. 
Təxminən, 100 kvadratmetr sahəsi 
olan Rusiya stendinin rəflərində həm 
klassik, həm də müasir əsərlər yer 
alıb. Sərgidə Rusiyanın 30 nəşriy-
yatı təmsil olunur. Əminəm ki, Bakı 
Beynəlxalq Kitab Sərgisi Rusiya və 
Azərbaycan arasında mədəni əlaqələ-
rin daha da möhkəmləndirilməsinə 

mühüm töhfə verəcək”.
“Caspian Event Organisers” 

şirkətinin tərəfdaşlığı ilə gerçəkləşən 
sərgidə “Zəfər”, “Şuşa” və “Xudafə-
rin” adlı üç təqdimat zonası da fəa-
liyyət göstərir. Sərginin 3-cü günü 
“Zəfər” təqdimat zonasında gürcü 
yazıçısı  Nana Ekvtimişvili  ilə gö-
rüş keçirildi. Görüşdən sonra XQ-nə 
açıqlama verən yazıçı dedi ki, sərgi 
və görüş yüksək səviyyədə hazırlanıb: 
“Mən Azərbaycan oxucusu ilə görüş-
dən çox razı qaldım. Sizin yazıçıları 
oxumuşam, tanıyıram. Sizin oxucu-
lar da bizi tanıyır, mənə azərbaycanlı 
oxuculardan mesajlar gəlir”.  

Uşaq yazıçısı Zahid Xəlil bi-
zimlə söhbətində kitab sərgisinin 
ən böyük bayram olduğunu vurğu-
ladı: “Başqa bayramlarda yeməklə 
qidalanırıq, kitab sərgisində isə ki-
tabla. Bu gün çox sevinirəm ki, gənc 
nəsil kitaba, ədəbiyyata qayıdıb. 
Artıq 9-cu dəfə keçirilən kitab sərgi-
sinin əhəmiyyəti həm də o cəhətdən 
böyükdür ki, gəncləri bura toplayıb 

onları kitaba cəlb edir”. 
M.F. Axundaov adına Azərbaycan 

Milli Kitabxanasının direktoru Kərim 
Tahirov: “Sərgidə 12 ölkədən nü-
mayəndələr, nəşriyyatlar iştirak edir. 
Ziyarətçi çoxdur. Bir kitabxanaçı kimi 
gənclərin kitab almaq üçün növbəyə 
dayanmaları məni çox sevindirir. Ki-
tabla dost olan uşağın gələcəyi parlaq 
olar. Sərgi boyu tədbirlər keçiririk, 
hər gün bir neçə tədbir olur. Hamısı 
da gur keçir. 3 ekspozisiya zalı kifayət 
etmir. Ulu öndərin 100 illiyinə həsr 
edilmiş, Milli kitabxanamızın 100 illi-
yi ilə bağlı xüsusi ekspozisiyalarımız 
var. Təqdimatlarımız çox olur. Dünən 
Özbəkistan ədəbiyyatının 100 cild-
liyinin təqdimatı oldu. Əsas odur ki, 
ziyarətçilər sərgiyə könüllü gəlir və 
kitab alırlar”. 

Yazıçı İlqar Fəhmi deyir ki, 
ilk sərgilər tərəddüd və narahatlıq 
içində keçirilirdi. Yəni, alınar, yox-
sa alınmaz. Amma bu dəfə heç bir 
tərəddüd olmadı: “Əvvəlki sərgilər-
dən təcrübəmiz var idi ki, oxucular, 

yazarlar gözləyir. Beş gün ərzində  
geniş bir sahə kitabsevərlərin ixtiya-
rına verilir. Düşünürəm ki, kitab sər-
gisi Azərbaycanın humanitar sahədə 
beynəlxalq səviyyədə təşkil etdiyi ən 
böyük və uğurlu layihələrdən biridir. 
Davamlı olsun”. 

Yazıçı Şərif Ağayarın fikrincə, 
Qarabağ müharibəsindən sonra 
Azərbaycan dünyaya mədəniyyəti 
və ədəbiyyatı ilə çıxmalı və tanın-
malıdır: “Bunun da əsas yollarından 

biri kitab sərgisidir. Bir xalq keçirdiyi 
kitab sərgisi qədərdir. Kitab sərgisi 
xalqın mədəniyyətinin ifadəsidir. Bu 
sərgi gələcəklə bağlı böyük ümid-
lər yaradır. Arzu edirəm bu sərgilər 
ildən-ilə genişlənsin və bütün gücü-
müzü kitab ətrafında səfərbər edək. 
Azərbaycan kitabı layiq olduğu məqa-
ma yüksəlməlidir. Bu sərgi həmin is-
tiqamətdə ciddi addımdır”.

Q.RAMİLƏ 
XQ

Bakı Şəhər İcra Hakimiyyətinin  
 “Bakı Şəhər Əsaslı Tikinti və Təmir” MMC 

Beynəlxalq Avtomobil Federasiyasının Baş Assambleyasının iclası və 
mükafatlandırma mərasiminin təşkilinin satın alınması məqsədilə

TƏKLİFLƏR SORĞUSU ELAN EDİR
Lot – 1. Beynəlxalq Avtomobil Federasiyasının Baş 

Assam bleyasının iclası və mükafatlandırma mərasiminin 
təşkilinin satın alınması.

Təkliflər sorğusu iştirakçılarına təklif olunur ki, öz tək-
liflərini möhürlənib imzalanmış şəkildə ikiqat zərflərdə ya-
zılı surətdə, həmçinin elektron portal vasitəsi ilə təqdim 
etsinlər. Müqaviləni yerinə yetirmək üçün prosedur işti-
rakçıları lazımi texniki və maliyyə imkanlarına malik olma-
lıdırlar.Təkliflər sorğusunda iştirak etmək istəyən təşkilat-
lar müəyyən məbləğdə iştirak haqqını göstərilən hesaba 
köçürdükdən sonra müsabiqə üçün təkliflərini təqdim edə 
bilərlər. (əlaqələndirici şəxs- Əhməd Məmmədov, telefon  
- 496-52-05). 

İştirak haqqı 500 manatdır.
İştirak haqqı heç bir halda qeri qaytarılmır. 
İddiaçılar iştirak haqqını aşağıdakı hesaba köçürməli-

dirlər: Bakı Şəhər İcra Hakimiyyətinin “Bakı Şəhər Əsaslı 
Tikinti və Təmir” Məhdud Məsuliyyətli Cəmiyyəti

H/h- AZ22IBAZ38030019446253269215 
VÖEN-1702563281 
Kod- 805625
VÖEN- 9900001881 
 M/h- AZ03NABZ01350100000000002944 
SWİFT-IBAZAZ2X
Malgöndərənlər (podratçılar) tenderdə iştirak üçün 

aşağıdakı sənədləri təqdim etməlidirlər: 
1. Malgöndərənin (podratçının) tam adı, hüquqi statu-

su, nizamnaməsi, qeydiyyatdan keçdiyi ölkə və rekvizitləri. 
2. Tender təklifinin qüvvədə olma müddəti zərflərin açı-

lış tarixindən sonra azı 30 bank günü olmalıdır.
3. Tender təklifinin təminatı, tender təklifinin qüvvədə 

olma müddətindən sonra azı 30 bank günü olmalıdır.
4. Tender təklifi dəyərinin 1 faizi həcmində bank təminatı. 
5. Malgöndərənin (podratçının) son bir ildəki (əgər 

daha az müddət fəaliyyət göstərirsə, bütün fəaliyyəti döv-
ründəki) maliyyə vəziyyəti barədə bank tərəfindən təqdim 
edilmiş arayış. 

6. Azərbaycan Respublikasında vergilərə və digər ic-
bari ödənişlərə aid yerinə yetirilməsi vaxtı keçmiş öhdə-
liklərin, habelə son bir il ərzində (fəaliyyətini dayandırdığı 
müddət nəzərə alınmadan) vergi ödəyicisinin Azərbaycan 

Respublikasının Vergi Məcəlləsi ilə müəyyən edilmiş və-
zifələrinin yerinə yetirilməməsi hallarının mövcud olmama-
sı barədə arayış.

7. İddiaçının son bir ildəki fəaliyyəti haqqında vergi 
orqanları tərəfindən təsdiq edilmiş maliyyə hesabatının 
surəti. 

8. İddaiaçının mikro, kiçik və orta sahibkarlıq meyarla-
rına uyğun olması haqqında sənəd (Statistika Komitəsin-
dən).

9. Satınalma prosedurlarının başlanmasından əvvəlki 
5 il ərzində özlərinin, habelə işlərini idarə edənlərin, qulluq-
çularının peşəkar fəaliyyətləri, yaxud satınalma müqavilə-
sinin bağlanması üçün ixtisas göstəricilərini yanlış göstər-
mələri ilə əlaqədar cinayətə görə məhkum olunmaması, 
yaxud onların müvafiq peşə fəaliyyətləri ilə məşğul olma-
sının məhkəmə qaydasında qadağan edilməməsi barədə 
sənəd.

10. Öz əmlakından sərbəst və məhdudiyyətsiz istifa-
də etmək imkanı, habelə ödəmə qabiliyyəti olması barədə 
sənəd.

11. İşin icrası üçün müqavilə imzalayacağı subpodratçı 
barədə məlumatlar (subpodratçı cəlb edəcəyi təqdirdə).

Sənədlər Azərbaycan dilində tərtib olunmalıdır (xarici 
dildəki təkliflər sorğusu sənədləri Azərbaycan dilinə tər-
cümə edilməlidir). İddiaçılar təkliflər sorğusu ilə bağlı sual-
ları satınalan təşkilata ünvanlaya bilərlər. Təkliflər sorğusu 
proseduru “Dövlət satınalmaları haqqında” Azərbaycan 
Respublikasının Qanununa uyğun keçiriləcəkdir.İddiaçılar 
öz təkliflərini əsas şərtlər toplusunda göstərilən müddəa-
lara uyğun hazırlamalı, təkliflər sorğusunda iştirak üçün 
sənədləri qapalı, ayrı-ayrı möhürlənib imzalanmış ikiqat 
zərflərdə 28 noyabr 2023-cü il saat 17.00-dək Bakı şəhəri, 
Xətai rayonu, Nəcəfqulu Rəfiyev küçəsi 17 nömrəli ünva-
na, həmçinin elektron portal vasitəsi ilə (əlaqələndirici şəxs 
– Əhməd Məmmədova, telefon- (012) 496-52-05) təqdim 
etməlidirlər. 

Göstərilən vaxtdan gec təqdim olunan zərflər açılma-
dan geri qaytarılacaqdır. 

İddiaçıların təklifləri 29 noyabr 2023-cü il saat 11.00-da 
açılcaqdır.

Tender komissiyası

ÜÇÜNCÜ BİLDİRİŞ – 
LPO “Muğanbank” ASC də qorunan əmanətlər üzrə 

kompensasiyaların verilməsi barədə məlumat
Bakı Apellyasiya Məhkəməsinin 24 ok-

tyabr 2023-cü il tarixli 2-3(103)-54/2023 
saylı qərarı ilə “Muğanbank” ASC müflis 
elan edilmiş və Əmanətlərin Sığortalanma-
sı Fondu Bankın ləğvedicisi təyin edilmiş-
dir. Həmçinin, “Əmanətlərin sığortalanması 
haqqında” Azərbaycan Respublikası Qa-
nununa uyğun olaraq “Muğanbank” ASC-
də sığorta hadisəsi günü 24 noyabr 2023-
cü il müəyyən edilmişdir.

Bildiririk ki, kompensasiyaların ödə-
nilməsi “Azərbaycan Beynəlxalq Bankı” 
ASC və “Kapital Bank” ASC vasitəsilə 27 
noyabr 2023-cü il tarixdən başlayaraq 
həyata keçiriləcəkdir. “Əmanətlərin sığor-
talanması haqqında” Azərbaycan Res-
publikası Qanununun 28.3-cü maddəsinə 
əsasən Əmanətlərin Sığortalanması Fon-
du əmanətçilərin ərizələrini kompensasiya 
ödənişi haqqında bildirişin ilk dəfə dərc 
edildiyi gündən başlayaraq bir il ərzində 
qəbul edir.  

Qorunan əmanətçilər əmanət hesabları 
üzrə hesabdan çıxarışları ləğv prosesində 
olan “Muğan Bank” ASC-nin Bakı şəhəri, 
Nərimanov rayonu, Əhməd Rəcəbli 21B 
ünvanında yerləşən baş ofisindən əldə 
edə bilərlər.

Əmanətçilərdən kompensasiyaların 
alınması üçün “Azərbaycan Beynəlxalq 
Bankı” ASC və “Kapital Bank” ASC-nin istə-
nilən filial və şöbələrinə müraciət edərkən 
kompensasiyaların ödənilməsi prosedurla-
rına uyğun olaraq ərizəyə əmanət müqa-
viləsi, əmanət kitabçası, yaxud qanunveri-
cilikdə nəzərdə tutulmuş qaydada əmanəti 
təsdiqləyən digər sənədlər və onların surə-
ti, habelə əmanətçinin şəxsiyyətini təsdiq 
edən sənədin təqdim edilməsi xahiş olunur. 
Həmçinin bildiririk ki, kompensasiya almaq 
üçün əmanətçinin nümayəndəsi müraciət 
etdikdə o, qeyd edilən sənədlərlə yanaşı 

əlavə olaraq notariat qaydasında təsdiq 
olunmuş etibarnaməni təqdim etməlidir. 

Qorunan əmanətçilər ərizə formaları-
nı 27 noyabr 2023-cü il tarixdən etibarən 
“Azərbaycan Beynəlxalq Bankı” ASC və 
“Kapital Bank” ASC-nin filial və şöbələrin-
dən, eyni zamanda ƏSF-nin www.adif.gov.
az saytından əldə edə bilərlər. əldə edə 
bilərlər. Kompensasiyaların ödənilməsi 
“Azərbaycan Beynəlxalq Bankı” ASC və 
“Kapital Bank” ASC-nin bütün filial və şö-
bələri tərəfindən həyata keçiriləcəkdir.

Məlumat üçün qeyd edək ki, əmanətlər 
“Əmanətlərin sığortalanması haqqında” 
Azərbaycan Respublikasının Qanununa 
uyğun olaraq kompensasiya olunacaq. 
Belə ki, sığortalanmış əmanət üzrə əmanə-
tin 100 faizi həcmində, lakin 100 (bir yüz) 
min manatdan çox olmamaqla, fiziki şəxs-
lərin sahibkarlıq fəaliyyəti ilə əlaqədar 
açdığı bank hesablarındakı pul vəsaitləri 
üzrə kompensasiya məbləği 20 (iyirmi) min 
manatdan çox olmamaqla, notariusların 
depozit hesablarında olan fiziki şəxslərə 
məxsus pul vəsaitləri üzrə kompensasiya 
isə həmin pul vəsaitlərinin 100 faizi həc-
mində ödəniləcəkdir. 

Kompensasiyaların ödənilməsi prose-
si haqqında ətraflı məlumatı Əmanətlərin 
Sığortalanması Fondunun saytından əldə 
edə bilərsiniz. 

www.adif.gov.az

CƏMİYYƏT

Şuşa şəhərinin ərazisində yerləşən tarix və mədəniyyət abidələrinin  
2024-cü il üçün monitorinqinin keçirilməsinə dair  tədbirlər planı

 Azərbaycan Respublikası Nazirlər Kabinetinin 2022-ci il 15 sentyabr tarixli 352 nömrəli Qərarı ilə təsdiq edilmiş “Şuşa 
şəhəri ərazisində yerləşən tarix və mədəniyyət abidələrinin monitorinqinin keçirilməsi Qaydası”nın 7-ci bəndinin tələblərinə 
uyğun olaraq 2024-cü il üçün əlavədəki siyahıda adları qeyd edilən abidələrin monitorinqinin aparılması nəzərdə tutulur. 

1. Şuşa Şəhəri Dövlət Qoruğu İdarəsinin 7-4/3-1-3/2023 nömrəli 09.03.2023 tarixli Əmri ilə yaradılmış Monitorinq ko-
missiyası Şuşa şəhəri ərazisində yerləşən tarix və mədəniyyət abidələrinin monitorinqini həyata keçirir. Qaydaya əsasən zəruri 
hallarda komissiyanın işinə ekspertlər (mühəndislər, tarixçilər, memarlar, arxeoloqlar və.s.) cəlb edilə bilər.

2. Monitorinq 01.11.2024-cü il tarixdən başlayaraq 30.11.2024-cü il tarixədək bir ay müddətində davam edəcək.
3. Monitorinq aşağıda göstərilən üsul və vasitələrlə həyata keçiriləcək:
3.1. Monitorinq üsulları:
3.1.1. abidələrə məxsus sənəd və məlumatların yoxlanılması;
3.1.2. abidələrə baxışın keçirilməsi;
3.1.3. lazım olduğu təqdirdə abidələrin ekspertizasının həyata keçirilməsi.
3.2. Monitorinq vasitələri:
3.2.1. fotofiksasiya da daxil olmaqla, abidənin naturada (yerində) öyrənilməsi;
3.2.2. vizual ekspert qiymətləndirməsi;
3.2.3. ehtiyac yarandığı təqdirdə zondaj və instrumental (alət) ölçmələr;
3.2.4. ehtiyac yarandığı təqdirdə laboratoriya tədqiqatları;
3.2.5. biblioqrafik və arxiv araşdırmaları.
4. Abidənin konservasiyası, təmiri, bərpası, rekonstruksiyası və ya regenerasiyası haqqında təkliflər hazırlamaq üçün 

komissiya abidənin cari vəziyyəti, saxlanılması, istifadə proqramına riayət olunması və mühafizə vəziyyətini qiymətləndirir.
5. Abidələrə təhlükə yaradan risk faktorlarının dairəsi aşağıdakı siyahı üzrə müəyyən ediləcək;
5.1. Əsas təbii risk faktorları aşağıdakılardır:
5.1.1. zəlzələ;
5.1.2. su anbarlarının daşmasının təsiri;
5.1.3. eroziya (fiziki, kimyəvi və bioloji);
5.1.4. sel sularının təsiri;
5.1.5. torpaq sürüşməsi;
5.1.6. təbii yanğınlar. 
5.2. Əsas antropogen (insan fəaliyyəti) risk faktorları aşağıdakılardır:
5.2.1. mühəndis-texniki və kənd təsərrüfatı işlərinin aparılması nəticəsində geoloji mühitin pozulması;
5.2.2. bitki örtüyünün məhv edilməsi;
5.2.3. səs-küy, vibrasiya və ətraf mühitin təbii fiziki parametrlərinin digər pozuntuları;
5.2.4. ətraf mühitin çirkləndirilməsi;
5.2.5. yanğın.
5.3. Risk faktorlarının təsirinin təzahürü abidələrin quruluşunda (təməlində, hörgüsündə, divarlarında, tavanlarında, gün-

bəzlərində, damlarında), dekorasiyasında (divar rəsmlərində, digər bəzək elementlərində, fasadlarında), abidə yerləşən ərazi-
nin komponentlərində baş vermiş və ya baş verə biləcək dəyişikliklər şəklində müşahidə olunur.

6. Monitorinqin nəticələri barədə hesabat komissiya tərəfindən hazırlanaraq idarəyə təqdim edilir.
7. Monitorinqin aparılması məqsədilə yaradılmış komissiyanın tərkibi aşağıdakı kimidir:
Komissiyanın sədri    
Müslüm İmranlı              Tarixi-mədəni irsin idarə olunması və qorunması şöbəsinin müdiri
Komissiyanın sədr müavini  
Pərviz Poluxzadə            Tarixi-mədəni irsin idarə olunması və qorunması şöbəsinin monitorinq üzrə aparıcı mütəxəssisi
Komissiyanın üzvləri
Nəzrin Əhmədzadə   Tarixi-mədəni irsin idarə olunması və qorunması şöbəsinin tarixi memarlıq  

                                                  üzrə aparıcı mütəxəssisi
Elcan İbrahimov   Ərazinin inkişafı və əmlakın idarə olunması şöbəsinin müdir müavini
Qorxmaz Kərimov Ərazinin inkişafı və əmlakın idarə olunması şöbəsinin sahə rəisi-mühəndisi
Səttar Quliyev                  Ərazinin inkişafı və əmlakın idarə olunması şöbəsinin inşaat mühəndisi
Vahid Abdullayev   Tarixi-mədəni irsin idarə olunması və qorunması şöbəsinin abidələrin mühafizəsi  

                                                  üzrə aparıcı mütəxəssisi 
Nicat İsgəndərov  Mənzil-kommunal və təmir xidmətinin direktoru

Tədbirlər planı üzrə 2024-cü il üçün monitorinqi aparılacaq abidələrin siyahısı

Sıra 
№-si

Abi-
dənin 

inventar 
№-si

Abidənin adı Tarixi Yerləşdiyi ünvan

1 337 Qala divarları 1754-cü il Şuşa şəhəri
2 338 Pənahəli xanın sarayı XVIII əsr Şuşa şəhəri
3 339 Qara Böyük xanım bürcü XVIII əsr Şuşa şəhəri
4 340 Heydər türbəsi  Şuşa şəhəri
5 341 Hacıquluların malikanəsi XVIII əsr Şuşa şəhəri
6 342 Xurşud banu Natəvanın evi XVIII əsr Keçmiş Lenin küçəsi
7 343 Əsəd bəyin evi XVIII əsr Keçmiş Voroşilov küçəsi
8 344 Yuxarı Gövhər ağa məscidi 1768-1769-cu illər Şuşa şəhəri
9 345 Aşağı Gövhər ağa məscidi XVIII əsr Şuşa şəhəri
10 346 İkimərtəbəli karvansaray XIX əsr Mərkəzi meydan
11 347 Mehmandarovların malikanə kompleksi: 

məscid, kiçik yaşayış evi, böyük yaşayış evi
XVIII əsr Şuşa şəhəri

12 351 Üzeyir Hacıbəyovun ev muzeyi XIX əsr M.F.Axundov küçəsi, 19
13 352 Xanlıq Muxtar karvansarayı XVIII əsr M.F.Axundov küçəsi, 29
14 353 Ağa Qəhrəman Mirsiyab oğlunun karvansarayı XVIII əsr M.F.Axundov küçəsi, 31
15 354 Zülfüqar Hacıbəyovun evi XIX əsr M.F.Axundov küçəsi, 43
16 355 Saatlı məscidi XVIII əsr M.F.Axundov küçəsi
17 356 Gəncə qapısı XVIII əsr M.F.Axundov küçəsi
18 357 Əbdürrəhim bəy Haqverdiyevin evi XVIII əsr Keçmiş A.Əmiryan küçəsi, 14
19 358 Qazançı kilsəsi XIX əsr Ə.Haqverdiyev küçəsi, 19
20 359 Y.V. Çəmənzəminlinin evi XVIII əsr N.Vəzirov küçəsi, 19
21 360 Yuxarı məscid mədrəsəsi XVIII əsr N.Vəzirov küçəsi
22 361 Səfərov qardaşlarının karvansarayı XVIII əsr N.Vəzirov küçəsi
23 362 Sadıqcanın evi XVIII əsr A.Qaraşərov küçəsi, 40
24 363 Uğurlu bəyin evi XVIII əsr A.Qaraşərov küçəsi
25 364 Xan sarayı XVIII əsr A.Qaraşərov küçəsi, 68
26 365 Şirin su hamamı XVIII əsr A.Qaraşərov küçəsi
27 366 Seyid Şuşinskinin evi XIX əsr Q.Quliyev küçəsi
28 367 M.P. Vaqifin türbəsi XX əsr Q.Quliyev küçəsi
29 368 Qasım bəy Zakirin evi XVIII əsr Q.İsmayılov küçəsi, 8
30 369 Mədrəsə XVIII əsr Keçmiş Krupskaya küçəsi
31 370 Behbudovların evi XVIII əsr Köçərli küçəsi
32 371 Firudin bəyin evi XVIII əsr Keçmiş Konstandyan küçəsi, 9
33 372 M.M. Nəvvabın evi XVIII əsr Nəvvab küçəsi, 4
34 373 Bülbülün evi XIX əsr Keçmiş Orconikidze küçəsi,16
35 374 F.B. Köçərlinin evi XIX əsr Keçmiş Sovet küçəsi
36 375 Hüseyn bəyin evi XVIII əsr T.Əliyev küçəsi, 7
37 376 Keçəçi oğlu Məhəmmədin evi XIX əsr T.Əliyev küçəsi, 10
38 377 Karvansaray XVIII əsr Vaqif küçəsi
39 378 Gəray Əsədovun evi XVIII əsr Keçmiş S. Şaumyan küçəsi, 1
40 379 S.S. Axundovun evi XIX əsr Ü.Hacıbəyov küçəsi, 17
41 380 Cabbar Qaryağdıoğlunun evi XVIII əsr Keçmiş Telman küçəsi, 20
42 1770 Kurqan tunc dövrü Şuşa şəhərinin şimal-qərbində
43 1771 Şuşa və Şuşakənd daş qutusu qəbirləri son tunc və ilk dəmir 

dövrü
Şuşa şəhəri, Şuşakəndin yaxınlığında

44 1772 Şuşa mağara düşərgəsi daş dövrü  
45 5016 Realnı məktəbinin binası XX əsr Şuşa şəhəri, keçmiş 1 May küç., 1
46 5017 Xəstəxana binası XIX əsr Şuşa şəhəri, keçmiş 1 May küç., 2
47 5018 Yaşayış evi XIX əsr Şuşa şəhəri, keçmiş 1 May küç., 2 A
48 5019 Qız məktəbi XIX əsr Şuşa şəhəri, keçmiş 1 May küç., 5
49 5020 Aslan Qaraşərovun yaşayış evi XIX əsr Şuşa şəhəri, Q.Əsgərov küç., 6
50 5021 Yaşayış evi XIX əsr Şuşa şəhəri, Q.Əsgərov küç., 7
51 5022 Yaşayış evi XIX əsr Şuşa şəhəri, Q.Əsgərov küç., 13
52 5023 Yaşayış evi XIX əsr Şuşa şəhəri, Q.Əsgərov küç., 19
53 5024 Yaşayış evi XIX əsr Şuşa şəhəri, Q.Əsgərov küç., 21
54 5025 Yaşayış evi XVIII əsr Şuşa şəhəri, keçmiş Qorki küç., 1
55 5026 Yaşayış evi XIX əsr Şuşa şəhəri, keçmiş Qorki küç., 2
56 5027 Məşədi İbrahimin yaşayış evi XIX əsr Şuşa şəhəri, keçmiş Qorki küç., 5
57 5028 Məşədi Novruzun yaşayış evi XIX əsr Şuşa şəhəri, keçmiş Qorki küç., 11
58 5029 Yaşayış evi XVIII əsr Şuşa şəhəri, Q.B.Zakir küç., 1

59 5030 Yaşayış evi XVIII əsr Şuşa şəhəri, Q.B.Zakir küç., 6
60 5031 Həsən Ağanın yaşayış evi XIX əsr Şuşa şəhəri, Haqverdiyev küç., 17
61 5032 Yaşayış evi XIX əsr Şuşa şəhəri, keçmiş Engels küç., 7
62 5033 Yaşayış evi XIX əsr Şuşa şəhəri, keçmiş Engels küç., 14
63 5034 Şükür bəyin yaşayış evi XIX əsr Şuşa şəhəri, keçmiş Engels küç., 17
64 5035 Yaşayış evi XVIII əsr Şuşa şəhəri, H.Hacıyev küç., 2 A
65 5036 Yaşayış evi XIX əsr Şuşa şəhəri, H.Hacıyev küç., 5
66 5037 Yaşayış evi XVIII əsr Şuşa şəhəri, Azərbaycan küçəsi, 7
67 5038 Cəfərqulu ağanın yaşayış evi XVIII əsr Şuşa şəhəri, Azərbaycan küçəsi, 10
68 5039 Yaşayış evi XVIII əsr Şuşa şəhəri, Bülbül küçəsi, 6
69 5040 Yaşayış evi XVIII əsr Şuşa şəhəri, Bülbül küçəsi, 8
70 5041 Kilsə qalıqları  Şuşa şəhəri, Q.Pirimov küçəsi
71 5042 Türbə  Şuşa şəhəri
72 5043 Bulaq  Şuşa şəhəri
73 5044 Bulaq  Şuşa şəhəri
74 5045 Bulaq XVIII əsr Şuşa şəhəri
75 5046 Bulaq XVIII əsr Şuşa şəhəri, keçmiş 1 May küç.,
76 5047 Qız monastrı XVIII—XIX əsrlər Şuşa şəhəri, keçmiş Qorki küç.,
77 5048 Bulaq XVIII əsr Şuşa şəhəri, Köçərli məhəlləsi
78 5049 Bulaq XVIII əsr Şuşa şəhəri, Köçərli məhəlləsi
79 5050 Bulaq XIX əsr Şuşa şəhəri, Ağadədəli məhəlləsi
80 5051 “Laçın” su anbarı XIX əsr Şuşa şəhəri, Q.Pirimov küçəsi
81 5052 Süleyman Vəzirovun evi XIX əsr Şuşa şəhəri, keçmiş Marks küçəsi, 3
82 5053 Bulaq  Şuşa şəhəri
83 5060 Yaşayış evi XVIII əsr M.F.Axundov küçəsi, 1
84 5061 Yaşayış evi XVIII əsr M.F.Axundov küçəsi, 2
85 5062 Mamay bəyin yaşayış evi XVIII əsr M.F.Axundov küçəsi, 3
86 5063 Məşədi Teymurun yaşayış evi XVIII əsr M.F.Axundov küçəsi, 4
87 5064 Şor bulaq XIX əsr M.F.Axundov küçəsi
88 5065 Xəlil Məmmədovun yaşayış evi XIX əsr Keçmiş 26-lar küçəsi
89 5066 Ələkbər bəyin evi XIX əsr Keçmiş Əmiryan küçəsi, 4
90 5067 Bulaq XVIII əsr Keçmiş Əmiryan küçəsi, Çuxur məhəlləsi
91 5068 Məscid XVIII əsr Keçmiş Əmiryan küçəsi, Çuxur məhəlləsi
92 5069 Yaşayış evi XVIII əsr Keçmiş Boqdatov küçəsi, 2
93 5070 Lətif İmanovun yaşayış evi XVIII əsr Keçmiş Boqdatov küçəsi, 9
94 5071 Yaşayış evi XVIII əsr Keçmiş Boqdatov küçəsi, 11
95 5072 Yaşayış evi XVIII əsr Keçmiş Boqdatov küçəsi, 17
96 5073 Hacı Abbas məscidi və karvansarayı XVIII əsr N.Vəzirov küçəsi, 1
97 5074 Yaşayış evi XVIII əsr N.Vəzirov küçəsi, 5
98 5075 Yaşayış evi XVIII əsr N.Vəzirov küçəsi, 9
99 5076 Yaşayış evi XVIII əsr N.Vəzirov küçəsi, 11
100 5077 Mərdinli məscidi XIX əsr A.Qaraşərov küçəsi
101 5078 Yaşayış evi XVIII əsr A.Qaraşərov küçəsi, 5
102 5079 Cahangir bəyin yaşayış evi XIX əsr A.Qaraşərov küçəsi, 9 (1)
103 5080 Yaşayış evi XVIII əsr A.Qaraşərov küçəsi, 13
104 5081 Yaşayış evi XVIII əsr A.Qaraşərov küçəsi, 15
105 5082 Yaşayış evi XVIII əsr A.Qaraşərov küçəsi, 18
106 5083 Hacı Məmmədin yaşayış evi XVIII əsr A.Qaraşərov küçəsi, 22
107 5084 Yaşayış evi XVIII əsr A.Qaraşərov küçəsi, 24
108 5085 Yaşayış evi XVIII əsr A.Qaraşərov küçəsi, 35
109 5086 Yaşayış evi XVIII əsr A.Qaraşərov küçəsi, 38
110 5087 Yaşayış evi XVIII əsr A.Qaraşərov küçəsi, 48
111 5088 Yaşayış evi XVIII əsr Quliyev küçəsi, 21
112 5089 Hacı Yusifli məscidi XVIII əsr Q.İsmayılov küçəsi
113 5090 Yaşayış evi XVIII əsr Q.İsmayılov küçəsi, 6
114 5091 Məşədi Salmanın evi XVIII əsr Q.İsmayılov küçəsi, 7
115 5092 Culfalar məscidi XIX əsr Ü.Hacıbəyov küçəsi
116 5093 Yaşayış evi XVIII əsr Keçmiş Krupskaya küçəsi, 1
117 5094 Yaşayış evi XVIII əsr Keçmiş Krupskaya küçəsi, 2
118 5095 Bulaq XVIII əsr  
119 5096 Dəyirman XX əsr Keçmiş Kommunist küçəsi, 6
120 5097 Hacı Əlibalanın yaşayış evi XVIII əsr keçmiş Kommunist küçəsi, 8
121 5098 Kəblə Azadın yaşayış evi XIX əsr keçmiş Kommunist küçəsi
122 5099 Bulaq XIX əsr keçmiş Kommunist küçəsi
123 5100 Hacı Sadığın yaşayış evi  keçmiş Kommunist küçəsi, 17
124 5101 “Çöl Qala” bulağı XVIII əsr keçmiş Kuybışev küçəsi
125 5102 Hacı İbadın evi XVIII əsr keçmiş Kuybışev küçəsi, 1
126 5103 “Çöl Qala” məscidi XVIII əsr Keçmiş Kuybışev küçəsi, 11
127 5104 Yaşayış evi XVIII əsr keçmiş Kalinin küçəsi, 1
128 5105 Məşədi Süleymanın evi XVIII əsr keçmiş Kalinin küçəsi, 2
129 5106 Yaşayış evi XVIII əsr keçmiş Kalinin küçəsi, 5
130 5107 Yaşayış evi XVIII əsr keçmiş Kalinin küçəsi, 9
131 5108 Yaşayış evi XIX əsr keçmiş Kalinin küçəsi, 10
132 5109 Yaşayış evi XIX əsr keçmiş Kalinin küçəsi, 13
133 5110 Yaşayış evi XIX əsr keçmiş Kalinin küçəsi, 14
134 5111 Yaşayış evi XIX əsr keçmiş Kalinin küçəsi, 17
135 5112 Musəvinin evi XVIII əsr keçmiş Kalinin küçəsi, 18
136 5113 Yaşayış evi XIX əsr keçmiş Kalinin küçəsi, 19
137 5114 Hacı Məmməd Bağırın yaşayış evi XIX əsr keçmiş Komsomol küçəsi, 3
138 5115 Yaşayış evi XVIII əsr keçmiş Komsomol küçəsi, 11
139 5116 Yaşayış evi XVIII əsr keçmiş Komsomol küçəsi, 22
140 5117 Hüsü Hacıyevin yaşayış evi XIX əsr keçmiş Komsomol küçəsi, 23
141 5118 Yaşayış evi XIX əsr keçmiş Komsomol küçəsi, 25
142 5119 Məşədi Zeynal Hətəmovun evi XVIII əsr Köçərli küçəsi, 5
143 5120 Yaşayış evi XVIII əsr Köçərli küçəsi, 7
144 5121 Məşədi Əlinin evi XVIII əsr Köçərli küçəsi, 8
145 5122 Məşədi Şəhliyarın evi XVIII əsr Köçərli küçəsi, 9
146 5123 Yaşayış evi XVIII əsr Köçərli küçəsi, 14
147 5124 Yaşayış evi XVIII əsr Köçərli küçəsi, 16
148 5125 Hacı Dadaşın evi XVIII əsr Köçərli küçəsi, 22
149 5126 A. Əzimovun evi XVIII əsr Köçərli küçəsi, 27
150 5127 Yaşayış evi XVIII əsr keçmiş Konstandyan küçəsi
151 5128 Məşədi İbrahimin evi XVIII əsr keçmiş Konstandyan küçəsi, 11
152 5129 Məşədi Cəlalın evi XVIII əsr keçmiş Konstandyan küçəsi, 15
153 5130 Meydan bulağı  keçmiş Lenin küçəsi
154 5131 Hacı Bəşirin yaşayış evi XVIII əsr keçmiş Lenin küçəsi, 8
155 5132 Dərzi Bəhramın yaşayış evi  Nizami küçəsi, 2
156 5133 Məşədi Hüsünün yaşayış evi  Nizami küçəsi, 9
157 5134 Yaşayış evi XVIII əsr Nəvvab küçəsi
158 5135 Məmməd Həsən oğlunun evi XVIII əsr keçmiş Orcokinidze küçəsi, 4
159 5136 Kəlbə Məhəmmədin yaşayış evi XIX əsr keçmiş Orcokinidze küçəsi, 14
160 5137 Xoca Mərcanlı məscidi XVIII əsr Sabir küçəsi
161 5138 Xoca Mərcanlı bulağı XVIII əsr Sabir küçəsi
162 5139 Yaşayış evi XVIII əsr Sabir küçəsi, 5
163 5140 Yaşayış evi XIX əsr keçmiş Sovet küçəsi, 1
164 5141 Bəhmən Mirzənin yaşayış evi XIX əsr keçmiş Sovet küçəsi
165 5142 Bəhmən Mirzənin ərzaq anbarı  keçmiş Sovet küçəsi
166 5143 Qulam şahın yaşayış evi XIX əsr keçmiş Sovet küçəsi
167 5144 N.B. Vəzirovun yaşayış evi XIX əsr keçmiş Sovet küçəsi
168 5145 Köçərli məscidi XIX əsr keçmiş Sovet küçəsi
169 5146 Quyuluq məscidi XVIII əsr keçmiş Şaumyan küçəsi
170 5147 Seyid Məcidin evi XVIII əsr keçmiş Şaumyan küçəsi, 3
171 5148 Yaşayış evi XVIII əsr keçmiş Şaumyan küçəsi, 11
172 5149 Yaşayış evi XVIII əsr keçmiş Şaumyan küçəsi, 12
173 5150 Bulaq XVIII əsr keçmiş Telman küçəsi, Seyidli məhəlləsi

Azərbaycan Respublikasının Nazirlər Kabinetinin 15 sentyabr 2022-ci il tarixli 352 nömrəli Qərarı ilə təsdiqlənmiş “Şuşa şəhəri ərazində yerləşən tarix və mədəniyyət abidələrinin monitorinqinin keçirilməsi 
Qaydası”nın 7.1-ci bəndinə uyğun olaraq Şuşa Şəhəri Dövlət Qoruğu İdarəsi tərəfindən Şuşa şəhərində 2024-cü il üçün monitorinqin həyata keçirilməsinə dair tədbirlər planı hazırlanaraq təsdiq edilmişdir.

Şuşa Şəhəri Dövlət Qoruğu 

İdarəsinin icraçı direktoru

             Tural Novruzov          ________________

(ardı 11-ci səhifədə)



1115 noyabr 2023-cü il, çərşənbə

174 5151 Seyidli məscidi XVIII əsr Keçmiş Telman küçəsi, 16
175 5152 Məşədi Qaranın evi XVIII əsr keçmiş Telman küçəsi, 18
176 5153 Yaşayış evi XIX əsr keçmiş Kirov küçəsi, 5
177 5154 Yaşayış evi XIX əsr keçmiş Kirov küçəsi, 19
178 5155 Kəblə Yusifin yaşayış evi  keçmiş Kirov küçəsi, 30
179 5156 Zöhrabbəyovun yaşayış evi  Ocaqqulu küçəsi
180 5157 Yaşayış evi XIX əsr Ocaqqulu küçəsi, 4
181 5158 Yaşayış evi XVIII əsr Ocaqqulu küçəsi, 7
182 5159 Məşədi İbişin evi XVIII əsr Çəmənzəminli küçəsi, 2
183 5160 Məşədi Zülfüqarın evi XIX əsr Çəmənzəminli küçəsi, 4
184 5161 Hacı Aslanın evi XVIII əsr Çəmənzəminli küçəsi, 6
185 5162 Yaşayış evi XVIII əsr Çəmənzəminli küçəsi, 7
186 5163 Hacı Məlik oğlunun evi XVIII əsr Çəmənzəminli küçəsi, 11

187 5164 Mir Həsən Vəzirovun yaşayış evi XIX əsr keçmiş Caparidze küçəsi, 6
188 5165 Bulaq XX əsr Q.Əsgərov küçəsi
189 5166 Mamay məscidi XIX əsr Q.Əsgərov küçəsi
190 5167 Yaşayış evi XVIII əsr Füzuli küçəsi, 13
191 5168 Yaşayış evi XVIII əsr Füzuli küçəsi, 14
192 5169 Fərəməzovların yaşayış evi  keçmiş Frunze küçəsi, 24
193 5170 Yaşayış evi XX əsr keçmiş Frunze küçəsi, 25
194 5691.* M.P. Vaqifin büstü  Şuşa şəhəri, Vaqif küçəsi, 3
195 5692 Bülbülün ev-muzeyi  Şuşa şəhəri
196 5693 Üzeyir Hacıbəyovun ev muzeyi  Şuşa şəhəri, A.Qaraşərov küçəsi, 43
197 5694 Mir Mövsüm Nəvvabın ev muzeyi  Şuşa şəhəri
198 5695 Mir Mövsüm Nəvvabın qəbirüstü abidəsi  Şuşa şəhəri, Q.Quliyev küçəsi

(əvvəli 10-cu səhifədə)

Tədbirlər planı üzrə 2024-cü il üçün monitorinqi aparılacaq abidələrin siyahısı

Sıra 
№-si

Abidənin 
inventar 

№-si
Abidənin adı Tarixi Yerləşdiyi ünvan

1 337 Qala divarları 1754-cü il Şuşa şəhəri
2 338 Pənah xanın sarayı XVIII əsr Şuşa şəhəri
3 339 Qara Böyük Xanım bürcü XVIII əsr Şuşa şəhəri
4 340 Heydər türbəsi  Şuşa şəhəri
5 341 Hacıquluların malikanəsi XVIII əsr Şuşa şəhəri
6 342 Natəvanın evi XVIII əsr Xurşidbanu Natəvan küçəsi
7 343 Əsəd bəyin evi XVIII əsr Xan Şuşinski küçəsi
8 344 Yuxarı Gövhər ağa məscidi 1768-1769-cu illər Şuşa şəhəri
9 345 Aşağı Gövhər ağa məscidi XVIII əsr Şuşa şəhəri
10 346 İkimərtəbəli karvansaray XIX əsr Qarabağ küçəsi
11 347 Mehmandarovların malikanə kompleksi: 

məscid, kiçik yaşayış evi, böyük yaşayış evi
XVIII əsr Şuşa şəhəri

12 351 Üzeyir Hacıbəyovun ev muzeyi XIX əsr Üzeyir Hacıbəyli küçəsi
13 352 Xanlıq Muxtar karvansarayı XVIII əsr 8 Noyabr küçəsi, 
14 353 Ağa Qəhrəman Mirsiyab oğlunun kar-

vansarayı
XVIII əsr 8 Noyabr küçəsi

15 354 Zülfüqar Hacıbəyovun evi XIX əsr Üzeyir Hacıbəyli küçəsi
16 355 Saatlı məscidi XVIII əsr 8 Noyabr küçəsi
17 356 Gəncə qapısı XVIII əsr 8 Noyabr küçəsi
18 357 Ə.Haqverdiyevin evi XVIII əsr Soltan Hacıbəyli küçəsi
19 358 Qazançı kilsəsi XIX əsr 8 Noyabr küçəsi
20 359 Y.V.Çəmənzəminlinin evi XVIII əsr Y.V.Çəmənzəminli küçəsi, 19
21 360 Yuxarı məscid mədrəsəsi XVIII əsr Gövhər ağa küçəsi
22 361 Səfərov qardaşlarının karvansarayı XVIII əsr Gövhər ağa küçəsi
23 362 Sadıqcanın evi XVIII əsr Sadıqcan küçəsi, 40
24 363 Uğurlu bəyin evi XVIII əsr Xan Şuşinski küçəsi
25 364 Xan sarayı XVIII əsr Xurşidbanu Natəvan küçəsi
26 365 Şirin su hamamı XVIII əsr Sadıqcan küçəsi
27 366 Seyid Şuşinskinin evi XIX əsr S. Şuşunski küçəsi
28 367 M.P.Vaqifin türbəsi XX əsr M.P.Vaqif küçəsi
29 368 Qasım bəy Zakirin evi XVIII əsr Niyazi küçəsi
30 369 Mədrəsə XVIII əsr Səfixan Qarabaği küçəsi
31 370 Behbudovların evi XVIII əsr Cıdır düzü küçəsi
32 371 Firudin bəyin evi XVIII əsr Pənahəli xan küçəsi
33 372 M.M.Nəvvabın evi XVIII əsr Nəvvab küçəsi, 4
34 373 Bülbülün evi XIX əsr Bülbül küçəsi
35 374 F.B.Köçərlinin evi XIX əsr Soltan Hacıbəyli küçəsi
36 375 Hüseyn bəyin evi XVIII əsr M.P. Vaqif  küçəsi, 7
37 376 Keçəçi oğlu Məhəmmədin evi XIX əsr M.P. Vaqif  küçəsi, 10
38 377 Karvansaray XVIII əsr 8 Noyabr küçəsi
39 378 Gəray Əsədovun evi XVIII əsr Nizami Gəncəvi küçəsi
40 379 S.S.Axundovun evi XIX əsr S.S. Axundov  küçəsi, 17
41 380 C.Qaryağdıoğlunun evi XVIII əsr Qaryağdıoğlu  küçəsi, 20
42 1770 Kurqan tunc dövrü Şuşa şəhərinin şimal-qərbində
43 1771 Şuşa və Şuşakənd daş qutusu qəbirləri son tunc və ilk dəmir 

dövrü
Şuşa şəhəri, Şuşa kəndinin yaxınlığında

44 1772 Şuşa mağara düşərgəsi daş dövrü  
45 5016 Realnı məktəbinin binası XX əsr Heydər Əliyev küçəsi
46 5017 Xəstəxana binası XIX əsr Heydər Əliyev küçəsi
47 5018 Yaşayış evi XIX əsr Heydər Əliyev küçəsi
48 5019 Qız məktəbi XIX əsr Heydər Əliyev küçəsi
49 5020 Aslan Qaraşərovun yaşayış evi XIX əsr 8 Noyabr küçəsi
50 5021 Yaşayış evi XIX əsr 8 Noyabr küçəsi
51 5022 Yaşayış evi XIX əsr 8 Noyabr küçəsi
52 5023 Yaşayış evi XIX əsr 8 Noyabr küçəsi
53 5024 Yaşayış evi XIX əsr 8 Noyabr küçəsi
54 5025 Yaşayış evi XVIII əsr Zəfər küçəsi
55 5026 Yaşayış evi XIX əsr Zəfər küçəsi
56 5027 Məşədi İbrahimin yaşayış evi XIX əsr Zəfər küçəsi
57 5028 Məşədi Novruzun yaşayış evi XIX əsr Zəfər küçəsi
58 5029 Yaşayış evi XVIII əsr Niyazi küçəsi
59 5030 Yaşayış evi XVIII əsr Niyazi küçəsi
60 5031 Həsən Ağanın yaşayış evi XIX əsr Şuşa şəhəri, Haqverdiyev küç., 17
61 5032 Yaşayış evi XIX əsr Dəmir yumruq küçəsi
62 5033 Yaşayış evi XIX əsr Dəmir yumruq küçəsi
63 5034 Şükür bəyin yaşayış evi XIX əsr Dəmir yumruq küçəsi
64 5035 Yaşayış evi XVIII əsr Şuşa şəhəri, H.Hacıyev küç., 2 A
65 5036 Yaşayış evi XIX əsr Şuşa şəhəri, H.Hacıyev küç., 5
66 5037 Yaşayış evi XVIII əsr Şuşa şəhəri, İmadəddin Nəsimi, 7
67 5038 Cəfərqulu ağanın yaşayış evi XVIII əsr Şuşa şəhəri, İmadəddin Nəsimi, 10
68 5039 Yaşayış evi XVIII əsr Şuşa şəhəri, Dəmir yumruq küçəsi, 6
69 5040 Yaşayış evi XVIII əsr Şuşa şəhəri, Dəmir yumruq küçəsi, 8
70 5041 Kilsə qalıqları  Ь Şuşa şəhəri, 8 Noyabr küçəsi
71 5042 Türbə  Şuşa şəhəri
72 5043 Bulaq  Şuşa şəhəri
73 5044 Bulaq  Şuşa şəhəri
74 5045 Bulaq XVIII əsr Şuşa şəhəri
75 5046 Bulaq XVIII əsr Şuşa şəhəri, Heydər Əliyev küçəsi
76 5047 Qız monastrı XVIII—XIX əsrlər Şuşa şəhəri, keçmiş Zəfər küçəsi
77 5048 Bulaq XVIII əsr Şuşa şəhəri, Köçərli məhəlləsi
78 5049 Bulaq XVIII əsr Şuşa şəhəri, Köçərli məhəlləsi
79 5050 Bulaq XIX əsr Şuşa şəhəri, Ağadədəli məhəlləsi
80 5051 “Laçın” su anbarı XIX əsr Şuşa şəhəri, 8 Noyabr küçəsi
81 5052 Süleyman Vəzirovun evi XIX əsr Şuşa şəhəri, keçmiş Marks küçəsi, 3
82 5053 Bulaq  Şuşa şəhəri
83 5060 Yaşayış evi XVIII əsr Nəvvab küçəsi
84 5061 Yaşayış evi XVIII əsr Nəvvab küçəsi
85 5062 Mamay bəyin yaşayış evi XVIII əsr Nəvvab küçəsi, 3
86 5063 Məşədi Teymurun yaşayış evi XVIII əsr Nəvvab küçəsi, 4
87 5064 Şor bulaq XIX əsr Nəvvab küçəsi
88 5065 Xəlil Məmmədovun yaşayış evi XIX əsr Vasif Adıgözəlov  küçəsi
89 5066 Ələkbər bəyin evi XIX əsr Lətif İmanov küçəsi, 4
90 5067 Bulaq XVIII əsr Lətif İmanov küçəsi, Çuxur məhəlləsi
91 5068 Məscid XVIII əsr Lətif İmanov küçəsi, Çuxur məhəlləsi
92 5069 Yaşayış evi XVIII əsr Füzuli küçəsi, 2
93 5070 Lətif İmanovun yaşayış evi XVIII əsr Füzuli küçəsi, 9
94 5071 Yaşayış evi XVIII əsr Füzuli küçəsi, 11
95 5072 Yaşayış evi XVIII əsr Füzuli küçəsi, 17
96 5073 Hacı Abbas məscidi və karvansarayı XVIII əsr Qarabağ küçəsi, 1
97 5074 Yaşayış evi XVIII əsr Y.V.Çəmənzəminli, 5

98 5075 Yaşayış evi XVIII əsr Y.V.Çəmənzəminli, 9
99 5076 Yaşayış evi XVIII əsr Y.V.Çəmənzəminli, 11
100 5077 Mərdinli məscidi XIX əsr Sadıqcan küçəsi
101 5078 Yaşayış evi XVIII əsr Sadıqcan küçəsi, 5
102 5079 Cahangir bəyin yaşayış evi XIX əsr Sadıqcan küçəsi, 9 (1)
103 5080 Yaşayış evi XVIII əsr Sadıqcan küçəsi, 13
104 5081 Yaşayış evi XVIII əsr Sadıqcan küçəsi, 15
105 5082 Yaşayış evi XVIII əsr Sadıqcan küçəsi, 18
106 5083 Hacı Məmmədin yaşayış evi XVIII əsr Sadıqcan küçəsi, 22
107 5084 Yaşayış evi XVIII əsr Sadıqcan küçəsi, 24
108 5085 Yaşayış evi XVIII əsr Sadıqcan küçəsi, 35
109 5086 Yaşayış evi XVIII əsr Sadıqcan küçəsi, 38
110 5087 Yaşayış evi XVIII əsr Sadıqcan küçəsi, 48
111 5088 Yaşayış evi XVIII əsr M.P.Vaqif küçəsi, 21
112 5089 Hacı Yusifli məscidi XVIII əsr Niyazi küçəsi
113 5090 Yaşayış evi XVIII əsr Niyazi küçəsi, 6
114 5091 Məşədi Salmanın evi XVIII əsr Niyazi küçəsi, 7
115 5092 Culfalar məscidi XIX əsr Təbriz küçəsi
116 5093 Yaşayış evi XVIII əsr Səfixan Qarabaği küçəsi, 1
117 5094 Yaşayış evi XVIII əsr Səfixan Qarabaği küçəsi, 2
118 5095 Bulaq XVIII əsr Səfixan Qarabaği küçəsi 
119 5096 Dəyirman XX əsr Pənahəli xan küçəsi, 6
120 5097 Hacı Əlibalanın yaşayış evi XVIII əsr Pənahəli xan küçəsi, 8
121 5098 Kəblə Azadın yaşayış evi XIX əsr Pənahəli xan küçəsi
122 5099 Bulaq XIX əsr Pənahəli xan küçəsi
123 5100 Hacı Sadığın yaşayış evi  Pənahəli xan küçəsi, 17
124 5101 “Çöl Qala” bulağı XVIII əsr Niyazi küçəsi
125 5102 Hacı İbadın evi XVIII əsr Niyazi küçəsi, 1
126 5103 “Çöl Qala” məscidi XVIII əsr Niyazi küçəsi, 11
127 5104 Yaşayış evi XVIII əsr Fatma xanım Kəminə küçəsi, 1
128 5105 Məşədi Suleymanın evi XVIII əsr Fatma xanım Kəminə küçəsi, 2
129 5106 Yaşayış evi XVIII əsr Fatma xanım Kəminə küçəsi, 5
130 5107 Yaşayış evi XVIII əsr Fatma xanım Kəminə küçəsi, 9
131 5108 Yaşayış evi XIX əsr Fatma xanım Kəminə küçəsi, 10
132 5109 Yaşayış evi XIX əsr Fatma xanım Kəminə küçəsi, 13
133 5110 Yaşayış evi XIX əsr Fatma xanım Kəminə küçəsi, 14
134 5111 Yaşayış evi XIX əsr Fatma xanım Kəminə küçəsi, 17
135 5112 Musəvinin evi XVIII əsr Fatma xanım Kəminə küçəsi, 18
136 5113 Yaşayış evi XIX əsr Fatma xanım Kəminə küçəsi, 19
137 5114 Hacı Məmməd Bağırın yaşayış evi XIX əsr Fatma xanım Kəminə küçəsi, 3
138 5115 Yaşayış evi XVIII əsr Səfixan Qarabağı küçəsi, 11
139 5116 Yaşayış evi XVIII əsr Səfixan Qarabağı küçəsi, 22
140 5117 Hüsü Hacıyevin yaşayış evi XIX əsr Səfixan Qarabağı küçəsi, 23
141 5118 Yaşayış evi XIX əsr Səfixan Qarabağı küçəsi, 25
142 5119 Məşədi Zeynal Hətəmovun evi XVIII əsr Kərim bəy Mehmandarov küçəsi, 5
143 5120 Yaşayış evi XVIII əsr Kərim bəy Mehmandarov küçəsi, 7
144 5121 Məşədi Əlinin evi XVIII əsr Kərim bəy Mehmandarov küçəsi, 8
145 5122 Məşədi Şəhliyarın evi XVIII əsr Kərim bəy Mehmandarov küçəsi, 9
146 5123 Yaşayış evi XVIII əsr Kərim bəy Mehmandarov küçəsi, 14
147 5124 Yaşayış evi XVIII əsr Kərim bəy Mehmandarov, 16
148 5125 Hacı Dadaşın evi XVIII əsr Kərim bəy Mehmandarov küçəsi, 22
149 5126 A.Əzimovun evi XVIII əsr Kərim bəy Mehmandarov küçəsi, 27
150 5127 Yaşayış evi XVIII əsr Nəvvab küçəsi
151 5128 Məşədi İbrahimin evi XVIII əsr Nəvvab küçəsi, 11
152 5129 Məşədi Cəlalın evi XVIII əsr Nəvvab küçəsi, 15
153 5130 Meydan bulağı  Qarabağ küçəsi
154 5131 Hacı Bəşirin yaşayış evi XVIII əsr Qarabağ küçəsi, 8
155 5132 Dərzi Bəhramın yaşayış evi  Nizami küçəsi, 2
156 5133 Məşədi Hüsünün yaşayış evi  Nizami küçəsi, 9 
157 5134 Yaşayış evi XVIII əsr Nəvvab küçəsi
158 5135 Məmməd Həsən oğlunun evi XVIII əsr Bülbül küçəsi, 4
159 5136 Kəlbə Məhəmmədin yaşayış evi XIX əsr Bülbül küçəsi, 14
160 5137 Xoca Mərcanlı məscidi XVIII əsr Sabir küçəsi
161 5138 Xoca Mərcanlı bulağı XVIII əsr Sabir küçəsi
162 5139 Yaşayış evi XVIII əsr Sabir küçəsi, 5
163 5140 Yaşayış evi XIX əsr İstiqlal küçəsi, 1
164 5141 Bəhmən Mirzənin yaşayış evi XIX əsr İstiqlal küçəsi
165 5142 Bəhmən Mirzənin ərzaq anbarı  İstiqlalt küçəsi
166 5143 Qulam şahın yaşayış evi XIX əsr İstiqlal küçəsi
167 5144 N.B.Vəzirovun yaşayış evi XIX əsr İstiqlal küçəsi
168 5145 Köçərli məscidi XIX əsr İstiqlal küçəsi
169 5146 Quyuluq məscidi XVIII əsr Mirzə Salah Zöhrabbəyov küçəsi
170 5147 Seyid Məcidin evi XVIII əsr Mirzə Salah Zöhrabbəyov küçəsi, 3
171 5148 Yaşayış evi XVIII əsr Mirzə Salah Zöhrabbəyov küçəsi, 11
172 5149 Yaşayış evi XVIII əsr Mirzə Salah Zöhrabbəyov küçəsi, 12
173 5150 Bulaq XVIII əsr Cabbar Qaryağdı küçəsi, Seyidli 

məhəlləsi
174 5151 Seyidli məscidi XVIII əsr M.P. Vaqif küçəsi, 16
175 5152 Məşədi Qaranın evi XVIII əsr Cabbar Qaryağdı küçəsi, 18
176 5153 Yaşayış evi XIX əsr Məhəmməd Hüseyn Şəhriyar küçəsi, 5
177 5154 Yaşayış evi XIX əsr Məhəmməd Hüseyn Şəhriyar küçəsi, 19
178 5155 Kəblə Yusifin yaşayış evi  Məhəmməd Hüseyn Şəhriyar küçəsi, 30
179 5156 Zöhrabbəyovun yaşayış evi  Ocaqqulu küçəsi
180 5157 Yaşayış evi XIX əsr Ocaqqulu küçəsi, 4
181 5158 Yaşayış evi XVIII əsr Ocaqqulu küçəsi, 7
182 5159 Məşədi İbişin evi XVIII əsr Nizami küçəsi, 2
183 5160 Məşədi Zülfüqarın evi XIX əsr Nizami küçəsi, 4
184 5161 Hacı Aslanın evi XVIII əsr Nizami küçəsi, 6
185 5162 Yaşayış evi XVIII əsr Nizami küçəsi, 7
186 5163 Hacı Məlik oğlunun evi XVIII əsr Nizami küçəsi, 11
187 5164 Mir Həsən Vəzirovun yaşayış evi XIX əsr Mirzə Camal Ca küçəsi, 6
188 5165 Bulaq XX əsr 8 Noyabr küçəsi
189 5166 Mamay məscidi XIX əsr 8 Noyabr küçəsi
190 5167 Yaşayış evi XVIII əsr Füzuli küçəsi, 13
191 5168 Yaşayış evi XVIII əsr Füzuli küçəsi, 14
192 5169 Fərəməzovların yaşayış evi  Təbriz küçəsi, 24
193 5170 Yaşayış evi XX əsr Təbriz küçəsi, 25
194 5691.* M.P.Vaqifin büstü  Gövhər ağa küçəsi, 3
195 5692 Bülbülün ev-muzeyi  Bül-bül küçəsi
196 5693 Ü.Hacıbəyovun ev-muzeyi  Şuşa şəhəri, Üzeyir Hacıbəyli küçəsi
197 5694 Mir Mövsüm Nəvvabın ev-muzeyi  Nəvvab küçəsi
198 5695 Mir Mövsüm Nəvvabın qəbirüstü abidəsi  Molla Pənah Vaqif küçəsi

OXUCULARIN NƏZƏRİNƏ!
“Xalq qəzeti”

2024-cü il üçün abunə 
yazılışı kampaniyasını 

davam etdirir!
Abunə respublikanın bütün poçt şöbələri və 

mətbuat yayımı ilə məşğul olan firmalar tərəfin-
dən aparılır.

Qəzetə abunə yazılmaq üçün aşağıda göstə-
rilən mətbuatyayımı  qurumlarına müraciət etmək 
olar.
1. “Azərmətbuatyayımı” ASC (012)-440-16-26.
2. “Azərpoçt” MMC (012)-598-49-55, (051)-225-02-13. 
3. “Qaya” firması (012)-566-77-80, (050)-214-40-53. 
4. “SƏMA-M” MMC (012)-594-02-52, (050)-333-69-69.
5. “ZİYA” LTD (012)-497-76-96, (050)-306-77-44. 
6. “PRESSİNFORM” MMC (012)-598-49-52, (050)-456-08-35.

Hörmətli oxucular! 
ABUNƏ YAZILMAĞA TƏLƏSİN! 

1 illik – 187.20 (yüz səksən yeddi manat iyirmi qəpik) manat.
6 aylıq – 93.60 (doxsan üç manat altmış qəpik) manat.
3 aylıq – 46.80 (qırx altı manat iyirmi qəpik) manat.

Hörmətli abunəçilər! 
Abunə yazılışı ilə əlaqədar hər hansı  

bir problemlə rastlaşsanız (012)-498-85-29  
nömrəli telefonla əlaqə saxlaya bilərsiniz.

Odlar Yurdu Universitetinin rektoru Əhməd Vəliyev və universitetin kollektivi 
Xəzər Universitetinin rektoru  Hamlet İsaxanlıya və yaxınlarına anası 

PƏRİ XANIMIN  

vəfatından kədərləndiklərini bildirir və dərin hüznlə başsağlığı verirlər.

ALLAH RƏHMƏT ELƏSİN

+994(51) 280-16-44

Dünya çempionatında  
10 medal

Latviyanın Dauqavpils şəhərində kombat 
ciu-citsu üzrə keçirilən dünya çempionatında 
Azərbaycan komandası uğurla çıxış edib. 

Ölkəmizi həmin yarışda təmsil edən Daxili İşlər 
Nazirliyinin idman cəmiyyətinin üzvləri “Ground fi-
ght”, “Full contact”, “Close contact” və “Self-defen-
ce” növlərində qüvvələrini sınayıblar. Qadınlar ara-
sında Fidan Yusifova “Close contact” növündə qızıl, 
“Self-defence”də gümüş, “Ground fight”da bürünc 
medala yiyələnib. 45 yaşdan yuxarı kişi veteranlar 
arasında Məğrur Əhmədov isə “Self-defence” nö-
vündə qalib adını qazanıb. O, “Full contact”da 2-ci, 
“Close contact” və “Ground fight” növlərində isə 
3-cü yerləri tutub. 

10-11 yaşlılar arasında Əli Bəylərov “Ground fi-
ght”, 18-36 yaşlıların yarışında Şirin Şirinov “Şelf 
defence”,  Amir Abdi isə “Close contact” növləri 
üzrə bürünc medal qazanıblar. 

Komandanın rəhbəri, DİN-in idman cəmiyyə-
tinin əməkdaşı, Fəxri bədən tərbiyəsi və idman 
işçisi, Əməkdar məşqçi Rəsul Məmmədov dünya 
çempionatında baş hakim kimi iştirak edib. 

Sumoçularımız  
7 medal qazanıblar
Azərbaycan sumoçuları İsveçrənin Renan 

şəhərində yeniyetmələr və gənclər arasında 
Avropa birinciliyində iştirak edərək 7 medal 
qazanıblar.

Təmsilçilərimiz-
dən Rauf Yadigarlı 
(mütləq çəki) və Ca-
vidan Nəhmətov (70 
kq) qızıl medala sa-
hib olublar. Coşqun 
Kəlbiyev (55 kq, 
Kamran Rəcəbli 
(70 kq) və Abdullah 
Şərif (90 kq) ikinci 

pillədə qərarlaşıblar. Mütləq çəkidə çempion olan 
R.Yadigarlı +100 kiloqram çəki dərəcəsində üçün-
cü yeri tutub. Komanda yarışında da Azərbaycan 
(Rauf Yadigarlı, Məhəmməd Təmirov, Abdullah Şə-
rif, Əli Hümbətzadə) bürünc medala yiyələniblər. 

Yığmamız bu nəticə ilə kişilər arasında ümumi 
hesabda 2-ci yeri tutub. 

2 boksçumuz Avropa 
yarımfinalında

Azərbaycan millisinin 2 üzvü 
Monteneqronun Budva şəhərində keçirilən 
22 yaşadək boksçular arasında Avropa 
çempionatının 1/4 final mərhələsinə vəsiqə 
qazanıb.

Azərbaycan Boks Federasiyasından “XQ”-yə 
bildirilib ki, Avropa çempionu Nicat Hüseynov ilk 
görüşündə Françesko Messineo (Almaniya) ilə 
qarşılaşıb. 51 kiloqram çəki dərəcəsində mübarizə 
aparan idmançı inamlı qələbə qazanıb – 5:0. O, 
1/4 finalda ilk mərhələdən azad olan italiyalı Fares 
Al-Assi ilə üz-üzə gələcək. Görüş noyabrın 16-da 
olacaq.

Komandamızın digər üzvü Ruslan Qədirov (54 
kq) də mərhələ adlayıb. O, 1/8 finalda italiyalı Tom-
maso Skiaccanı 3:2 hesabı ilə məğlub edib. R.Qə-
dirov noyabrın 16-da baş tutacaq 1/4 final döyü-
şündə Kaya Canla (Türkiyə) qüvvəsini sınayacaq.

Qeyd edək ki, noyabrın 12-də start götürən ya-
rış 8 gün davam edəcək. 

Leyla SABİRQIZI  
XQ

İdman xəbərləri

“İçəyin, Nəcəf bəyin  
sağlığına”

Nəcəf bəy Vəzirovun təklifi ilə Ab-
dulla Şaiq 1909-cu ildə ailəsi ilə Da-
ğıstanın Daşlaqar yaylağına istirahətə 
gedir. Qonaqlıqların birində Nəcəf bəy 
A.Şaiqə deyir:

– Bala, ilk sözü sənə versək, kimsə 
etiraz etməz. Bu gözəl mənzərəyə bax, 
elə bir şeir de ki, Daşlaqardan yadiğar 
qalsın.

Füsunkar mənzərədən ilhama 
gələn A.Şaiq əlində qədəh ayağa qalxır 
və bədahətən deyir:

– Aşiqəm Daşlaqarın dağlarına,
Meşə, ormanlığına, bağlarına,
Baxınız bu plovun ağlığına,
İçəyin, Nəcəf bəyin sağlığına!

“Cəfər, sən böyük  
adam olacaqsan!” 

Abdulla Şaiqin sevimli şagirdlə-
rindən biri də böyük dramaturqumuz 
Cəfər Cabbarlı olub. Bir dəfə sinifdən 
çıxıb müəllimlər otağına gedən A.Şa-
iqin qarşısına Cəfər çıxır. Görür ki, 
Cəfər başı elmi mübahisəyə bərk qa-
rışdığından üzü müəlliminə tərəf danı-
şa-danışa arxaya gedir. 

Sevimli tələbəsinin bu hərəkəti Şaiqə 
qəribə görünür. Gözlənilmədən deyir:

– Cəfər, sən böyük adam olacaq-
san. Mən sənə inanıram. Xalqımızın 
sənin kimi istedadlı gənclərə ehtiyacı 
böyükdür. 

Qeyd etmək lazımdır ki, Cəfər Cab-
barlı müəlliminə bütün ömrü boyu hör-
mət və ehtiram göstərib.  

Dəhşətli hadisə
Bir gün A.Şaiqin gənc dostlarından 

biri soruşur:
– Şaiq müəllim, həyatınızda sizə ən 

çox təsir edən nə olub? 
A.Şaiqin üzünə məyusluq qonur. O, 

“ah” çəkərək deyir:
– Kədərli hadisələr çox görmüşəm. 

Amma Xorasanda gördüyüm yadıma 
düşəndə ətim ürpəşir. Eşitmişdik ki, 
Payin Xiyaban deyilən yerdə canilərin 
başını kəsirlər. Maraq güc gəldi və bir 
gün məktəbdən çıxıb uşaqlarla oraya 
getdik. Camaat da toplanmışdı. Bir 
nəfəri kötüyə bağlamışdılar. Əlində qı-
lınc olan cəllad gözümüzün qabağında 
xəncəri onun boğazına soxan kimi qan 
fışqırdı. Mən gözümü yumub qaçdım. 
Səhərə qədər yata bilmədim və 3 gün 
xəstələnib yataqda qaldım. Xəstəliyi-
min səbəbini bilən müəllimim Mirzə Yu-
sif mənə acıqlandı:

– Bir də elə yerlərə getsən, ayaqla-
rını falaqqaya salacağam.

Mən qorxudan bir də o tərəflərə üz 
tutmadım.

Gənc dostlar “həqiqətən, dəhşətli 
hadisədir” – deyə kədərlənirlər.

Z.HÜSEYNLİ  
XQ

“Qırmızı cırtdan ulduz”un 
sirləri açılır

Astronomlar “James Webb” kosmik 
teleskopundan istifadə edərək ekzoplanet 
TRAPPIST-1 b-nin (qırmızı cırtdan ulduz) 
temperaturunu ölçüblər. 

Bu barədə xəbərdə qeyd edilib ki, 
temperaturun təxminən 230 dərəcə Selsi 
olduğu müəyyən edilib. Nəticə onun sıx 
atmosferə malik olmadığını göstərir və 
modelləşdirmə proqnozlarını təsdiqləyir. 
Tədqiqat müəllifləri bildiriblər ki, əvvəlki 
teleskopların heç biri belə zəif radiasiya-
nı tutmaq üçün kifayət qədər həssaslığa 
malik deyildi.

TRAPPIST-1 b-nin temperaturunu 
təxmin etmək üçün astronomlar ikinci 
dərəcəli tutulma fotometriyası adlanan 
texnikadan istifadə ediblər ki, bu üsul da 
qayalı ekzoplanetin öz ulduzunun arxası-

na keçərkən sistemin parlaqlığının dəyiş-
məsini ölçmək imkanı yaradıb. 

Qeyd edək ki, 2017-ci ilin əvvəlində 
astronomlar qırmızı cırtdan ulduz TRAP-
PIST-1-in orbitində fırlanan yeddi qayalı 
ekzoplanetin kəşf edildiyini bildirmişdilər. 

L.QURBANOVA  
XQ

Balakəndə yanğın
Balakən rayonunun Meşəşambul 

kəndində ümumi sahəsi 160 
kvadratmetr olan kürsülü, 
birmərtəbəli 5 otaqlı evin çox hissəsi 
yanıb.

Fövqəladə Hallar Nazirliyindən bildirilib 
ki, evin qalan hissəsi yanğından mühafizə 
olunub. Yanğın yanğından mühafizə böl-
mələri tərəfindən söndürülüb. Kənd sakin-
lərinin köməyi ilə ev sahibləri xilas edilib, 
xəsarət alan olmayıb.

Yaxınlıqdakı digər tikililər yanğından 
mühafizə olunub. Baş verən yanğın ha-
disəsi ilə bağlı araşdırma aparılır.

XQ

Kosmik yeniliklər

Şaiqanə xatirələr 

Hadisə

Ekologiya və Təbii Sərvətlər Nazirliyi Milli 
Hidrometeorologiya Xidmətinin məlumatına əsasən noyabrın 
15-də Bakıda və  Abşeron yarımadasında dəyişkən buludlu 
olacağı, arabir tutulacağı, əsasən yağmursuz keçəcəyi 
gözlənilir.

 Lakin səhər yarımadanın bəzi yerlərində yağış yağacağı eh-
timalı var. Arabir güclənən şimal-qərb küləyi əsəcək, gündüz mü-
layim cənub-şərq küləyi ilə əvəz olunacaq. Gecə 11-14°, gündüz 
15-18° isti olacaq. Atmosfer təzyiqi  760 mm civə sütunundan 763 
mm civə sütununa yüksələcək,  nisbi rütubət 65-75  faiz  olacaq. 
Azərbaycanın rayonlarında bəzi yerlərdə arabir yağış yağacağı 
gözlənilir. Ayrı-ayrı yerlərdə leysan xarakterli olacağı, şimşək çaxa-
cağı, dolu düşəcəyi, yüksək dağlıq ərazilərdə qar yağacağı ehtimalı 
var. Gündüz tədricən kəsiləcək.  Gecə və səhər bəzi rayonlarda du-
man olacaq. Qərb küləyi əsəcək, bəzi yerlərdə arabir güclənəcək.  
Havanın temperaturu gecə 7-11°, gündüz 15-20° isti, dağlarda gecə 
1° şaxtadan 4°-dək isti, gündüz 5-10° isti olacaq.

Q.QASIMOV 
 XQ

Hava

Abşeronda yağmursuz, 
bölgələrdə yağıntılı olacaq

xa
lq

qa
ze

ti.

Azərbaycan milli 
rəqsləri Cenevrədə
Hər ilin noyabr ayında olduğu kimi, bu il də 

Cenevrənin “Palexpo” sərgi mərkəzində “Les 
Automnales” payız yarmarkası təşkil olunub. 

On gün davam edən yar-
markanı hər il yüz mindən çox 
insan ziyarət edir və 600-dən 
çox müxtəlif sərgi və animasi-
ya, salonlar və müxtəlif tədbirlər  
keçirilir.

Yarmarkada hər il keçirilən 
tədbirlərdən biri də müxtəlif 
xalqların döyüş sənəti, eləcə 
də mahnılar, musiqi və rəqslər 
sahəsində uğurlarını geniş icti-
maiyyətə təqdim etməyə imkan 
verməklə, incəsənət və idman 
sahəsində fəaliyyət göstərənlə-

ri birləşdirən “Hərəkətlər sənəti 
salonu”dur (Salon de l’Art du 
Mouvement).

Soydaşımız Mariya 
Xan-Xoyskaya Martiqnolinin 
rəhbərlik etdiyi və üzvləri Ce-
nevrədə yaşayan azərbaycan-
lıların övladlarından ibarət olan 
“İRS” uşaq rəqs qrupu tədbirdə 
Azərbaycan xalq rəqslərini ge-
niş ictimaiyyətə təqdim edib.

S.FIDAN  
XQ

Mədəniyyət


